
www.kitabxana.net 

Milli Virtual-Elektron Kitabxananın təqdimatında 

  “Sağlamlığı məhdud gənclər üçün kreativ-virtual sənət 

mərkəzi”. Elektron Kitab N 86  (08 -  2017) 

 

 Bu elektron kitab Azərbaycan Prezidenti Yanında Gənclər 
Fondunun maliyyə dəstəyi ilə (2017-ci ildə maliyyə yardımı 
müsabiqəsi), AGF tərəfindən bir hissəsi maliyyələşdirilən, Yeni 
Yazarlar və Sənətçilər İctimai Birliyi (Qurumu) tərəfindən həyata 
keçirilən, http://www.kitabxana.net - Milli Virtual-Elektron 
Kitabxananın  “Sağlamlığı məhdud gənclər üçün kreativ-virtual 
sənət mərkəzi” kreativ-bədii layihəsi çərçivəsində nəşrə 
hazırlanıb və yayılır.  

 

Kreativ-bədii layihənin bu hissəsini maliyyələşdirən qurumlar: 

Azərbaycan Respublikası Prezidenti  yanında  Azərbaycan 

Gənclər Fondu:  

http://youthfoundation.az 

 

Yeni Yazarlar və Sənətçilər İctimai Birliyi (Qurumu): 
 http://www.yysq.kitabxana.net  

 

Bu silsilədən olan digər  digər e-kitablarını buradan oxuyun: 
 

http://kitabxana.net/?oper=e_kitabxana&cat=179 

 

 

   “Sağlamlığı məhdud gənclər üçün kreativ-virtual sənət 
mərkəzi” kreativ-bədii layihə çərçivəsində 

hazırlanan Feysbukda səhifəmizi və virtual kursu buradan 
izləyin:  https://www.facebook.com/YeniYazarlar/ 

http://www.kitabxana.net/
http://kitabxana.net/
http://youthfoundation.az/
http://youthfoundation.az/
http://youthfoundation.az/
http://www.yysq.kitabxana.net/
http://kitabxana.net/?oper=e_kitabxana&cat=179
https://www.facebook.com/kreativlayihe/?ref=bookmarks

Byörnstyerne Martinus  Byörnson  
 

“Redaktor” 

 
Dram əsəri. Pyes 

 

Tərcümə: İdris Hacızadə 

Kitab YYSİB tərəfindən e-nəşrə hazırlanıb 

YYSİB - Milli Virtual-Elektron  Kitabxananın e-nəşri. Bakı-2017 

Virtual redaktoru və e-nəşrə hazırlayanı: 

  Aydın Xan (Əbilov), yazıçı-kulturoloq 

DİQQƏT 

Müəlliflik hüququ Azərbaycan Respublikasının 

qanunvericiliyinə və əlaqədar beynəlxalq sənədlərə 

uyğun qorunur. Müəllifin razılığı olmadan kitabın bütöv 

halda, yaxud hər hansı bir hissəsinin nəşri, eləcə də 

elektron informasiya daşıyıcılarında, İnternetdə yayımı 

yasaqdır. Bu qadağa kitabın elmi mənbə kimi 

istifadəsinə, araşdırma və tədqiqatlar üçün ədəbiyyat 

kimi göstərilməsin şamil olunmur. 

 

 

 
 

 

Byörnstyerne Byörnsonun Norveçin paytaxtı 

Osloda Milli Teatrın qarşısında ucaldılmış 

heykəli (1899) 

Byörnstyerne Martinus  Byörnson  

 

Byörnstyerne Martinus  Byörnson (Norveç dilində: 

Bjørnstjerne Martinius Bjørnson; 8 dekabr 1832, 

Kvikne (Tinset), Norveç — 26 

aprel 1910, Paris, Fransa) — norveç şairi, Ədəbiyyat 

üzrə Nobel mükafatı laureatı (1903) ("ilhamının 

təravəti və nadir mənəvi saflığı ilə həmişə seçilən 

hərtərəfli, nəcib və yüksək poeziyasına, eləcə də epik 

və dramatik istedadına görə"), Norveç himninin 

sözlərinin müəllifi. 

Həyatı 

Norveç şairi, dramaturqu, nasiri və jurnalisti 

Byörnstyerne Byörnson lüteran keşişinin altı 

övladından ən böyüyü idi. Uşaqlıq illəri ölkənin 

qərbində, Romsdalda keşmişdi. Erkən yaşlarından 

şeir yazmış, ədəbiyyat və siyasətlə maraqlanmışdı. 

Universitetə daxil olmaq üçün gəldiyi Xristianiyada 

(indiki Oslo) Henrix İbsen və digər Norveç yazıçıları 

ilə tanış olmuşdu. Yalnız üç il sonra tələbə adını 

qazansa da, 1853-cü ildə ali təhsil fikrindən daşınmış, 

ədəbi və siyasi fəaliyyəti daha üstün tutmuşdu. 

Norveç milli teatrının yaranması da müəyən mənada 

Byörnsonun adı ilə bağlıdır. 

"İllyustreret Folkebladet" jurnalını təsis etdiyi il 

(1856) İsveçə gedən Byörnson bu ölkənin tarixi 

keçmişin və abidələrin qorunması təcrübəsini 

Norveçdə də yaymaq qərarına gəlmişdi. Sonralar 

"Mən necə şair oldum" məqaləsində müəllif xalqın 

yaddaşının korşalmaması üçün "əcdadların 

qalereyası" silsiləsindən tarixi pyeslər yazmaq üçün 

təntənəli and içdiyini xatırlayırdı. 

Arzularını gerçəkləşdirmək məqsədi ilə 1857-ci ildə 

o, Bergendəki "Norske teater"in direktoru olmaq 

təklifini qəbul etmişdi. Az sonra bu teatrın aparıcı 

aktrisası Karolina Reymersə evlənmişdi. Həmin 

nikahdan doğulan oğlu Byörn aktyor və rejissor kimi 

məşhurlaşmış, qızı Berqlyut isə Henrix İbsenin gəlini 

olmuşdu. Teatra rəhbərliklə yanaşı Byörnson həm də 

qəzet nəşr edirdi. Onun 1859-cu ildə yazdığı "Bəli, 

biz bu ölkəni sevirik" şeri Norveçin milli himninə 

çevrilmişdi. 

Byörnson 70-ci illərin ortalarına qədər əsasən şeir, 

oda, nağıl, povest və tarixi pyeslər müəllifi kimi 

tanınırdı. Əsərlərinin əsas personajları Norveç 

kəndliləri və orta əsr saqalarının qəhrəmanları idi. 

Müəllifin üslubi cəhətdən xalq ədəbiyyatı ilə səsləşən 

"Syunneve Sulbakken" (1857), "Arne" (1859), "Şən 

oğlan" (1860) povestlərində kənd həyatı idealizə 

edilirdi. Məşhur tənqidçi Georq Brandes 1886-cı ildə 

"Şən oğlan" povestini "norveçlilərin ağlını kədərli 

melanxoliya bataqlığından xilas etmək istəyən 

sağlamlaşdırıcı mehə" bənzətmişdi. 

Yazıçı kimi Byörnson sadəcə şən, qayğısız kəndli 

həyatının tərənnümünü yetərli saymırdı. O, Norveç 

kəndlilərini xristianlıqla bütpərəstliyi birləşdirməyə 

çalışan və uğursuzluğa məhkum olan tarixi faciə 

qəhrəmanlarının mənəvi xələfləri kimi görmək və 

təqdim etmək istəyirdi. Byörnson XII əsr Norveç 

tarixinin dramatik hadisələrini əks etdirən "Savaş 

içində" pyesini 1857-ci ildə tamamlamışdı. Ardınca 

müəllifin "Çolaq Qulda" (1858), "Kral Sverre" 

(1861), "Bədniyyət Ziqurd" (1863), "Mariya Stüart 

Şotlandiyada" (1864) pyesləri meydana çıxmışdı. 

Saqalara əsaslanan "Bədniyyət Ziqurd" onun ən yaxşı 

dramı sayılır və İbsenin "Taxt-tac davası" pyesi ilə 

bərabər tutulur. 

Byörnsonun "Arnlyut Helline" (1870) epik poemasını 

Georq Brandes "təbiət təsvirləri baxımından misli-

bərabəri olmayan əsər" kimi dəyərləndirmişdi. Eyni 

zamanda Brandes Kopenhagendəki mühazirələrində 

Byörnsonu və b. Skandinav yazıçılarını idilliyidan, 

romantik-tarixi mövzulardan uzaqlaşmağa, gündəlik 

həyata, real insan problemlərinə daha çox diqqət 

yetirməyə çağırmışdı. Bu çağırışa ilk səs verən 

Byörnson olmuşdu. 1873-1876-cı 

illərdə Romada yaşadığı dövrdə o, daha çox sosial 

mövzulu əsərlər yaratmışdı. Norveç müstəqilliyinin 

qızğın tərəfdarı olsa da, İsanın ilahi mənşəyi və 

lüteran kilsəsi ilə bağlı tənqidi fikirlərinə görə 

Byörnsonu vətənində sevməyənlər az deyildi. 

Dövrün sosial-mənəvi problemlərini ciddiyyəti ilə 

ədəbiyyata gətirən ilk Norveç yazıçısı Byörnson idi. 

"İflas" (1875), "Redaktor" (1875), "Kral" (1877) kimi 

əsərlərində müəllif siyasi-maliyyə hakimiyyətinin 

simasını və yaradıcı fərdin daxili aləmini realist 

cizgilərlə əks etdirməyə çalışmışdı. O, "Əlcək" 

(1883), "Məhəbbət və coğrafiya" (1885), "Qüvvəmiz 

fövqündə" (1886) pyesləri ilə sosial həyatın və insan 

psixikasının dərin qatlarına nüfuz etmiş, burjua 

dəyərlərinə, xristian əxlaqının sağlam düşüncə ilə bir 

araya sığmayan ehkamlarına tənqidi yanaşmaqdan 

çəkinməmişdi. "Qüvvəmiz fövqündə" pyesi bir sıra 

Avropa ölkələri və ABŞ teatrlarının repertuarında 

özünə yer almışdı. 

XIX əsrin sonları Byörnsonun epik nəsrə və 

gözlənilməz mövzulara müraciəti ilə səciyyəvidir. 

Məsələn, "Şəhər və liman üzərində bayraqlar 

dalğalanır" (1884) romanı məktəbli qızların seksual 

tərbiyəsinə, "Allahın yolu ilə" (1889) romanı isə elm–

din qarşıdurmasına həsr olunmuşdu. Tədqiqatçıların 

fikrincə, hər iki əsər təfərrüatların dəqiqliyi və 

müşahidə zənginliyi ilə fərqlənir. 

1903-cü ildə Byörnson "ilhamının təravəti və nadir 

mənəvi saflığı ilə həmişə seçilən hərtərəfli, nəcib və 

yüksək poeziyasına, eləcə də epik və dramatik 

istedadına görə" ədəbiyyat sahəsində Nobel 

mükafatına layiq görüldü. Üçüncü laureatın da rəqibi 

Lev Tolstoy idi. Lakin qrafın bəxti bu dəfə də 

gətirmədi. Yazıçının yaradıcılığı haqqında ən yaxşı 

araşdırmalardan birinin müəllifi Yalmar Boyersenin 

yazdığı kimi "Byörnson cındırından cin hürkən 

Norveç kəndlisinin simasında xalqın əzəmətini 

görmüş, qulağını millətinin sinəsinə dayayaraq onun 

qəlb çırpıntılarının ən munis, gizli məqamlarını 

eşitmişdi". Byörnsonu çox vaxt həmvətəni, müasiri və 

qohumu İbsenlə müqayisə edirlər. İbsen bütün istək 

və iddiasına rəğmən Nobel mükafatı ala bilməmişdi. 

Lakin ingilis tənqidçisi Brayan Daunzın yazdığı kimi 

"gələcək ədəbiyyat dünyasında böyük bir dövlət kimi 

qalmaqda olan İbsenin tərəfindədir", Byörnsonun 

əsərləri hər zaman diqqəti çəksə də onun haqqında bu 

sözləri demək mümkün deyildir. Norveç ədəbiyyatı 

dünya miqyasında Nobel laureatı Byernsondan daha 

çox İbsenin adı ilə tanınır. Amma fakt faktlığında 

qalır – Byörnson ədəbiyyat sahəsində Nobelə layiq 

görülmüş ilk üçlüyə daxildir. 

Əsərləri 

 

 "İflas" (1875) 

 "Redaktor" (1875) 

 "Kral" (1877) 

 

Povestləri 

 

 "Syunneve Sulbakken" (1857) 

 "Arne" (1859) 

 "Şən oğlan" (1860) 

 

Pyesləri 

 

 "Savaş içində" (1857) 

 "Çolaq Qulda" (1858) 

 "Kral Sverre" (1861) 

 "Bədniyyət Ziqurd" (1863) 

 "Mariya Stüart Şotlandiyada" (1864) 

 "Əlcək" (1883) 

 "Məhəbbət və coğrafiya" (1885) 

 "Qüvvəmiz fövqündə" (1886) 

 

Poemaları 

 

 "Arnlyut Helline" (1870) (epik poema) 

 

Romanları 

 

 "Şəhər və liman üzərində bayraqlar dalğalanır" 

(1884) 

 "Allahın yolu ilə" (1889) 

REDAKTOR 

 

Pyes 

İştirak edirlər: 

 

E v y e, konsul, kommersant, tərsanə və şərab za-

vodlarının sahibi, taxta-şalban taciri və s. 

F r u E v y e. 

G e r t r u d. 

D o k t o r. 

R e d a k t o r. 

H o k o n R e y n, kəndli, Reynlərin xutor qəbilə-

sinin başçısı. 

H a l v d a n R e y n. 

H a r a l d R e y n  - onun qardaşları. 

H a l v d a n R e y n evdə təsərrüfat müdiri 

H a l v d a n R e y n i n ev xidmətçisi. 

İ n g e b o r q, Evyenin ev qulluqçusu. 

Y u n. 

F e l d ş e r. 

F ə n ə r y a n d ı r a n. 

Hadisələr Norveçdə vaqe olur. 

Birinci pərdə 

 

Evyenin evində kiçik yeməkxana. Solda qorka 

mebeli, onun iki tərəfi var, yuxarı tərəfə qab-qa-

caq yığılıb. Otağın lap dərinliyində kamin yerlə-

şir, onunla yanaşı kiçik qəhvə stoludur. Ortada ki-

çik dəyirmi stol, ətrafında dörd stul və hündür 

söykənəcəkli qədim stullar. Kaminin qarşısında 

kreslolar, divarın sol əlində taxt. Divarları şəkillər 

bəzəyir. Rahat və səliqəli otaq. Otağın iki qapısı 

var, o biri arxa divara, birisi sol divara açılır. 

 

Birinci şəkil 

 

Evye, Fyu Evye, Gertrud stol arxasında əylə-

şiblər. Sonra Harald Reyn daxil olur. İngeborq 

qəhvə stolu arxasında əyləşib. Sakitcə səhər ye-

məyi yeyirlər. İngeborq Evyenin fincanını götü-

rüb qəhvə süzür və onun qabağına qoyur. Bu dəm 

zənc çalınır. Gertrud qalxır. 

E v y e. Narahat olmayın, oradan açarlar. 

Gertrud oturur, amma bir dəqiqədən sonra 

zəng təkrar çalınır. 

F y u E v y e. Bu Yun hara yoxa çıxdı, e?. 

İ n g e b o r q. Mən açaram (gedir) 

Açıq qapıdan Harald Reynin dəhlizə gəldiyi 

görünür. O, paltosunu asır və İngeborqun müşayi-

ətilə yemək otağına keçir. 

H a r a l d. Sabahınız xeyir! 

E  v y e. Sabahınız xeyir! 

F y u E v y e. Sabahınız xeyir! 

Harald onların əlini sıxır. 

 

H a r a l d (Gertrud sağda əyləşib). Sabahınız 

xeyir! 

G e r t r u d. Bir qədər gecikmişəm? 

Gertrud Haralda tərəf əlini uzadır, şəfqətlə 

üzünə baxır, amma susur. 

F y u E v y e. Sən yəqin bu gün səhər çox 

gəzmisən. Amma hava tutqundur. 

H a r a l d. Hə, axşamüstü görünür, bərk du-

man olacaq. 

E v y e. Sən evdən çıxanda qəhvə içdinmi? 

H a r a l d. Hə, hə. 

 

İngeborq ona bir fincan qəhvə süzür. 

 

Yox, sağ ol, istəmirəm. Siz yeyib qurtarana ki-

mi mən bax burda oturaram (Gertrudun arxasında 

taxt üstündə oturur). 

F y u E v y e. Qardaşın özünü necə hiss edir? 

H a r a l d. Təşəkkür edirəm. Bu gün elə bil 

nisbətən yaxşıdır. Amma, bu, hələ hər şeyin yaxşı 

demək olduğu deyil.  

E v y e. Bəs sənin böyük qardaşın xəstəyə baş 

çəkməyə gələcəkmi? 

H a r a l d. Bəli, biz onun gələn gününü səbir-

sizliklə gözləyirik. Görünür o, arvadı ilə gəlmək 

istəyir, elə buna görə də yubandı. Arvadı evdən 

belə asanca çıxa bilməz. 

F y u E v y e. Halvdan öz nişanlısını tez-tez 

xatırlayır. 

H a r a l d. Bəli, axı nişanlısı onun ən yaxşı 

dostudur. 

E v y e. Onda tamamilə aydındır ki, nişanlısı 

onunla xudahafizləşmək istəyir. Yeri gəlmişkən, 

sən bu gün qəzetdə nişanlısının onunla necə "xu-

dahafizləşdiklərini" gördün? 

H a r a l d. Gördüm. 

F y u E v y e. (tələsik) Amma əminəm ki, 

Halvdan bunu oxumayıb? 

H a r a l d (təbəssümlə). Yox, Halvdan çox-

dandır ki, qəzet oxumur. 

 

Pauza 

 

E v y e. Bilirsənmi onlar sənin barəndə nə ya-

zıblar? 

H a r a l d. Əlbəttə. 

F y u E v y e. Hə...ə. Bu haçansa sənin barən-

də yazılanların ən dəhşətlisidir. 

H a r a l d. Nə etməli, hər şey aydındır. Axı 

mən bu gün axşam seçkiqabağı iclas keçirəcəyəm. 

E v y e. Həmin məqalə, başa düşürsənmi bizi 

necə məyus elədi. 

F y u E v y e. Hər səhər gözünü açmağa im-

kan tapmamış hansısa bir əclaflıq evimizə tərəf 

sürünür. Bundan sonra iş gününə başlamaq asan 

deyil. 

H a r a l d. Doğrudanmı bizim zamanda təh-

silli bir adama öz iş gününü hər hansı cəfəngiyatla 

başlamalıdır? 

F y u E v y e. Hansısa bir qəzeti oxumaq la-

zımdır axı! 

E v y e. Sözünə qüvvət. Şəhərimizdə ən çox 

məhz qəzeti oxuyurlar. Danmaq olmaz ki, həmin 

qəzetdə ədalətli yazılar az deyil, düzdür, onun 

tərzini heç kim bəyənmir. 

H a r a l d (yerindən sıçrayır). Onu bəyənmək 

olmaz! Gertruda tərəf dönərək. Gertrud, sən də 

onu oxumusan? 

G e r t r u d (ona baxmadan, pauzadan sonra 

astaca). Bəli. 

H a r a l d (özü-özünə). Belə, belə (ondan kə-

narlaşır). 

E v y e. Orada nə yazıldığını təsəvvür edə bi-

lərsən... 

H a r a l d (otağda var-gəl edərək). Əla təsəv-

vür edirəm. 

E v y e. Təkrar edirəm: səni döyürlər, təsiri bi-

zə gəlir. 

F y u E v y e. Həm də onun özünə. 

G e r t r u d. Yox, məni burada hesaba alma-

yın. Mən əsla məqalədə yazılanlara görə əzab 

çəkmirəm, başqa... (Susur.) 

H a r a l d (Gertruda yaxınlaşır). Ona görə ki, 

bu sənin valideynlərini məyus edir? 

 

Pauza 

 

E v y e (fincanı qabağa itələyir). Təşəkkür 

edirəm. 

Hamı stol arxasından ayağa qalxır. Sonrakı 

replikalar böyük fasilələrlə müşayiət olunur. 

 F y u E v y e (stolu yığışdırmaqda İnqeborqa 

kömək edir, İnqeborq qab-qacağı aparır). Xarald, 

olmaz ki, sən siyasətdən əl çəkəsən. 

Bu söhbət əsnasında Gertrud ayağa qalxır və 

sol qapı vasitəsilə qonaq otağından çıxır. 

E v y e (baxışları ilə onu müşaiyət edir). Yaşı-

mızın ahıl çağında uzun intriqa və çəkişmələrə, 

alçaqlığa rast gəlmək bizim üçün çox ağırdır. 

Harald, bunu artıq səndən gizlədə bilmərik. Bizim 

sakit evimiz... 

F y u E v y e (İnqeborqa zəng vurub, qatlama 

stolu çıxarıb aparmağı əmr edərək). Bu siyasət sə-

nə nə verdi, Harald? Sən ki, tamamilə müstəqil 

adamsan! 

E v y e (arvadına). İnqeborqun bizim söhbəti-

mizi eşitməsinə ehtiyac yoxdur. Gəlin başqa otağa 

keçək. (Getmək istəyir.) 

F y u Evye (bu zaman Harald və İnqeborq 

stolu çıxarırlar). Orada bütün pəncərələr taybatay 

açıqdır. Bura  isə artıq yığışdırılıb, odur ki, heç 

kim bizə mane ola bilməz. 

E v y e. Yaxşı! Onda oturub söhbət edək. (Ka-

minin yanında oturur.) Siqar istəyirsən? 

H a r a l d. Yox, sağ ol. 

E v y e (siqar çəkir və İnqeborqun çıxmasını 

gözləyir). Ana hər şeyi düz söylədi. Sən siyasə-

tdən əl çəkə  bilməzsən, Harald? Bu bacarığın və 

imkanınla sənin üçün başqa fəaliyyət sahəsi seç-

mək çətin deyil. 

H a r a l d. Hansısa bir bacarığım varsa, o da 

yalnız siyasətdir. Buna görə də imkanımı məhz bu 

sahəyə sərf etməyi nəzərdə tutmuşam. 

E v y e. Qoy olsun, icazə ver soruşum, bu sa-

hədə nailiyyət qazanmaq istəyirsən? 

H a r a l d. Kim nəyi istəyirsə, kim inandığı 

işi uğrunda mübarizə aparırsa, qoy o işi irəli apar-

sın. 

E v y e. Sən dövlət şurasının üzvü olmaq istə-

yirsən? 

H a r a l d. Nə olsun ki? Əgər başqa yol yox-

dursa? Amma ola bilsin ki, bu da lazım gəlməsin. 

E v y e. Səni ki, bir daha stortinqə seçməzlər. 

H a r a l d. Yaşayarıq-görərik. 

E v y e. Bir dəqiqəliyəfərz edək ki, səni sabah 

seçmədilər? 

H a r a l d. O zaman mən başqa üsulla fəaliy-

yət göstərməliyəm. 

E v y e. Əvvəlki kimi öz məqsədinə çatmağa 

səy göstərməklə? 

H a r a l d. Bəli. Əvvəlki kimi öz məqsədimə 

səy göstərməklə. 

 

Evye dərindən köks ötürür. 

 

F y u E v y e (əl işini götürüb, kaminə yaxın 

oturur). Ah, bu siyasət! 

H a r a l d. Bizim günlərdə siyasət həlledici 

əhəmiyyətə malikdir. 

E v y e. Biz fikirləşmirik ki, sənə təsir göstərə 

bilərik, amma görünür, sən özünə hesabat vermir-

sən ki, necə deyim, öz fəaliyyətimlə bizi yalançı 

vəziyyətdə qoyursan... 

Bu söhbət zamanı Evye və Fyu Evye nəzərlə-

rini Haralddan kənarlaşdırırlar. 

F y u E v y e. Düşündüyün hər şeyi, hər şeyi 

ona de dostum. O, bizi sadəcə bədbəxt eylə-

yir..Bəli, bəli! 

H a r a l d (qalxıb səhnənin sağ tərəfindən irə-

liyə-geriyə var-gəl edir). Nə etməli, belə olan hal-

da mənim təklifim var. Mənim tez bir zamanda 

Gertrudla evlənməyimin əleyhinə çıxmayasınız, 

məhz o zaman siz mənim bütün işlərimdən kənar-

da olarsınız. Yeri gəlmişkən söyləyim ki, mənim 

qardaşım elə bu gün səhər bir də məndən xahiş et-

di ki, biz onun çarpayısı yanında nigahlanaq. Bu 

minvalla o bizim toyumuzda iştirak edə bilərdi. 

Mənə bunu əlavə etməyə hacət yoxdur ki, bu mə-

nim üçün böyük səadət ola bilərdi. 

E v y e. Məgər Gertrudun harada- bizdə, ya-

xud sənin yanında yaşayacağının məsələyə dəxli 

varmı? Valideynlərin övladı təqiblərə məruz qa-

landa, onlar əzab çəkməyə bilmirlər. 

F y u E v y e. Ah, Harald, sən özün bunu yax-

şıca anlayırsan! 

H a r a l d. Yaxşı, bəs qardaşımın xahişinə ca-

vab verirsinizmi? Bəlkə onun son xahişini...(Ardı-

nı demir.) 

E v y e (pauzadan sonra). Gözəl, layiqli arzu-

dur. Halvdanın bütün arzularını biz də səmimi 

qəlbdən yerinə yetirməyə hazırıq...Ancaq başa 

düş, axı biz Gertrudun valideynləriyik və qorxu-

ruq ki  nə qədər ki, siyasətlə məşğulsan və indi 

durduğun kimi həmin mövqedə dayanacaqsan. 

Sən bizim qızımızın xoşbəxtliyini təmin edə bil-

məyəsən! 

H a r a l d (bir dəqiqə dayanıb fikirləşəndən 

sonra). Deməli, siz toyu pozmaq qərarına gəlmisi-

niz? 

E v y e (tələsik Haralda tərəf dönərək). Nə da-

nışırsınız? 

F y u E v y e (o da Haralda tərəf dönərək). 

Sən nə haqla belə düşünürsən? 

E v y e (yenə kaminə baxaraq). Biz səhər Ger-

trudla söhbət aparırdıq ki, o səni başqa sahədə 

fəaliyyət göstərməyə yönəldə bilməzmi? 

F y u E v y e. İndi başa düşürsən niyə sən çı-

xandan sonra Gertrudun qanı qaraldı...Harald, biz 

səndən xahiş edirik ki, onun kimi bizi də xeyir-

xahlıqla dinləyəsən. 

E v y e. (qalxıb çiyni ilə kaminə söykənir). 

Mən hər səhər yuxudan oyanan kimi ilk növbədə 

qəzet oxuyuram. Sən gördün bu gün orada nə ya-

zılıb. Yeri gəlmişkən indi bunu hər gün yazırlar. 

F y u E v y e. Yox, bugünkü kimi dəhşətli bir 

şeyi heç vaxt yazmamışdılar!.. 

Harald. (təkrar gəzişməyə başlayraq). Seçki-

lər yaxınlaşır... 

Evye. Tutaq ki, belədir, amma biz valideynlər 

üçün belə şeylərin seçkidən əvvəl, yaxud sonra 

yazmaları eyni dərəcədə ağırdır. Biz kağızları 

yüksək qiymətə olan adamlarla iş görməyə alış-

mışıq. İndi isə məlum olur ki, bizim gələcək kürə-

kənimizin kağızları birinci növlük ? 

 

Harald dayanır. 

 

Sən məni düzgün başa düş: mən birinci növ 

kağızları o kağızlar hesab edirəm ki, onlar təkcə 

mahiyyətinə görə birinci növ deyil, həm də bütün 

cəmiyyətdə belə qəbul olunsun. 

 

Harald yenidən otaqda sağ-sola var-gəl 

edir. 

 

Mən qəzeti nəzərdən keçirib adətən qəzetə da-

xil olan məktubları oxuyram. Bu gün məktublar 

arasında bizim göndərdiyimiz dəvətnamələrə bir 

neçə cavab var idi. Xatırladırsansa, biz axı ziyafət 

gecəsi keçirmək istəyirdik. Əlbəttə, bu sənin qar-

daşının sağlamlıq durumunun kəskin şəkildə pis-

ləşməsindən əvvəl idi. Bax beləcə mən ondan ar-

tıq rədd cavabı aldım. Bu zaman əksəriyyəti bu və 

ya digər üzürlü səbəbə istinad edirdi, bəziləri rədd 

cavabının həqiqi səbəbinə işarə vururdu. Dostları-

mızdan biri isə tamimilə fikrini açıq söyləmişdi. 

Bax, məktub budur. (Məktubu çıxarır) Onu sənin 

üçün saxlamışam. Məktubu mənim mərhum ata-

mın köhnə dostu yazmışdır. Hanı mənim eynə-

yim? Ona harasa qoymağım qanımın qara olması-

na dəlalət edir. Əvvəllər məndə belə hallar olmur-

du...Al, özün oxu! Bərkdən oxu!.. 

H a r a l d (məktubu götürür). "Sevimli cənab 

Evye, mənim mərhum dostumun oğlu olduğunuza 

görə mən bütün həqiqətləri sizə deməyə borclu-

yam: sizin dəvətinizi qəbul edə bilmərəm. Çünki 

sizin evin gələcək daimi adamları ilə sizdə görüş-

məyə risk edirəm. Səmimi hörmətlə». 

 

Harald səhnənin ön hissəsində dayanır. 

F r u E v y e. (haralda yaxınlaşır). Özün başa 

düşürsən, əziz Harald, biz həmin məktubu oxu-

yanda nələr çəkdik.  

E v y e (başqa tərəfdən Haralda yaxınlaşır). 

Əminəm ki, heç nəyə baxmayaraq sənə olan dərin 

hörməti saxladığımıza şübhən yoxdur. Bir şeydə 

sənə yalvarırıq, bizi əmin et ki, qızımızı xoşbəxt 

edəcəksən...Sənə yalnız bircə söz demək 

kifayətdir...(Haralddan uzaqlaşır). 

F r u E v y e. Adamlar nə deyirlər desinlər, 

elə yepiskoplarla da biz səni  tanıyırıq və sənin 

barədə fikrimizi dəyişməyirik. Amma bununla be-

lə, sən bizim məsləhətimizə qulaq asmalısan: Öz 

fəaliyyətinə etiraz elə! Evlən və tezliklə gənc ar-

vadınla toy səyahətinə yollan ki, geri qayıdandan 

sonra adamlar artıq başqa şey haqqında danışa-

caqlar- onda sən hansısa başqa bir işlə məşğul 

olarsan. 

E v y e (təzədən Haralda yaxınlaşır). Bizi ək-

sinə başa düşmə. Biz sənə təzyiq göstərmək istə-

mirik. Biz səni seçim qarşısında qoymarıq. Əgər 

sən evlənmək istəyirsənsə, bizə görə öz fəaliyyət 

xarakterini dəyişmədən, bunu etməkdən azadsan. 

Biz sənə yalnız bunu demək istəyirik ki, bu, bizi 

kədərləndirə bilər, çox kədərləndirə bilər. 

F r u E v y e. Əgər sən bütün bunlar barədə 

təklikdə fikirləşmək, Gertrudla, yaxud qardaşınla 

məsləhətləşmək istəyirsənsə, onda buyur. 

 

 

Gertrud daxil olur; nəsə axtarırmış kimi 

otağı nəzərdən keçirir. 

 

E v y e. Nə axtarırsan, balam mənim? 

G e r t r u d. Mən...mən axtarıram... 

F r u E v y e. Yəqin baban qəzet xahiş edib. 

E v y e. Bu məqaləni oxumaq onun nəyinə la-

zımdır? 

F r u E v y e. O, məndən də qəzeti soruşdu. 

Axı o yaxşı bilir ki, bizim qanımız necə qaradır. 

E v y e. Ona ki demək olardı...Yox, bu yara-

maz... 

F r u E v y e. Sən məgər babana bu iş barədə 

demisən? 

G e r  t r u d (öz həyəcanını gizlətməyə çalı-

şaraq). Bəli. (Qəzeti götürüb otaqdan çıxır). 

F r u E v y e (Gertrud gedəndən sonra). Za-

vallı balam! 

E v y e. Sənə və qardaşına görə o, nə qədər 

əzab çəkməli olub! Bircə bu məsələ ciddi xəbər-

darlığa xidmət etmirmi? Mən hiss etdiyimi deyi-

rəm. Sənin qardaşın dəfələrlə məni məftun edib. 

Bizim qəzet düzdür, ədalətlə onu ittiham edir ki, 

onun başladığı heç bir iş həyata keçmir. Ancaq 

ola bilsin ki, o, mən və mənimlə birlikdə şəhəri-

mizi firavanlığa aparanlardan daha çox iş görüb. 

Mən bunu hiss etmişəm, lakin onun fəaliyyətinin 

real bəhrəsini göstərə bilmirəm. Amma unutma 

ki, onun barəsində ölümündən sonra danışacaqlar. 

Şəhərimizin bütün savadlı insanları bu gün qəzet-

də yazılanlar barədə  danışacaqlar. Az sonra isə 

hər şeyi unudacaqlar. Çətin ki tarix onun adını 

əbədiləşdirsin, çünki yalnız ən böyük xadimlər bu 

şərəfə nail olurlar. Bəs nəticə necədir? Sənin qar-

daşının nə bu günü var, nə gələcəyi. Ölüm onu 

unudacaq. Bütün dəhşətli təqiblərə düçar olaraq, 

axırda  da astaca sönəcək. Başladığı hərəkatın isə 

o qədər az tərəfdarı var ki, gələcəyi yoxdur və 

ölümündən sonra ona şərəf gətirməyəcək. 

 

Harald etiraz etmək istəyir, ancaq özünü 

saxlayır. 

 

Sən fikirləşirsən ki, onun işini davam etdir-

məklə böyük müvəffəqiyyət qazanacaqsan? Sən 

özünü ondan güclü hesab edirsən? Tutaq ki, belə-

dir. Ola bilsin ki, tab gətirdin.  Ancaq zaman də-

yişir, onunla birlikdə ideyalar da. Amma səninlə 

yanaşı bu mübarizəyə tab gətirə bilməyən canlı 

vücud olacaq..Gertrud çox zərif və zəifdir...O, dö-

zə bilməyəcək...Axı hazırda (həyəcan onun sözü-

nü davam etdirməyə imkan vermir, o, otaqda gə-

zişməyə başlayır). 

F r u E v y e. O, öz vəziyyətini səndən gizlə-

dir, amma bizdən gizlədə bilməz. Bundan əlavə, 

bizim dostumuz... Bizim əziz doktor...Elə dünən 

axşam bizə dedi…(həyəcandan susur). 

E v y e (təzədən Haralda yaxınlaşır). Biz sənə 

demirdik. O, bizi qabaq da xəbərdarlıq etmiş-

di..Biz bilmirdik ki, bu belə təhlükəlidir və bütün 

baş verənlərlə müəyyən dərəcədə əlaqədar-

dır...Amma dünən doktor sadəcə olaraq bizi qor-

xutdu. Dünən o bəyan etdi..Sən özün ondan soru-

şa bilərsən. O elə bax, bu dəqiqələrdə gələ bilər. 

(Təzədən otaqda gəzişməyə başlayır). 

Harald özünə bir stəkan su tökür, amma onu 

içmədən kənara itələyir. 

F r u E v y e (yaxınlaşır). Sənə yaman yazı-

ğım gəlir, əziz Harald. 

H a r a l d. Elə indi, sənin gözəl qardaşın 

ölüm ayağında ikən səni də eyni aqibət gözləyir, 

sənin özünə onun bədbəxtliyi də əlavə olunacaq. 

 

Qapının zəngi çalınır. 

 

E v y e. (Haralda yanaşır). Qoy bu, sənə xə-

bərdarlıq olsunn, Harald. Hər bir kəsin həyatında 

elə anlar olur ki, o birdəfəlik öz həyat yolunu tap-

mağa məcbur olur. 

 

Yenidən zəng çalınır. 

 

Bu Yun hara yoxa çıxdı? Axı ikinci dəfə zəng 

çalınır. 

F r u E v y e. Eşidirəm, ev qulluqçusu gedir 

açmağa. 

E v y e. Bu, yəqin doktordur. 

F r u E v y e. Hə, bu odur. Mən onun zəngini 

tanıyıram.  

 

Qapı döyülür. 

E v y e. Gəlin! 

 

İKİNCİ ŞƏKİL. 

 

Həmin doktor. 

 

D o k t o r. Günaydın! (Şlyapa və əsasını stu-

lun üstünə qoyur, amma paltosunu soyunmur). 

Mən eşitdim ki, Yun dünən təzədən yaxalığını ba-

tırıb (zalojil za vorotnik). Bu gün isə yaramaz ya-

tağa uzanıb. 

E v y e. Uzanıb? 

F r u E v y e. Yatağa uzanıb? 

D o k t o r. Hə də. Səhər saat dörddə evə me-

yit kimi sərxoş gəlib və əlbəttə indi xəstələnib. İn-

qeborq ona baxmağı məndən xahiş etdi. 

E v y e. Çox gözəl. Amma mən buna son qo-

yacam! Elə indicə! 

F r u E v y e. Mən heç vaxt sənin Yuna qarşı 

iltifatınızı anlaya bilmirəm. 

E v y e. O artıq beş ildir ki, bizdə xidmət gös-

tərir. Bundan əlavə bütün şəhərdə qalmaqal baş 

qaldıracaq ki, Evye öz qulluqçularını qovur... 

F r u E v y e. Belədə daha da böyük qalmaqal 

yaranır. 

E v y e. Yaxşı! Elə bu gündən o burada qal-

mayacaq! 

D o k  t o r (Haralda tərəf əyilərək). Günya-

dın, Reyn! Hə, başa düşürəm. Görünür mən Yun-

dan şikayətə vaxtında gəlməmişəm. Siz daha cid-

di şeylər barədə danışırdınız? 

F r u E v y e. Bəli, söhbət bizim dünən 

səndən məlumat almağımızdan gedir.  

D o k t o r. Əziz Reyn, məni bağışlayın ki, 

mən dünən köhnə dostlarıma əsl həqiqəti söylə-

dim. Mən onunla (Fru Evyeni göstərir) lap uşaq-

lıqda bir yerdə oynamışıq və onun vasitəsilə ca-

vanlığımda Evye ilə tanış olmuşam. Elə buna gö-

rə də biz həmişə bir-birimizlə tamamilə açı-

ğıq...Gertrudun sağlamlıq durumu məni həyəcn-

landırır. 

H a r a l d (doktora yaxınlaşır). Siz niyə bunu 

mənə əvvəldə deməmisiniz? 

D o k t o r. Allah şahiddir ki, mən əvvəl də 

Gertrudun səhhətinin o qədər də yaxşı olmadığı 

barədə valideynlərinə xəbərdarlıq etmişdim. An-

caq onlara elə gəlirdi ki, sizə gücü onun məhəbbə-

ti  verir. Amma bildiyiniz kimi bizim əziz dostla-

rımız ədəbli insanlardır. Təəccüblənməyə hacət 

varmı ki, onlar sizin işlərinizə qarışmamağı qərara 

aldılar? 

H a r a l d. Mən həmişə onların alicənablığını 

yüksək qiymətləndirmişəm və ona görə də həmin 

adamlara minnətdaram. Amma indiki halda o mə-

nim işlərimə istənilən şəkildə açıq müdaxilədən 

daha çox mənə əzablı görünür. Bu ədəblilik məni 

tələblərə tabe olmağa məcbur edir, halbuki başqa 

vəziyyətdə mən bunu ədalətsiz zorakılıq hesab 

edərdim... 

Mən pis vəziyyətdə qalmışam, amma geriyə 

yol yoxdur. Bugünkü belə açıq söyüşdən sonra 

seçki ərəfəsində təslim ola bilmərəm. Amma seç-

kilərdən sonra nəyi isə dəyişmək artıq gec olacaq. 

Başqa tərəfdən (həyəcanlı halda), öz mübari-

zəmdə irəli gedə bilmərəm, bunu edə bilmərəm, 

nəyin bahasına... (fikrini başa vurmamış susur). 

E v y e (yenidən kaminin yanında oturur). Ra-

hat ol, Harald. Tələsmədən hər şeyi lazımınca gö-

tür-qoy et, əziz dostum. Gertrud və öz qardaşınla 

açıq danış... 

D o k t o r ( başqalarından bir qədər aralıda, 

sol tərəfdə stulda əyləşir). Mən elə indicə sizin 

qardaşınızın yanından gəlirəm. Gözəl insandır! 

Bilirsiniz, mən onu görəndən sonra ağlıma nə gəl-

di? O, ona görə ölür ki, o, sözün həqiqi mənasın-

da əsl insandır. Bizim zamanda yalnız tamamilə 

rəhmsizləşmiş adamlar güclə siyasətlə məşğul 

olurlar. (Soluna baxıb, ayağa qalxır). Baxın, qar-

şınızda daşa dönmüş gözəl bir nüsxə- Amerika 

palmasının yarpağının bir hissəsi var. Onu 

Şpitsberqen adasının əhəng qatında tapıblar. Mən-

sə bunu yaxşı bilirəm. Axı mən özüm onu sizə hə-

diyyə etmişəm. Bax, arktik fırtınalara tab gətir-

mək üçün belə olmaq lazımdır. Bu daşa onlar heç 

bir ziyan toxundura bilməzlər. Amma sizin qarda-

şınız daşa dönmədi. O, yarpaqları ilə oxuyub səs 

salan canlı palmaya bənzəyirdi. Acı rüzgar çox 

erkən əsməyə başladı!.. 

İndi sizə özünüzü sınamaq qalır. (Taxt üzərin-

də oturmuş Haralda yaxınlaşır). Siz bütün bəşə-

riyyəti məhv edə bilərsinizmi? Əlbəttə, qəlbiniz 

daşa dönsə, buna dözərsiniz...Amma bunun baha-

sına siyasətçi olmağa razılaşırsınızmı? Əgər razı-

laşırsınızsa, lap əla, amma siz onda Gertrud, onun 

valideynləri olmaqla sizi sevənlərin hamısını - bü-

tün bəşəriyyəti məhv etməlisiniz. Əks halda, onlar 

sizi başa düşüb arxanızca gəlməzlər. Əgər siz bu-

nu etməyə qadir deyilsinizsə, onda sizi mümkün 

bir diletantın taleyi gözləyir, siz heç vaxt əsl siya-

sətçi olmayacaqsınız və həyatdakı planlarınız cid-

di süquta uğrayacaq. 

F r u E v y e (bütün bu müddət ərzində otağın 

içində nə iləsə məşğul olaraq, kaminə yaxınlaşır 

və öz yerində oturur). Oy, tamamilə doğrudur. 

Mən belə rəhmsiz adamları tanıyırdım. Allah mə-

nim yaxınlarımı belələrindən hifz eləsin. 

E v y e (Haralda yaxınlaşır). Mən sənə xoşa-

gəlməz sözlər demək istəmirəm, ələlxüsus indi. 

Amma səni çəkindirməliyəm. Çünki mənə elə gə-

lir ki, sən təqiblərdən amansızlaşa bilərsən. 

H a r a l d. Siz bu fikirdəsiniz ki, belə təhlükə 

təkcə siyasi xadimləri gözləyir? 

D o k t o r (Fru Evyenin yanında dayanaraq). 

Bəli, məhz belədir! Bu gün hamının ağzından bir 

çağırış eşidilir: "Amansız olmaq lazımdır!". Bi-

zim günlərdə təkcə hərbçilər və ya həkimlər deyil, 

kommersant və məmurlar amansız da olmalıdır- 

istisnasız olaraq bütün adamlar quru və boyat ol-

malıdırlar, çünki, bu necə deyərlər, "həyat üçün 

zəruridir". Başqa sözlə, biz ürəyimizdən hərarəti 

çəkib çıxarmalı, fantaziyadan təmizlənmiş bütün 

arzularımızı məhv etməliyik. 

Hər bir kəsin qəlbində oynamağa və ağlamağa 

hazır olan həmişəgənc və incə məxluqdan-övlad 

yaşayır, amma budur, bu gün "həyata yararlı ol-

maq" kimi qəbul edilmək üçün onu öldürməliyik. 

Yox-cavabı verirəm, min dəfə yox! Məhz bu can-

lını biz öz qəlbimizdə qorumalıyıq, əks təqdirdə 

o, bizə niyə bəxş edilmişdi? 

 

Harald əlləri ilə gözlərini qapayır və uzun 

müddət bu vəziyyətdə oturur. 

 

F r u E v y e. Bunu hər bir ana, hər bir qadın 

hiss edir! 

E v y e. (yenə qalxıb çiyni ilə kaminə söykə-

nir). Sən necə, əsrin romantizmini diriltmək istə-

mirsənmi, doktor? 

D o k t o r (onların arasında gəzişərək gülüm-

səyir). Təkcə  o əsrin səhvlərini yox! O vaxtlar 

nadan zəkalılar kifayət qədər nadanlar yetişdirdi-

lər. (Ciddi şəkildə). Amma mahiyyətcə roman-

tizm alman dünyasının güclü etirazı kimi roman 

ruhuna, roman məktəbinə qarşı başa düşülməlidir, 

çünki öz-özlüyündə çox gözəldir, amma bizə ta-

mamilə yabançıdır. Bu məktəb bizim üçün son 

dərəcə cansıxıcı və mücərrəddir. Bizim uşaqları-

mız da bu çılpaq formaya maraq erkən oyanır, bu 

cəhətdən onların ağlı quruyur, fikirləri isə son də-

rəcə çətin vəziyyət alır. Amma təəssüf ki, bu günə 

kimi bizdə başqa məktəb mövcud deyil ki, bu da 

bizə böyük ziyan vurur, yəni nə qəlbimizi, nə də 

fantaziyamızı qidalandırmır, ürəyimizə inam gə-

tirmir, bizi qəhrəmanlığa sövq etmir. Həyatımıza 

bir diqqət kəsilin! Bizim həyatımız barədə demək 

olarmı ki, o həqiqətən də bizim həyatımızdır! 

F r u E v y e. Yox, demək olmaz. Hələ bizim 

dilimizə, bizim zövqümüzə, bizim xab-xasiyyəti-

mizə və.. baxın. 

D o k t o r (onun sözünü kəsir). Düzdür, am-

ma bunlar yalnız xarici əlamətlərdir, yalnız xarici. 

Siz məsələnin mahiyyətinə fikir verin! Hə, hə, ha-

zırda söhbət açdığımız dünyagörüşə, "rəhmsizli-

yin" tələblərinə fikir verin. Məgər bunlar bizə 

xasdırmı? Nə qədər cəhd etsək də oxşada bilərik-

mi? Məsələn, hər hansı parisli jurnalistin metal 

taxmasının bir tərəfində pero olsun, o biri tərəfin-

də karandaş! Yox, bunu heç vaxt bacarmarıq! Bu 

alman zəkasının məntiqinə tamamilə yaddır! 

E v y e. Oy, biz də artıq bu yolla getməyi baş-

lamışıq! Bu gün bizim cəmiyyətdə hökm sürn o 

vicdansız siyasi yolverilməzliyi bir xatırla. Görü-

nür, bu cəhətdən biz tezliklə bütün xalqları ötüb 

keçəcəyik. 

H a r a l d. Bizdə hamı öz siyasi düşmənlərini 

nümayiş etdirir - istər şöhrətpərəst, dələduz olsun, 

istər yarısərsəri, istərsə də axmaq. 

D o k t o r (gülür). Bəli, bizim şimalımızda , 

bizim kiçik-kiçik cəmiyyətdə, siyasi düşmənləri-

mizin görüşdükləri bərbərxanalarda bu biabırçılıq 

ələlxüsus hiss olunur, onlar az qala bir-biri ilə bı-

çaq davasına çıxsınlar (Ciddi şəkildə). Əlbəttə, 

burada onları istənilən qədər lağa qoymaq olar, 

amma onların öz yaxınlarına  - verdikləri əzablar 

barədə düşünəndə, əgər bütün bu əzabları  ölçmək 

mümkünsə - belə görünə bilər ki, azadlıq bizə nif-

rət, lənət kimi verilib. Bəli, məhz lənət kimi, çün-

ki azadlıq bizdə insanlığı öldürür, bizi qəddar 

edir, birini o birinin üstünə qızışdırır. 

H a r a l d (qalxır). Hə, əziz dostlar. Madam 

ki sizin hamınız belə bir fikrə tərəfdar çıxırsınız, 

belə olan halda mənim barəmdə heç danışmağını-

za dəyməz. Bəs onda, ilk növbədə, nə qərar qəbul 

etməliyik? 

D o k t o r. İlk növbədə? 

H a r a l d. Biz buna son qoymaq üçün təbii-

dir ki, bütün qüvvələri birləşdirməliyik. 

F r u E v y e (əlindəki tikməyə tərəf əyilərək). 

Eh, biz nə edə bilərik? 

E v y e (kamin qarşısında dayanaraq). Mən si-

yasətçi deyiləm və siyasətçi olmaq da fikrim yox-

dur.  

D o k t o r (gülür və stulun üstündə oturub, 

üzü söykəncəyə tərəf). Yox, çox minnətdaram. Si-

yasət – öz prinsipləri ilə xəstlənmiş bir insan de-

məkdir. Mən isə sağlam olmağı üstün tuturam. 

H a r a l d (əvvəlki kimi ayaq üstə dayana-

raq). Heç kim sizdən tələb etmir ki, arzu etmədi-

yiniz bir işlə məşğul olasınız. 

D o k t o r. Ümid edirəm! 

H a r a l d. Amma sizdən tələb olunur ki, siz 

cəmiyyətin sizdə nifrət oyatdığı halları müdafiə 

etməyəsiniz. 

H a m ı. Biz müdafiə edirik? 

H a r a l d. Siz bu iyrənc qəzetə abunə yazılır-

sınız, Halbuki, həmin qəzet bizim hazırda söhbət 

açdığımız səbəblərdən biridir! 

E v y e. Sən özün də ona abunə yazılırsan. 

H a r a l d. Əsla yox. Hər dəfə mənim və mə-

nim yaxınlarım barədə hər hansı axmaq bir şey 

yazılanda, kimsə onu anoniim şəkildə mənə gön-

dərir.  

D o k t o r (gülərək). Amma mən o qəzetə 

abunə yazılmıram. Öz şveysarmdən alıb onu nə-

zərdən keçirirəm. 

H a r a l d. Mən bunu artıq bir dəfə sizdən 

eşitmişəm. Necə oldusa, təsadüfən sizin şveysar-

dən qəzet barədə soruşdum. O mənə dedi ki, nəin-

ki siz qəzeti oxumursunuz, heç abunə pulunu da 

ödəmirsiniz. 

D o k t o r (əvvəlki kimi gülümsəyir). Öyrən-

mək istəyirəm: Bəs qəzetin pulunu kim dəyir? 

E v y e. İşgüzar adam qəzetsiz keçinə bilməz. 

H a r a l d. Hər hansı böyük kommersant- özü 

də iki, yaxud tutalım 10 nəfərdən ibarət bir qrup 

adam öz qəzetini nəşr etdirə və oraya lazım olan 

məlumatları dərc etdirə bilər. 

E v y e. Şübhəsiz, amma axı, əslinə baxanda, 

bizim özümüz bu qəzetin müdafiə etdiyi partiyaya 

mənsubuq. 

H a r a l d. Mən ictimai işdə mənim kimi ide-

allara can atanlara hər cür kömək etməyə hazı-

ram. Qalan başqa işlərdə mən yox, Allah o adama 

hakimdir. Amma mən heç vaxt ona Allaha xoş 

getməyən işdə kömək etmərəm. 

D o k t o r. Tr-r-r-r! 

H a r a l d. Kim ki zərərli qəzetə abunə yazı-

lır, yaxud həmin qəzetə məqalə yazır və ya ona 

material göndərir, həmin adam pis işə göz yumur. 

Kim ki cəmiyyətin mənəvi dayaqlarını uçuran 

adamla hər cür dostluq əlaqələri saxlayır, həmin 

adam öz hərəkətləri ilə onun ziyanlı fəaliyyətinə 

kömək göstərmiş olur. 

D o k t o r (ayağa qalxıb üzünü adamlara tuta-

raq). O hələ də sizin evinizə gəlirr? 

 

Pauza 

 

Evye. O mənim məktəb yoldaşımdır, mən isə 

könülsüz olaraq köhnə dostluq əlaqələrinə can atı-

ram. 

Fru Evye. O həm də çox məzəli adamdır, am-

ma mən inkar edə bilmərəm ki, o ziyanəvərdir. 

 

Doktor təzədən sol tərəfdə oturur 

H a r a l d. Bax, siz hamınız şikayətlənirsiz… 

Ələlxüsus doktor, özü də qanadlı, bəlağətli ifadə-

lərlə.... 

D o k t o r (gülərək). Təşəkkür edirəm! 

H a r a l d...Sizə yad olan müəyyən siyasi ten-

densiyaya qarşı sizin insanlığınız üsyan qaldırır, 

amma siz onunla mübarizə aparmaq istəyini hiss 

etmirsiniz. Bəs onda siz niyə bu istəyi özündə hiss 

edənlərin fəaliyyətinə mane olmaq istəyirsiniz? 

Siz şeylərin mövcud vəziyyətindən şikayətlənir və 

onu müdafiə edirsiniz və insana qarşı çıxan, 

mübarizə yoluna çıxmağa hazır olan adamlarla 

birləşirsiniz. 

D o k t o r (başını Evye tərəfə döndərir). 

Evye, deyəsən axı biz səninlə müttəhimə çevrili-

rik. 

H a r a l d. Müttəhim mənəm. Siz mənə dedi-

niz ki, mən mütləq amansızlaşacağam. Öz fəaliy-

yətimə son qoymalıyam. Siz dediniz ki, mən bunu 

heç olmasa sevgilimin xatirinə etməliyəm, əks 

halda, onun mübarizənin bütün ağırlığını mənimlə 

birlikdə çəkməyə gücü çatmaz. Bütün bu 

çətinlikləri həyatımın çətin dəqiqələrində siz mə-

nim başıma yağdırdınız. Nəticədə mən şübhəyə 

düşdüm...Amma indi yenidən tam qətiyyətdəyəm. 

Siz mübarizəmi davam etdirmək niyyətimi təsdiq-

lədiniz. Siz özünüz mənim gözümü açdınız. 

 

Ön tərəfdən quru öskürək eşidilir. 

 

F r u E v y e (tələsik qalxır). Bu odur. 

 

Qapı döyülür; doktor ayağa qalxıb, stulu itələ-

yir. 

 

ÜÇÜNCÜ ŞƏKİL 

 

Yenə həmin redaktor 

 

R e d a k  t o r. (o şlyapadadır, şlyapanı ba-

şından götürür, yalnız bundan sonra ev sahib-

lərinə yaxınlaşır. Günyadın!) Necəsiniz, uşaqlar? 

F r u E v y e (yenidən kaminə yaxın əyləşir). 

Mən zəngin səsini eşitmədim. 

R e d a k t o r. Hardan eşidəsən? Mən dal qa-

pıdan girdim! Birdən-birə sizə nə oldu? Hə, yəqin 

məndən danışırdınız?! (O gülür). 

E v y e. Hər halda bu gün söhbət üçün sən bi-

zə material verməyə çalışırdın. 

R e d a k t o r. Ola bilməz. Doğrudan? Mən 

ən gözəl dostlarımı həyəcanlandıra bilərəm? 

E v y e. Bu doğrudur. 

R e d a k to r. Öz qonşunu, öz məktəb yolda-

şını! Mənim məqaləm doğrudan da sənin mötədil 

naturanı coşdurdu, hə? 

E v y e. Mən öz mötədilliyimlə fəxr edirəm. 

R e d a k  t o r. Öz araq zavodunda da az? 

E v y e. Yenə köhnəyə qayıdırsan? 

R e d a k t o r. Günaydın, doktor. Siz bu gün 

artıq növbəti parlaq nitqinizi söyməyə vaxt 

tapdınız?  Nə barədə danışdınız - mənim qəzetim 

barədə, insanlıq barədə, romantizm və ya kato-

lizm barədə? Hə, hə, etiraf edin! (Gülür). 

D o k t o r (o da gülür). Mənə elə gəlir ki, bu 

gün bizim ikimizdən birimiz- mən parlaq nitq 

söyləmədim. 

R e d a k t o r. Yox, mən öz nitqimi dünən 

söylədim. Yeri gəlmişkən, şveysarınız necədir? 

D o k t o r (gülür). Əla. 

R e d a k t o r. Budur mənim qəzetimin gözəl 

abunəçisi, doğrudurmu? 

 

Doktor gülür. 

 

Sizə isə fyu Evye, qulluqçunuz Yundan sizə 

salam yetirmək istəyirəm. 

F y u E v y e. Yundan? Mən sizi anlamıram.  

R e d a k t o r. O binəva axı hələ də yatır. Əs-

lində, mən özüm dal qapıdan girdim ki, ələlxüsus 

onun vəziyyətini öyrənim. 

F y u E v y e. Hə, necədir? 

R e d a k t o r. O, dünən necə idi? 

F y u E v y e. Deməli, sizə hər şey bəllidir. 

Biz isə onun dünən evdən müvəqqəti çıxdığını 

bilmirdik. 

R e d a k t o r. Məni əfv edərsiniz, bu ki, ən 

axırıncı sensasiyadır? Yun, əlbəttə, lül sərxoş hal-

da ittifaqın yığıncağında çıxış edərək, sizin gələ-

cək kürəkən olmasının əsasını qoydu. O, parlaq 

natiqlik məharətini göstərdi. Axı belə ittifaqda 

yalnız məşhur natiqlər çıxış edirlər. Yun mütərəq-

qi vergi barədə, fəhlələrin gəlir sahəsində iştirakı 

haqqında, onların parlamentdə çoxluq təşkil 

etmələri və sair barədə üyüdüb tökdü. Bir sözlə, 

bu, adı sosialist çərənnəməsi idi. Necə deyərlər, 

atı atın yanında bağlayanda, həmrəng olmasa da, 

həmxasiyyət olar! 

E v y e. Mən elə bu gün onu qovaram. 

R e d a k t o r. Bəs sənin mötədilliyin, Evye? 

E v y e. Bu gün sadəcə qalmaqaldır. 

R e d a k t o r (Evyeyə müraciətlə). Bununla 

belə, hələ mümkün olanlardan pis deyil. Əgər on-

lardan uzaqlaşmaq istəyirsənsə, daha sonra başqa 

birisini də qovmalısan. (Haralda tərəf ani baxış 

göstərir). 

E v y e. Sən bu gün bura görünür müharibəyə 

gəlmisən. 

R e d a k  t o r. Bəli, sənin əminliyinlə. 

E v y e. Onu məndən borc ala bilərsən. 

R e d a k t o r. Məhz nəyi: əminliyi, yoxsa 

arağı? 

E v y e. Ah, sən də bəsdir, uşaq kimi sataşdın. 

Axı yaxşı bilirəm ki, mənim zavodumun arağı sə-

nin zövqüncədir. 

D o k t o r (söhbətə qarışır). Sizin zarafatları-

nızda nəsə xoşagəlməz bir şey gizlənir. Deyin gö-

rək bu nə məsələdir? Axı sənə məlum olduğu ki-

mi mən həkiməm, mən xəstəliyin səbəbini bilmək 

istəyirəm. 

R e d a k t o r. Görünür siz qızda vəba xəstə-

liyini o vaxt aşkar etmişdiniz, amma o vaxt o 

xəstəlik, sadəcə... (Gülür.) 

D o k t o r (o da gülümsəyir). Siz təzədən bu 

məsələni ortaya atdınız. Səhvdən, atacan, heç kim 

sığortalanmayıb, elə sizin özünüz də. 

R e d a k t o r. Şübhəsiz. Bu dəfə də səhvdən 

uzaqlaşmaq üçün (öskürür), mən məlumatlanmaq 

istəyirəm. 

D o k t o r. Hə, bax. Bu saat o, hər şeyi söylə-

yəcək! 

R e d a k t o r… Siz mənim qəzetdə Yun haq-

qında nəsə yazmağımın əleyhinəsiz? 

F r u E v y e. Sizin Yunla nə alış-verişiniz? 

R e d a k t or. Onu ittifaqın iclasında çıxış et-

diyi vaxtdan tanıyıram. (Öskürür). Bütün bunların 

birbaşa sizin ailənizə aidiyyəti var. 

E v y e. Yunun meydana çıxması ilə mənim 

bu ittifaqın yaranmasında iştirakım yoxdur. 

R e d a k t o r. İttifaqın əsasını sizin kürəkəni-

niz qoyub. Yun isə ittifaqın törəməsidir. 

D o k t o r. Eyni uğurla siz əksinə də deyə bi-

lərsiniz. Yəni Yun Evyenin qulluqçusudur, Yun 

ittifaqın iclasında çıxış etdi, nəticə etibarı ilə itti-

faq Evyenə tabedir. 

R e d a k t o r. Ya da bu cür: konsul Evyenin 

qulluqçusu Yun ittifaqın iclasında çıxış edərək 

ağzından çıxardı ki, onun sahibinin kürəkəni "əsa-

sını qoymaq şərəfinə naildir". 

F y u E v y e. Siz ki bunu yazmazsınız, doğru-

durmu? 

R e d a k t o r (gülərək). Bu, Yunun həqiqi 

sözüdür.  

Ev ye. Sərxoşun bütün zərvədiklərini qəzetə 

yazmaq olmaz ki (Arvadına.) Sən başa düşmürsən 

ki, o zarafat edir? 

R e d a k t o r (öskürərək). Bu artıq yazılıb. 

D o  k t o r. Siz hələ də zarafata yol verirsi-

niz! 

R e d a k t o r. Yunun hərəkəti çox gülməli 

anonim bir məqalə yazmağa imkan verdi. 

E v y e. Mən hələ də ümid edirəm ki... 

D o k t o r (Evyeyə). O, sadəcə səni hirsləndi-

rir. Sən ki onu tanıyırsan. 

R e d a k t o r. Orada belə bir ifadə var. "Kim 

ki dolayısı yolla da olsa, bu təhlükəli hərəkatı mü-

dafiə edirsə, o adam ifşa olunmalıdır". Mən də bu 

fikirlə tamamilə razıyam. 

F y u E v y e (qalxır). Bütün bunlar nə demək-

dir? Siz bu barədə nəsə demək istəmirsiniz ki, Ev-

ye... 

R e d a k t o r. Görünür, mən sizi əməlli-başlı 

qorxutdum! 

E v y e. Sənin burada söylədiklərini necə qə-

bul etmək olar: Ciddi, yoxsa zarafat kimi? 

D o k t o r. Gözünün odunu almaq üçün yalan 

həyəcan! O belə hərəkətləri ilk dəfə eləmir. 

E v y e. Yaxşı, mən nəyə görə qorxmalıyam? 

Mən ki ittifaqın iclaslarına getmirəm.  

R e d a k t o r. Amma iclaslara getməyənlər 

sənin evində olurlar. Təkrar edirəm: Atı atın 

yanında bağlasan həmrəy olmasa da, həmxasiyyət 

olar. 

F r u E v y e (redaktora yaxınlaşır). Artıq fi-

kirləşməyə başlayıram ki, bu söhbətlərin hamısı 

ciddidir. 

R e d a k t o r. Görünür sizə elə gəlir ki, zara-

fat üçün bu son dərəcə kobuddur? 

E v y e (O da redaktora yaxınlaşır). Doğru-

danmı sən Yun haqqında mənim qulluqçum kimi 

yazmaq fikrindəsən? 

R e d a k t o r. O məgər sənin qulluqçun de-

yil? 

E v y e. Məqalə qəzetdə yazılacaq və onu ha-

mı oxuyacaq? 

R e  d a k t o r. Niyə hamı? Ancaq o qəzeti 

oxuyanlar. 

E v y e. Sən bura bu barədə bizə məlumat ver-

mək üçün gəlmisən? 

R e d a k t o r. Bunu sizdən gizlətmək məgər 

yaxşı olardı? 

F r u E v y e. Axı belə hərəkət etmək vicdan-

sızlıqdır. 

R e d a k t o r. Ola bilsin. 

E v y e. Sən mənimlə əlaqələri pozmaq niyyə-

tindəsən? 

R e d a k t o r. Aydın məsələdir! 

F r u E v y e. Bəxtin dönüklüyü vaxtlarında 

sizə həmişə sadiq qalan məktəb yoldaşınla, dos-

tunla əlaqəni pozmaq? Bu alçaqlıqdır? 

R e d a k t o r. Elə çıxır ki, mən ona görə sus-

malıyam ki, o mənim dostum olub? 

F r u E v y e. Dostlara belə münasibət bəslə-

mirlər! 

R e d a k t o r (soyuq). Mən doğma qardaşı-

ma da elə bu cür münasibət bəsləyirəm. Əgər o 

mənim yolum üstündə dayanmaq fikrinə düşsə. 

H a r a l d (öz-özünə). Yox, bu ifrat dərəcə-

sindədir! (irəli çıxır). Doğrudanmı sizin mənə qar-

şı nifrətiniz o qədər böyükdür ki, yaxınlarıma, 

köhnə dostlarıma yazığınız gəlmir, yalnız mənə 

ziyan vurmaq istəyirsiniz? 

R e d a k t o r (Harald ona tərəf dönəndə, o 

doktora nəzər yetirdi, doktor isə bu zaman başqa 

tərəfdən tələsik redaktora yaxınlaşdı). Siz bilirsi-

nizmi ki, bu gün axşam xalq özünün seçki yığın-

cağını çağırmaq üçün onlar necə hay-küy salmış-

dılar Qala-tamaşa idi. Siyasi natiqin yekun çıxışı 

atəşfəşanlıqla başa çatdı! (Gülür). 

F r u E v y e (Redaktora yaxınlaşır). Yox, siz 

bu yeni gərginliklərdən canınızı qurtara bilməyə-

cəksiniz. Siz həqiqətən də mənim ərimi qəzetdə 

ifşa etmək istəyirsiniz? 

R e d a k t o r. O özü-özünü ifşa edir. 

E v y e (Redaktora yaxınlaşır). Sən mənim ba-

rəmdə deyirsən ki, həmişə hər cür partiyalardan 

kənarda qalır? 

D o k t o r. Evyeni Reynin siyasəti ilə bağla-

yan nədir? 

R e d a k t o r. Onun siyasətini bəyənir! 

F r u E v y e. Yox, min dəfə yox! 

E v y e. Özü də lap bu gün... 

D o k t or. Mən bunun canlı şahidiyəm! 

R e d a k t o r. Mən elə bu qənaətlər barədə 

eşitmişəm. 

E v y e. Yox, sən ona inanmalısan! 

R e d a k  t o r. Boş şeydir! Sabah lap başqa 

şey olacaq. 

E v y e. Bundan betər nəsə başqa bir şey? 

F r u E v y e. Evyenin əleyhinə yönəldil-

mişdir? 

R e d a k t o r. Birja komitəsindəki qalmaqal 

haqqında. Redaksiyada artıq çoxdan bu mövzu 

barədə üç məqalə var. 

E v y e (özünü zorla saxlayır). Doğrudanmı bu 

cəfəngiyatlar qəzetə düşə bilər? Birjanın ən hör-

mət xadimləri... 

F r u  E v y e. Komitənin üzvləri... 

R e d a k t o r. Onlar özlərini yalnız layiqli 

dərəcədə aparana qədər hörmət qazanırlar. Lakin 

əgər onların sədri qəzəbli ictimai fikirlə tanışlıq 



www.kitabxana.net – Milli Virtual-Elektron Kitabxana 2017 

 

Byörnstyerne Byornson       ―Redaktor‖ 

yaradırsa, o zaman bütün birja işçiləri bilməlidir-

lər ki, onlar hansı cəmiyyətdə yığıncaq keçirirlər. 

D o k t o r (istehza ilə).  Elə çıxır ki, cənab 

Reynin ucbatından Evye öz sədr vəzifəsini tərk 

etməlidir. Evyeyə görə isə bütöv komitəni dağıt-

maq gərəkdir. Belə getsə, axırda növbə gəlib mə-

nə çatacaq. 

R e d a k t o r. Bu barədə şübhəniz olmasın! 

D o k t o r. Lütfən söyləyin! 

R e d a k t o r. Birja komitəsi barədə redaksi-

yaya göndərilən hər üç məktuba hörmətli insanlar 

qol çəkib.Bu isə ona dəlalət edir ki, ictimai rəy 

qətiyyətlə dəyişib. Odur ki, ictimai rəylə hesab-

laşmaq lazım gələcək! (Əllərini açır) 

E v y e (məyuscəsinə). Mən də dəfələrlə hiss 

etmişəm ki, ovqat...(Ətrafa göz gəzdirir və pauza-

dan sonra inandırıcı tərzdə davam edir). Mən əmi-

nəm ki, bugünkü çətin zamanlarda sən mənə kö-

mək edərsən, dostum. Ona görə də bütün bunlara 

çox da əhəmiyyət vermirəm. 

R e d a k t o r (Evyeyə). Axı indi sən özün 

mənim əleyhimə çıxış etdin. 

E v y e. Mən? 

F r u E v y e. Evye? 

R e d a k t o r. Bəli, bundan əlavə mənim se-

çimim yoxdur! Necə qışqırarsan, elə də səs çıxar. 

E v y e (titrək səslə). Köhnə dostuna qarşı bu 

cür biabırçı münasibət göstərməyini necə də başa 

düşmürsən? 

R e d a k t o r. "Köhnə dost","məktəb yolda-

şı", "qonşu"- bütün söz yığınını aç tök! 

F r u E v y e. Hə, siz bu sözlərə layiq deyilsi-

niz. 

 

Redaktor gülür. 

 

O nədir can üstə olan Halvdan Reyne barəsin-

də bu gün murdar bir şey yazmısınız. Belə bir şe-

yi yalnız o kəs, kimin ki... 

R e d a k t o r. Hə, o kəs, kim? 

F r u E v y e. Kimin ki ürəyi yoxdur. 

R e d a k t o r. Ha-ha-ha. "Ürək!". "Qo-

humluq hisslər!". "Ailə!". Əziz Fru Evye, həqiqət 

qohumluq hissləri tanımır, həqiqət can verən qap-

şısında səcdə etmir. 

F r u E v y e. Hər bir abırlı şəxs əzab çəkənə 

kömək edir, insan can üstündə olanda, hətta vul-

kanlar susur. 

R e d a k t o r. "Ölüm yatağında", «Əzab çə-

Kir». Bir sözlə, "din şəhidi". Biz bu söhbətləri bi-

lirik, onları eşitmişik.  

H a r a l d (irəli çıxaraq). Yox, siz elə adamsı-

nız ki, sizinlə söhbət etmək həqarətdir (kənarla-

şır). 

R e d a k t o r (nəzərlərini tələsik başqa tərəfə 

yönəldir). Burada hər şeydən əvvəl "can üstə olan 

qardaş" ilə alver etmək, ondan gətirilən sitatlar 

məni özümdən çıxarır. Amma mən sizi ifşa edə-

cəyəm! (Qapıya tərəf istiqamət götürür). 

D o k t o r (onun ardınca gedir). Bağışlayın, 

siz nə edirsiniz? Biz ki ziyalı insanlarıq. Hətta 

əgər cənab Reyn maraqlanıb, özünün bədbəxt qar-

daşı barədə açıq-aydın danışsa da, bu nəhayət, ba-

ğışlanasıdır və... 

H a r a l d (irəli çıxaraq). Xahiş edirəm məni 

sizə müdafiəçi olmaqdan azad edin. 

D o k t o r (öz-özünə). Hər ikisi biri-birindən 

dəlidir. (Redaktorun ardınca gedir.) Bu hadisənin, 

elə ümumiyyətlə, Reynlə bağlı əhvalatların Evye 

ilə nə əlaqəsi var? 

E v y e (Həyəcanla redaktorun ardınca gedir.) 

Namusuma and olsun, mən də Haraldın öz qarda-

şı barəsində dediklərinə tərəfdar deyiləm. Bildiyin 

kimi, mən orta mövqeyin tərəfdarıyam və onun 

siyasətini hiss etmirəm. Bugünkü qədər daha ya-

xından... 

F r u E v y e (Redaktorun ardınca gedir). 

Ümumiyyətlə götürdükdə, bütövlükdə siyasətin 

birja ilə nə əlaqəsi? 

D o k t o r (Əvvəlki kimi redaktorun ardınca 

gedir).Yaxud Evyenin qulluqçusu ilə.. Sən elə bu 

minvalla mənim kontor işçilərim, tərsanə fəhlələ-

rim barəsində də yaza bilərdin... 

D o k t o r. Onun çəlləkçiləri, araqçəkənləri, 

hətta atları barəsində də... 

R e d a k t o r  (dayanır və soyuq danışır). 

Şübhə etməyə bilərsiniz, məqalədə deyilənlər ta-

mamilə kifayət edir. (Paltosunu düymələyir.) 

E v y e. Bu necə də dəhşətlidir? 

Fr u  E v y e. İlahi orada nə yazılıb? 

R e d a k t o r (şlyapsını götürür). Siz onu sa-

bah oxuyarsınız, eyni zamanda həm də "can üstə 

olan" barədə. Əlvida! 

E v y e. Yox, siz getməmişdən əvvəl... 

F r u E v y e (eyni zamanda). Yox, siz getmə-

mişdən əvvəl... 

D o k  t o r. Sakit, sakit, biz ki ziyalı insanla-

rıq! Mərc gələrəm ki, o, sizi sadəcə olaraq qorxu-

dur, yalançı həyəcan... 

R e d a k t o r (yumruğunu sıxaraq doktora 

deyir). Konsul Evyenin ictimai vəziyyəti bax, be-

lcəə məndədir. 

E v y e (özünü idarəni itirərək). Sən də məni 

məhv etmək isətyirsən? 

F r u E v y e. Siz bunu etməyə cürət etməzsi-

niz. 

D o k t o r. Sakit, sakit, biz ki, ziyalı insanla-

rıq! 

E v y e. Mənim öz evimdə ...mənim köhnə 

məktəb yoldaşımın! Bu, məgər həyasızlıq deyil? 

R e d a k t o r. Mən bütün həqiqəti sənin üzü-

nə deyim. Bununla belə, atacanım, sən mənim öz 

evimdə məndən bunları az eşitməmisən. Sənin 

bədbəxtliyin ondadır ki, sən - qorxaqsan! 

E v y e. Mən qorxaqam? 

D o k t o r (gülərək). Sakit, sakit, biz ki ziyalı 

insanlarıq! 

E v y e. Bəli, mənim bir zəif cəhətim olub- hə-

mişə qalmaqaldan qorxmuşam, ələlxüsus qəzet ət-

rafında gedən söz-söhbətlərdən. Bu həqiqətdir. 

Ona görə də uzun müddət sənin hərəkətlərinə 

dözdüm...Ancaq indi görəcəksən ki, mən qorxaq 

deyiləm! Rədd ol mənim evimdən! 

F r u E v y e. Çox gözəl! 

D o k t o r. Amma siz ziyalı insanlar kimi ay-

rılmalısınız! 

R e d a k t o r. Belə de! Amma siz mənim ar-

dımca hələ çox qaçacaqsınız. 

E v y e. Sən bunu deməyə cürət edirsən! 

F r u E v y e (ərinə). Gəl yanıma, əziz dos-

tum, bir daha ona fikir vermə. 

R e d a k t o r (gedərkən). Sən başqa cür edə 

bilməzsən. 

D o k t o r. Amma ziyalıcasına ayrılın... 

E v y e. Yox, nə qədər ki, mən sağam, mən... 

R e d a k t o r. Ardımca adam göndərərsən, 

mütləq göndərərsən! Ha-ha-ha. 

E V Y E. Heç bir vaxt ola bilməz! 

F r u E v y e. Evye, mənə qulaq as! 

R e d a k t o r. Tezliklə göndərərsən...Elə bu 

gün. HA- ha- ha! 

D o k t o r (redaktorun ardınca gedir). Belə 

ayrılmayın, ziyalı kimi ayrılın… 

E v y e. Yox, deyirəm mən sənə. 

R e d a k t o r (əvvəlki kimi gülərək). Göndə-

rəcəksən. 

F r u E v y e. Evye, hərəkətlərinə fikir ver! 

R e d a k t o r. (qapının ağzında). Sən həddin-

dən artıq qorxaqsan.Ha-ha-ha. 

E v y e (vəhşiləşmiş halda). Yox! 

R e d a k t o r (qapıdan baxaraq). Bəli! 

Gedir 

 

DÖRDÜNCÜ ŞƏKİL 

 

Redaktordan başqa həmin adamlar. 

 

D o k t o r. Buna deyərəm gəliş! Əcəb tama-

şadır, Allah haqqı. Ha-ha-ha. 

E v y e. Bu vəziyyətə necə gülmək olar! 

D o k t o r. Məktəb yoldaşları, ha-ha-ha! Mö-

tədillik, ha-ha-ha! Eyni partiyanın üzvləri, ha-ha-

ha! 

F r u E v y e. Ora baxın, Evyenin əhvalı pis-

dir! 

E v y e. Hə...mənə su verin! 

F r u E v y e. Su, su. Harald, su! 

D o k  t o r. Ürək tutması başqa şeydir. Ala 

(cibindən flakon çıxarır), iylə! Belə, indi də bir 

qurtum su iç. (Ona stəkan verir.) Qorxulu bir şey 

yoxdur, mənim oğlum. 

E v y e. Nə böyük rüsvayçılıq! 

F r u E v y e. Hə, sən buna dözə bilməzsən, 

əzizim! Mən ki səni artıq xəbərdar etmişdim... 

E v y e. Mən qəzetə düşəcəyəm, mən bütün 

həyatımı... 

F r u E v y e. ..Hər şeydən kənar olmaq istə-

yir. Gözəl, səmimi, abırlı bir insan! O, dünyada 

siyasətdən dəhşətli bir şey yoxdur! 

D o k t o r (gülərək). Sizə necə demişdim: si-

yasətlə məşğul olanın ürəyi daşdan olmalıdır! 

E v y e. İctimai rəy, mənim cəmiyyətdə yerim, 

işgüzar əlaqələrim. Yox, mən bütün bunlara tab 

gətirə bilmərəm. 

F r u E v y e (doktora). Oy, əgər o, qəzetdə 

özü barədə məqaləni oxusa, mütləq yatağa düşə-

cək. O, buna dözə bilməz. 

D o k t o r. Yox, hər şey birtəhər keçib gedər. 

F r u E v y e. Yox..yox..Qalmaqal barədə bir 

fikir məni dəhşətə gətirir. O, dözə bilməyə-

cək..dözə bilməyəcək. 

E v y e. Mən, ömrü boyu bir tərəfdə  qalmağa 

çalışan bir şəxs... 

F r u E v y e. Bax, indi yaşının bu ahıl çağın-

da dillərdə gülüş hədəfinə çevriləcəksən, dastan 

olacaqsan. Halbuki təzəcə doğulmuş uşaq qədər 

günahın yoxdur. Oh, bütün bunların qarşısını ala 

bilsəydim, hər şeyi öz üzərimə götürərdim... 

E v y e. Yox, yox, ancaq sən yox! 

D o k t o r. Hələ onun öz hədə-qorxusunu ye-

rinə yetirə biləcəyi məlum deyil. 

E v y e. Ümid etmə! 

D o k t o r. O, çox çılğındır, amma o da ola 

bilər ki, fikrini dəyişsin.. 

F  r u E v y e. Həm də uşaqlıq dostunu gö-

züm-çıxdıya sala bilməz, düzdürmü? 

E v y e. Sən nə fikirdəsən, hansısa başqa bir 

ümid yeri varmı? 

D o k t o r. Əlbəttə, mən zamin ola bilmərəm, 

amma... 

F r u E v y e. Həyatda mümkün olmayan şey 

yoxdur.. 

E v y e. Hər ikimiz hirslənmişdik... 

D o k t o r. Şübhəsiz, sən özünü daha təmkinli 

aparmalıydın, ələlxüsus söhbətin axırında. 

E v y e. Bilmirəm nə edim, mənə nə oldu, am-

ma onun bütün simasında qıcıqlandırıcı nəsə var! 

F r u E v y e. Sən özün son zamanlarda elə 

asanca coşursan ki. Bu barədə mən sənə dəfələrlə 

demişəm... 

E v y e. Nə edim, bir xoşagəlməz hadisə o bi-

rini əvəz edir! Mən ki ömrüm boyu kənarda qal-

mağa çalışmışam. 

D o k t o r. Qulaq as, ağsaqqal, yaxşı olardı 

ki... 

E v y e. Nə? 

D o k t o r. Görürəm ki, bir kimsə onunla da-

nışıq aparmayana qədər sən rahatlıq tapa bilməyə-

cəksən? 

F r u E v y e. Bəli, əlbəttə! Ancan bunu necə 

etməli? İlahi, biz axı indi onun ardınca bir kimsə-

ni göndərə bilmərik! 

E v y e. Bunu kim edə bilər? 

Pauza 

 

D o k t o r. Hə, bilmirəm, bu işi kim daha 

yaxşı görə bilər... 

F r u E v y e. Bütün köhnə dostlarımız bizi 

tərk edir. Bir azdan tamam tək qalacağıq. 

D o k t o r. Hə, hə. Amma mən sizi heç vaxt 

tərk etmərəm. 

E v y e. Sən həqiqətən onun yanına getməyə 

razısan? Bu, doğrudurmu? (doktorun əlindən ya-

pışır.) 

D o k t o r. Əlbəttə! Əvvəl-axır məni yeməz 

ki! 

F r u E v y e. Bu, sən tərəfdən necə də xeyir-

xahlıqdır! Və sən ona həqiqəti, yalnız həqiqəti de-

yəcəksən. Evye bu müsibətə tab gətirməz! Bütün 

bu illər ərzində Evye... 

E v y e...ona görə nələrə dözmüşəm. Onun 

özü və başqalarından daha nələr eşitməmişəm!  

F r u E v y e. Bəli, bu belədir. Bizim əziz ye-

ganə dostumuz, sən indi gedib onunla məntiqlə, 

sülh yolu ilə danışarsan, düzdürmü? 

E v y e. Amma sən tələsməlisən! O çox çılğın-

dır. Hər şeydən əvvəl sən onu axtarıb tapmalı-

san... 

D o k t o r. Onu tapmaq çətin deyil, o, bütün 

günü şəhərdə zəvzəkləiyr. 

E v y e. Sən onu tap...ondan xahiş elə ki... 

D o k t o r. Mən özüm bilirəm ona nə deyəcə-

yəm. 

F r u E v y e. Hə, əlbəttə, əlbəttə. 

E v y e. Çox sağ ol! Onu heç vaxt unutmaram 

ki, mənim bu ağır dəqiqələrimdə təkcə sən, hamı-

nın əvəzinə təkcə sən mənə arxa durdun. Oy, elə 

bil çiynimdən ağır bir yük götürüldü. Mən təzə-

dən özümü sağlam hiss edirəm! 

D o k t o r. Çox gözəl. Özünü ələ al, başqa 

qayğılar mənim boynuma. 

E v y e. Sağ ol, sağ ol. Amma tələs, dostum! 

D o k t o r. Hə, mən getdim. Hanı mənim 

şlyapam? (Dönüb Haraldı görür, o öz-özünə danı-

şır). Onun görkəmindən görünür ki, az qala patla-

sın. Gülməli olardı ki... 

E v y e. Tələs, əzizim! 

D o k t o r. Gedirəm, gedirəm, qoy bir şlyapa-

mı tapım. 

F r u E v y e. Şlyapa stolun üstündədir. 

D o k t o r. Aha, buradadır. 

E v y e. Uğurlar arzudayıram. 

F r u E v y e. Çalış hər şeyi yoluna qoyasan! 

D o k t o r (çox mənalı tərzdə). Vaxtınızın xoş 

keçməsini arzu edirəm..(Gedir.) 

 

BEŞİNCİ ŞƏKİL 

 

E v y e, f r u E v y e, H a r a l d, R e y n. 

 

E v y e. Nə dəhşətli səhərdir! 

F r u E v y e. Siz isə hər şeyi sakit, rahat yeri-

nə qoymaq istəyirdiniz... 

E v y e. Bizim ailə məsələlərini sakit, məhəb-

bətlə həll etmək...(Yerindən sıçrayır.) Bütün gü-

nahlar səndədir! 

F r u E v y e. Bəli, bu Haraldın günahıdır. 

Uğursuz nişanlanma başlanan gündən rahat bir 

günümüz olmayıb. 

E v y e. Yox, yox, belə demə. Hər işdə mötə-

dil olmaq lazımdır. Nə qədər ki cənab Reyn bö-

yük ümidlər verirdi, nə  qədər ki adamlar özlərini 

onun dostu olmaq hüququ qazanmaq üçün dəri-

dən-qabıqdan çıxırdılar, bu nişanlanma bizim ailə 

üçün, qızımız üçün şərəf idi. O özünü uğursuz si-

yasətə qatandan, başqa sözlə qardaşı xəstələnən 

gündən...Bir sözlə, özün bilirsən ki, bizi hansı gü-

nə qoydu! 

F r u E v y e. Harald, sən özündə etiraf 

etməyə bilməzsən ki, biz buna layiq deyilik. Heç 

bir ziyalı və mötəbər ailə belə bir vəziyyətlə barı-

şa bilməz. 

H a r a l d. Mən də belə hesab edirəm ki, heç 

bir ziyalı və mötəbər ailə belə bir vəziyyətlə ba-

rışmamalıdır. 

 F r u E v y e. Deməli, sən də belə bir rəyə tə-

rəfdar çıxırsan. 

H a r a l d. Sözsüz. Bununla belə, siz yaran-

mış vəziyyətlə barışırsınız, burada mən yalnız bir 

məqamda  üzr istəyirəm: siz tək deyilsiniz, belə 

ailələr çoxdur. Elə yalnız buna görə də belə vəziy-

yət uzanır. 

E v y e. Mən nəsə anlamadım. Belə ailələr 

çoxdur. Necə belə ailələr? 

H a r a l d. Sizin ailə kimi! 

F r u E v y e. Nə mənada? 

H a r a l d. Bu saat aydınlaşdırım. Bizim siya-

sətçilərimizin əksəriyyəti bu gün ona görə qalib 

gəlir ki, onlar müəyyən mənada dəyərlidirlər, ona 

görə ki, yerdə qalanlar dəyərsizdirlər. Gələcəkdə 

bu siyasətçilər ləyaqətlərinə görə qiymətləndirilə-

cəklər. Müəyyən edəcəklər ki, onları kimlər əhatə 

edir və onda məlum olacaq ki, onlar olsa-olsa xır-

da siyasətçilərdir. 

E v y e. Yaxşı, bütün bunların bizə nə dəxli 

var? 

H a r a l d. Bax, belə dəxli var: siz elə indicə 

bir qəpiyə dəyməyən adamı buradan qovdunuz, 

bir dəqiqədən sonra isə ardınca adam göndərdiniz. 

E v y e. Biz əsla onun ardınca adam göndər-

məmişik. 

F r u E v y e. Bizim dostumuz sadəcə olaraq 

onunla məsləhətləşmə aparacaq. Bu isə tamam 

başqa məsələdir. 

H a r a l d. Redaktorun sonuncu dəfə özünü 

necə aparmasına fikir verin. O, buradan qovuldu. 

İndi isə onun geri qayıtmasını xahiş edirlər. O, öz 

qələbəsini təntənə ilə qeyd edərək geri qayıdacaq 

da. O, nəyə görə qalib çıxdı? Bəlkə özünün böyük 

dəyərinə, istedadına, fikirlərinin nəcibliyinə və 

hisslərinin aliliyinə görə? Xeyr, əsla belə deyil! O 

sizin son dərəcə acizliyinizə görə sizə tamamilə 

güc gəldi! 

F r u E v y e. Fikirləş bir, nə danışırsan? 

E v y e. İcazə ver! 

H a r a l d. İndi isə odlu və mərd bir qəlbə 

malik, lakin sizin kimi gərəksiz adamlardan tama-

milə asılı olan bir adamı təsəvvür edin! Qısası, öz 

qızınız barəsində düşünün. Onu saf bir xristian 

olan babası tərbiyə edib. O da sadiq, itaətkar bir 

qız olub. Onun daxilində baş verən amansız mü-

barizəni fikirləşin. Özü də o sevir. Bir də sizin 

evinizdə baş verənləri gözləri ilə görür. Bəli, o, 

daxilində baş verən mübarizədən xəstələnməyə 

bilməz! Ancaq onu da unutmayın ki, Gertrud mə-

ni sevdiyinə görə xəstə deyil. Yox! O sizin 

intəhasız qorxaqlığınıza görə xəstələnib! 

F r u E v y e. Sən nə cəsarət edirsən? Sən də... 

E v y e (Onunla eyni vaxtda). Bu, nə hörmət-

sizlikdir!!! 

H a r a l d. Məni axıra qədər dinləyin. Son sö-

zümü sizə demək istəyirəm: Mən qardaşımı qəbir 

evinə yaxınlaşdıran, tanıdığım adamların ən xe-

yirxah insanının mübarizə yolunu davam etdiri-

rəm. Qoy Allah mənə yar olsun! Gertrud da bu 

mübarizəyə mənim kimi öz payını verəcək. Am-

ma risk edərək, sizin yanınıza gəlib burada onunla 

görüşmək üçün bugünkü kimi daha həyəcan ke-

çirmək istəmirəm. Yox, yetər artıq. Bu, mənim in-

sani ləyaqətimi o qədər təhqiq edir ki, məni hirs-

ləndirib cin atına mindirir, ayağım bir daha sizin 

evə dəyməyəcək! Siz onunla münasibətləri birdə-

fəlik pozmayana qədər.  

E v y e, F r u E v y e. Ancaq... 

H a r a l d. Mən indi sizə gələndə ümid edi-

rəm ki, münasibətlərimiz düzələcək və sizə hər 

şeyi axıra qədər deməyəcəyəm. Amma başqa cür 

alındı. Nə etmək, əgər belədirsə, Əlvida! (Gedir.) 

 

ALTINCI ŞƏKİL 

E v y e, f r u E v y e, sonra da G e r t r u d. 

 

Uzun sürən sükut. 

 

F r u E v y e. O, bizimlə qurtardı?..Bəlkə bu, 

hələ üzülüşmə deyil?..Evye, sənə nə olub? (Onun 

üstünə atılır.)  

E v y e (hərəkətsiz oturub). De mənə, əzizim, 

mən pis adamam? 

F r u E v y e.  Sən pis adamsan? 

E v y e. Yaxşı, əgər mən pis adam olmasay-

dım, onların hamısı bir-birinin ardınca mənə belə 

həqarətlə yanaşmazdı. 

F r u E v y e. Əziz dostum, sən dünyada ən 

xeyirxah, ən mehriban, ən nəzakətli adamsan! 

Onların isə hamısı özünü bizə qarşı abırsız, satqın 

kimi apardı. 

E v y e. Bəs necə. Necə ola bilər ki, bütün öm-

rüm boyu bitərəf qaldığım halda.. Bu, belə deyil-

mi? 

F r u E v y e. Şübhəsiz, bütün səni tanıyanlar 

bunu təsdiqləyir. 

E v y e. Necə ola bilər ki, mən qoca yaşımda 

hər iki partiyanın gülüş və təqib hədəfinə çevril-

mişəm? Məgər sakit yaşamağa cəhd etmək, hamı-

dan uzaqda qalmaq cinayətdir? 

F r u E v y e. Əlbəttə yox! Bizim zamanda 

bütün alicənab adamlar məhz buna çalışır.  

E v y e. Mən də belə düşünürdüm...Amma gö-

rürsən necə alınır? 

F r u E v y e.  Sadəcə səninki əsla gətirmədi. 

E v y e. Niyə məhz mənimki gətirmədi? Axı 

əksəriyyətininki əla gətirir... 

F r u E v y e (onun sözünü kəsir). Gertrud gə-

lir! 

E v y e. Zavallı balam! 

F r u E v y e. İlahi, biz ona nə deyəcəyik? 

E v y e. Ehtiyatlı ol, əzizim, çox ehtiyatlı. 

G e r t r u d (sakitcə otağa daxil olur və vali-

deynlərinə tərəf gedir). Harald getdi? Mən onu 

pəncərədən gördüm... 

F r u E v y e. Hə, mənim balam, o ...o getdi... 

G e r t r u d. Mənimlə xudahafizləşmədən? 

E v y e. Bəli, belədir, səninlə xudahafizləşmə-

di. 

F r u E v y e. Sən gözlədin ki, o babasının ya-

nına gəlib sənə "xudahafiz" desin? 

G e r t r u d. Hə, deyin görüm sizin söhbəti-

niz necə qurtardı? 

E v y e. Sən niyə burdan getdin, qızım? 

G e r t r u d (təəccüblə). Mən? Axı siz istə-

mədiniz ki, mən sizin söhbətinizdə iştirak edim. 

E v y e. Hə, hə. Tamam unutmuşdum...Bizə 

elə gəlirdi ki, belə yaxşı olar... 

G e r t r u d (hamı xeyli həyəcanlıdır, amma 

əvvəlki kimi sakit). Sizin söhbətiniz necə qurtar-

dı? 

E v y e. Necə qurtardı? Pis qurtardı... 

F r u E v y e (tələsik). Başqa sözlə, Harald 

özünü başqa cür...Amma dərhal ürəyinə başqa pis 

fikirlər gətirmə.. 

G e r t r u d. Deməli, nəsə pis bir şey baş ve-

rib.. 

E v y e. Sən bilirsən ki, o son zamanlar bir qə-

dər tündməcaz olub.. O çox narahatçılıq keçi-

rib..Bundan əlavə, onda ağıllı mötədillik çatışmır. 

Amma getdikcə əminəm ki, ağıllanacaq. 

G e r t r u d (astaca). Axı nə baş verib? O, da-

ha gəlməyəcək məgər?  

F r u E v y e. O son zamanlar o qədər əziyyət 

çəkib ki, onu asanca bağışlamaq... 

E v y e (sözünü kəsərək). Balam, sənə nə 

olub? Gör necə rəngin saralıb? 

F r u E v y e (qızının üstünə atılaraq). Ger-

trud! 

G e r t r u d (zəif hərəkətlə ondan aralanır). 

Babam içmək istədi. Mən onun həliminin ardınca 

getdim. Yolda pəncərədən Haraldı gördüm...Ge-

dirəm babama içki aparım. (Gedir). 

 

Qız qapıda görünən zaman pərdə salınır. 

 

İKİNCİ PƏRDƏ 

Feşenebeldəki mülklərin məhəllə küçəsi, ikin-

ci planda ona paralel küçə. Onların arasında bağ-

larla əhatə olunmuş iki ev. Tamaşaçıya yaxın səh-

nənin yalnız sağ tərəfdən yarısı ev görünür. Sağ 

tərəfdən iki paraleli kəsən küçə keçir. Səhnənin 

sol kənar küncündə hündür yaşıl ağaclar görünür. 

Səhnənin mərkəzini tutan ikinci ev ikimərtəbəli-

dir, onun qarşısında kiçik güllük yerləşir. Bağ də-

mir çərçivədə yerləşir. Sağda küçəyə qapı açılır. 

Qapı açıqdır. Paradın qapıları da sağda yerləşir. 

Dəhlizin pəncərələri işıqlandırılıb, birinci mərtə-

bənin qalan pəncərələrində isə işıq yanmır. Amma 

ikinci mərtəbədə qardinin qaranlıq yolunda işıq 

yanır. Zülmət gecə. Düman o qədər qalındır ki, 

səhnənin dərinliyinə gedən küçənin fənərləri 

uzaqda yoxa çıxır. Küçədə qaz fənəri. Pərdə açı-

lan zaman nərdivanda dayanan fənərçi fənəri yan-

dırır, sonra aşağı enir. 

 

BİRİNCİ ŞƏKİL 

F ə n ə r ç i (fənərin önündə). Havaya bir bax. 

Belə dümanda fənəri heç yandırmamaq da olar, 

çünki onun yanmasından bir fayda yoxdur. 

 

İkinci mərtəbənin pəncərələrindən birində pər-

də açılır və tamaşaçı gözəl bəzədilmiş yaxşı işıq-

landırılmış otağı görür. 

F r u E v y e pəncərəyə yaxınlaşır və küçəyə 

tamaşa edir. 

 

F r u E v y e. Təsəvvür edirsən, dostum, 

duman elə qalındır ki, küçələr sadəcə görünmür! 

E v y e (pəncərəyə yaxınlaşır. Əynində məx-

mər kürk var). Bəli, doğrudur. Nə olsun, lap yax-

şı, əziz dost (otağın içinə gedir). 

 

Pəncərələr bağlanır, pərdələr tərpənir. Sağ tə-

rəfdə iki nəfər görünür. 

B i r i n c i   a d a m. Dumanlar ölkəsi.. Du-

man qaz fənərinin dumanda qaralan zəka işığı ki-

mi keçmiş təsəvvürləri, zəif hissləri təcəssüm et-

dirir. 

İ k i n c i     a d a m. Amma ürək...məgər ürək 

zəkanın doğurduğu dumanı alt-üst edə bilməzmi? 

Bax, o evə bir nəzər yetir-  araqçəkənə məxsus-

dur. O evi duman ibliscəsinə əhatəyə alıb- o ev 

araq dumanına bürünüb- hər tərəfdən, amma ürək 

o dumanı dağıdır. 

B i r i n c i   a d a m. Məhz dumanlar ölkə-

si..Vətən haqqında keçmiş fikirlər, duman barədə 

təsəvvürlər... 

Onlar dayanmadan səhnəni keçib, parka girir, 

aradan xeyli müddət səsləri eşidilir. Gertrud əy-

nində məxmər kürk parkdan asta-asta çıxır. Qalın 

örtük üzünü örtür, o, küncdə durub xeyli baxıb 

görsün ki, uzun dörd yoldan bir kimsə gəlmir ki. 

Sonra da tələsmədən sol tərəfə gedir, evin pəncə-

rəsinə nəzər yetirir. Birtəhər gözdən itməyə imkan 

tapır ki, qapılar cırıltı ilə üzünə taybatay açılır və 

Evye küçəyə çıxır. 

E v y e. Elə bu vədələrdə o adətən evə qayıdır. 

Onun yanına getməyə qərar vermirəm- hələ mə-

lum deyil o, məni qəbul edəcək, ya yox. Amma 

mən doktora da tamamilə inana bilmərəm! Ah, bu 

əzablı naməlumluq (Ona yaxınlaşan qadını görüb 

diksinir). 

 

Birdən qadın dayanır. Cəld dönüb əks tərə-

fə gedir. 

 

Bu kimdir? Necə də məni qorxutdu. Belə du-

manda onun kürkü mənə kimin kürkünü...Yox, 

ola bilməz. Əlbəttə, bu o deyil! Məni heç kim ta-

nımamalıdır...(məxmər yaxalığı elə yuxarı qaldırır 

ki, təkcə burnu görünür). Hər ikisi məni qorxaq 

adlandırdı. Necə də böyük səhv! Əgər hörmət-iz-

zətli bir adam qalmaqaldan kənar olmaq istəyirsə, 

bu, o demək deyil ki, o qorxaqdır. Hm...Əlbəttə, 

ictimai həyatları yalnız qalmaqalda keçən adamlar 

başqa cür fikirləşmirlər! Yox, mən heç kimin fikri 

ilə hesablaşmadan, öz mənliyimə sığınaraq başqa-

larının tənələrinə fikir vermədən heç nəyin qarşı-

sında dayanmadan öz yolumla getməliyəm. Təki 

qalmaqaldan uzaq olum! Məhz belə hərəkəti mən 

qətiyyətli, cəsarətli və gözəl hərəkət adlandırıram. 

Yalnız öz ailələrinin, öz fikirlərinin mənafeyini 

cəsarətlə qoruyanlar gözəl hərəkət edirlər. Bir 

sözlə, kim ki ictimai abır-həyanı gözləyir (həyət 

qapısının səsini eşidib diksinir). Kimdir? Mənə 

elə gəldi ki, kimsə evimdən çıxdı. Yox, əksinə, 

kimsə bizə girdi. İşin harasıdır ki, Harald Reyn də 

mənim üzümə qorxaq söylədi. Təkcə ona görə ki, 

mən heç bir partiya ilə əlaqə saxlamaq istəmirəm. 

O hesab edir ki, hamısı bu və ya başqa tərəfdə ol-

malıdır. Hm..Amma mən əminəm ki, bizim za-

manda daha çox cəsarətlilər partiya tərəfində da-

yana bilirlər (Diksinir). Kimdir? Yenə həmin qa-

dın. O da görünür, kimi isə gözləyir. Dumana 

bax. Belə nəmişlikdə tez soyuqlaya bilərəm (Səh-

nənin ortasına gedərək küçəyə tərəf çevrilir). Öz 

doğma evinin ətrafında oğrun-oğrun dolaşanda bu 

qəribə hiss...Mən qorxağam? Cəfəngiyatdır! Əksi-

nə, qəzetdə biabır olmağa yol verib, heç bir ölçü 

götürməməyin özü əsl qorxaqlıqdır...Allah eləsin 

o, bu paralel küçədən keçməsin. Amma o küçə 

gediş-gəlişlidir. Ona görə də orada asanlıqla ki-

məsə rast gəlmək mümkündür. Yox, yaxşısı bu-

dur mən şəhərə tərəf bir az da gedib, sonra geri 

qayıdım- bu, daha az şübhə oyadar. Qəzet çap 

olunmamışdan qabaq onunla danışmaq lazımdır 

(öz evinə baxa-baxa gedir). Mənim zavallı arva-

dım, indi mənə görə necə də həyəcan keçirir. (So-

la tərəf gedir). 

 

O, gözdən itən kimi evin qapısı cırıltı ilə  açı-

lır və Yuna ehtiyatla küçədə görünür. 

 

Y u n (bir az əvvəl qapıdan bağa keçərək). 

Sən demə o, evdə deyilmiş. Eybi yoxdur, gec-tez 

onsuz da geri qayıdacaq və elə o vaxt mən onu tu-

taram, tra-la-la. Bu cür dumanda heç kim məni 

görməz. İstədiyim qədər burada gəzə bilərəm. Bir 

şey itirməyəcəyəm. Özü də yaxşı olar ki, mən onu 

küçədəcə ələ keçirəm: o, səs sala bilməz, əlimdən 

çıxıb qaça bilməz. Tra-la-la-la. (Yırğalana-yırğa-

lana, tələsik sol tərəfə gedir). 

 

İKİNCİ GƏLİŞ 

 

H a r a l d, R e y n, sonra G e r t r u d. 

H a r a l d (parkdan çıxır, o da məxmər kürk 

geyib, amma yaxalığını aşağı salıb). Onun pəncə-

rəsindən işıq gəlir. Deməli, öz otağındadır.. Mənə 

başqa nə lazımdır? Mən bu işığı görmək üçün ar-

tıq ikinci dəfə gəlirəm. Onu gördüm- indi getmək 

lazımdır. Əlvida, sevimlim! Səbirli ol və gözlə! 

Bilirəm indi mənim haqqımda nə düşünürsən. 

Onu da bilirəm ki, sənin xəyalınla yaşayıram, ina-

nırsan? (Evdən uzaqlaşır, şəhərə tərəf yönəlir, elə 

bu zaman ona tərəf gələn qadını görür, bərabərli-

yinə gəlib çatanda, o, üzünü açır, özünü onun qu-

cağına atır və öpməyə başlayır). 

G e r t r u d. Mən əmin idim ki, bizə gələ bil-

mirsənsə, hardasa evimizin həndəvərində gəzir-

sən. Bilirdim ki, məni atmayacaqsan. 

H a r a l d. Yox, heç vaxt! 

G e r t r u d. Mən burada duman içində gə-

zərkən fikirləşirdim ki, hər tərəfdən bizi düman 

əhatə etsə də, qəlbimizdə elə bir aydın və hansısa 

bir daxili inam var ki, içimizi qızdırır. 

H a r a l d. Bu inamı mən özümdə hiss edi-

rəm. Duman mən cəhd etdiyim məqsədə, getdi-

yim yolu, üzərində dayandığım torpağı örtə bilər, 

hətta mənim mübarizə apardığım inam da, ola bil-

sin ki, ani olaraq tərəddüd etsin. Amma sənə qarşı 

olan məhəbbətim heç vaxt sönməz! 

G e r t r u d. Sağ ol, Harald, sağ ol! Onda bizi 

heç nə qorxutmaz, biz bütün çətinlikləri dəf edə-

rik. 

H a r a l d. Sən yəqin bilirsən ki, bu gün səhər 

nə baş verdi? 

G e r t r u d. Azca anladım. 

H a r a l d. Bu düzdür ki, sən xəstələnmisən? 

Bəs niyə heç vaxt xəstələndiyin barədə mənə de-

məmisən?  

G e r t r u d. Yox, həkim düz demədi. Mən 

tamamilə sağlamam. Mən xəstə olsaydım belə, 

bu, heç nəyi dəyişməzdi. Onsuz da mən nə qədər 

ki, gücüm çatır, ölənə qədər öz taleyimi sənin 

həsr etdiyin işlə böləcəkdim. 

H a r a l d. Bəli, yalnız bu cür fikir yürütmək 

lazımdır. 

G e r t r u d. Yenə təkrar edirəm, Harald. 

Mən tamamilə sağlamam. Əlbəttə, bu həqiqətdir 

ki, hər dəfə düşmənlərin üzərinə hücuma keçəndə, 

yaxud valideynlərim mənə görə əzab çəkəndə, qə-

mə batıram. Özün bilirsən ki, mənim qoca vali-

deynlərim mən onları düçar etdiyim həyata alış-

mayıblar və ürəyim onda ağrıyır ki, görürəm on-

lar rastlaşdıqları hər hansı bəlanı aradan qaldırma-

ğa hazır deyillər. Onların mənə olan sevgiyə görə 

öz kədərlərini gizlətməyə cəhd göstərmələri mə-

nim üçün xüsusilə ağırdır... Amma burada heç nə-

yi dəyişə bilməzsən. Axı sən mübarizə apardığın 

işə inanırsan. Elə mən də səninlə birlikdə inanı-

ram. Belə həyat sakit və məqsədsiz həyatdan yax-

şıdır. Mən xeyirxah işə görə əzab çəkməkdən 

qorxmuram. Məni özünlə apar. Adamların düşün-

dükləri qədər də zəif deyiləm. Mən yalnız sevdi-

yim adamlara görə çox əzab çəkirəm.  

H a r a l d. Mənim gözəl, sadiq dostum. Xoş-

bəxtəm ki, sən mənim üçün varsan! (Onu qucaq-

layır). 

G e r t r u d. Qulaq as gör, babam sənin haq-

qında nə deyir. 

H a r a l d. Amma mən heç soruşmadım ki, 

sənin köhnə pastorun necədir? 

G e r t r u d. Sağ ol, pis deyil. Amma artıq o 

öz otağından çıxa bilmir. Babam sənin mübarizə-

ni izləyir və deyir ki, sənin məqsədin ədalətlidir, 

amma sən Allahı yaddan çıxarmamalısan. Harald, 

de ki,  sən həmişə belə xeyirxah və sadə qalacaq-

san, düzdürmü? Sən kinli və qəddar, səmərəsiz 

cəfəngiyat prinsipli və nəticəli, bir-biri ilə daim 

mübarizə aparan başqa siyasətçilərə oxşamaya-

caqsan? 

H a r a l d. Sən necə desən, mən də elə olaca-

ğam. İnsanın hərəkətlərinə görə onun evi və ailəsi 

barədə səhv etmədən fikir söyləmək olar. Dərhal 

onun ocağı və bu ocağın necə olması özünü gös-

tərir, yaxud onun bir həsir, bir məmmədnəsir ol-

duğu aydınlaşır. 

G e r t r u d. Mən çalışacağam ki, Allahın kö-

məyilə özümə işıqlı, isti və rahat bir ev qurum. Nə 

yaxşı ki, indi dumandır. Bax, bu dəqiqə mən evi-

miz haqqında düşünürəm və həmin ev mənə isti 

və rahat görünür. Küçədə də bir kimsə gedib-gə-

lən yoxdur və biz ucadan danışa bilərik. Axı 

duman səsi udur. Kaş biləydin ki, mən necə xoş-

bəxtəm! Qulaq as, Harald, axı onların səni indi 

əhatə etmələri heç də bəd deyil. Mən əminəm ki, 

bu gün iclasa həmişəkindən çox adam gələcək. 

H a r a l d. Bilirsənmi, əzizim, mənə belə ic-

las keçirmək necə çətindir, ələlxüsus indi... 

G e r t r u d (Haraldla birlikdə küçə boyu irə-

li, geriyə gedirlər). Hə, bu, doğrudur. Mən tama-

milə unuduram ki, sənin qismətinə belə ağır gün-

lər düşüb. Dil qəfəsə qoymadan danışıram. Özüm 

başa düşə bilmirəm ki, bu gün niyə belə sevini-

rəm. Amma mahiyyətinə vardıqda, mənim kədər-

lənməyimə daha çox əsas var. Ancaq bütün günü-

mü babamın yanında keçirirəm. Otururam onun 

otağında, özüm barədə fikirləşir, yaxud da ona 

ucadan kitab oxuyuram. Bir az danışırıq. Nadir 

hallarda ağzında bir-iki kəlmə söz çıxardır, daha 

çox susur. Öz aləmində olanda, dünyanın işlərin-

dən uzaqlaşır...  

Onlar kiminsə öskürək səsini eşidib dayanırlar 

küçədə duman arasında, redaktor və Evyenin ay-

dın olmayan siluetləri təsvir olunur, onların arxa-

sınca oğrun-oğrun Yun gəlir və onların söhbətinə 

qulaq asır. Evye görünür redaktora odlu-odlu nə-

yisə sübut etməyə çalışır. Hər ikisi parka girir. 

H a r a l d. Eşidirsən? Mənim düşmənim gə-

lir. Çox güman ki, odur, onu duman arasında gör-

düm. Kiminləsə danışır.  

G e r t r u d. Ona bir bax, günün günorta çağı 

şəhərdə veyillənir. Heç duman da onu saxlaya bil-

mir. 

H a r a l d. Hə, düşünürəm ki, duman bizə 

mane olmayır. 

G e r t r u d. Bilirsən mən səni gözləyəndə 

kimə rast gəldim? Atama. 

H a r a l d. Doğrudan? Deməli, elədir ki, var. 

Redaktorla gedən sənin atan imiş. 

G e r t r u d. Sən belə fikirləşirsən? Binəva 

atam! 

H a  r a l d. Hə, o zəif adamdır. 

G e r t r u d.  Amma sən ona qarşı səmimi ol-

malısan. Axı onun özü də mehriban adamdır. Bi-

lirsənmi anam onu necə sevir? Ona möhkəm vu-

rulub. Bu ona görədir ki, atam mehribandır. 

H a r a l d. Hə, bu həqiqətdir. O, mehribandır, 

işgüzardır, amma, amma... 

G e r t r u d. Bəli, o, qayğısız yaşayıb. Bizim 

nəsil daha böyük məsələləri həll edir, qocalara 

nisbətən böyük və məsul işdən yapışır. Amma bu-

na görə bizim onlara qəzəbimiz tutmamalıdır. 

H a  r a l d. Hər halda, onlar bizim məzəm-

mətimizə layiqdirlər.  

G e r t r u d. Yox! Babamdan nümunə götür. 

Onun fikrincə adamlar onun ideyalarını qəbul et-

məlidirlər, o uzun zaman söhbət edir, amma baş-

qalarına məhəbbət bəsləyir. Eşidirsən, Harald, 

yalnız məhəbbət! 

H a r a l d (dayanaraq). Məgər mən sənin va-

lideynlərinin onun özünü, ondan sonra da məni 

təhqir etmələrinə dözməli idim? 

G e r t r u d. Doğrudanmı iş gəlib axırda təh-

qirə keçdi? 



www.kitabxana.net – Milli Virtual-Elektron Kitabxana 2017 

 

Byörnstyerne Byornson       ―Redaktor‖ 

H a r a l d. Sən təsəvvür edə bilməzsən ki, iş 

hara gəlib çıxdı, inan mənə. 

G e r t r u d (bir anlığa dayanaraq). Binəva, 

binəva atam! (Haraldı öpərək). Ona qarşı mehri-

ban ol, Harald, ələlxüsus onlar haqlı olmayanda. 

Axı biz onların övladlarıyıq. Biz onların övladları 

olmayanda da Allah bizə onlarla belə rəftar etmyi 

tapşırmışdır.  

H a r a l d. Ah, özümü ələ alıb özümə qayıda 

bilsəydim. Elə bu dəm! Sənin məhəbbətin qəlbimi 

nəcibləndirir və iradəmi möhkəmlədir. Mən həya-

tımın həlledici döngəsində dayanmışam. İndi, 

məhz indi sən mənimlə birlikdə olmalısan! 

G e r t r u d. Qulaq as, Harald, mən işin baş-

lanğıcı üçün bu gün axşam iclasa getmək istəyi-

rəm. 

H a r a l d. Əlbəttə, əlbəttə! Mən də ardınca 

gələrəm. 

G e r t r u d. Mən səni qapıda gözləyəcəyəm. 

H a r a l d. Yaxşı. 

G e r t r u d. İndisə birlikdə şəhərə yola dü-

şək. 

H a r a l d. Amma sonra da səni evinizə yola 

salacağam. 

G e r t r u d. Bu səni kədərləndirir? 

H a r a l d. Yox, nə danışırsan? Mənim əzi-

zim. Sən məndən çox şey öyrənəcəksən. 

G e r t r u d. Bəli, biz geri qayıdandan sonra 

sən əməlli-başlı alim olacaqsan! 

 

Sağ tərəfə gedirlər. 

 

ÜÇÜNCÜ ŞƏKİL 

 

Redaktor, Evye, Yun. 

 

Redaktor və Evye parkdan çıxırlar. Onların ar-

dınca Yun gedir. Amma onlar Yunu görmürlər. 

Onlar dayanan zaman Yun onların arasından siv-

rilib sağ tərəfdə gizlənir; birinci gəlişin yarısında 

gizləndiyi yerdən bir neçə dəfə ətrafa boylanır. 

Sonrakı bütün söhbət tamamilə cəld tərzdə aparı-

lır. Hər dəfə redaktor səsini qaldıranda Evye sa-

kitləşdirir, özü isə həmişə astadan danışır. 

E v y e. Sənin mənim şəxsi işlərimlə nə işin 

var? 

R e d a k t o r. Şəhərin ən hörmətli evlərindən 

biri fırıldaqçının birini müdafiə edir ki, bu da icti-

mai qayda-qanun üçün təhlükəlidir, siz də bunu 

şəxsi iş hesab edirsiniz? 

E v y e. Biz üz-üzə, göz-gözə dayanıb danışar-

kən, bu şişirtmələr nəyə lazımdır? Sən özün mən-

dən də yaxşı bilirsən ki, o heç kim üçün heç bir 

təhlükə yaratmır. 

R e d a k t o r. İcazənlə sənə bir sual verim. 

Onun ardınca kim gəlir? Qırmızılar! Əgər biz 

onun xeyrinə bir addım belə irəli atsaq, sonra 

ikincini atmaq lazım gələcək. 

E v y e. Sən eyni uğurla təsdiq edə bilərsən ki, 

biz  ictimai qayda-qanun üçün təhlükəyik, çünki 

bizim ardımızca o gəlir, onun ardınca isə qırmızı-

lar! 

R e d a k t o r. Amma bizi ondan ayıran ad-

dım, hər şeyi həll edir. 

 E v y e. Yox, hər şeyi başqa addım həll edir, 

o addım ki, onu qırmızılardan ayırır, çünki məhz 

həmin addım qayda-qanundan xaosa, adilikdən 

mürəkkəbliyə, müəmmaya aparır. Axı Harald yal-

nız bizim institutun gələcək inkişafına çalışır. 

R e d a k t o r (dayanıb səsini qaldıraraq). De-

məli, belə! Sən onun siyasətini müdafiə edirsən, 

mən də hələ bir səni bağışlamalıyam. 

E v y e. T-s-s. Mən heç də siyasəti müdafiə et-

mirəm, sadəcə olaraq izah edirəm... 

R e d a k t o r (təzədən gəzişməyə başlayır). 

İkisindən biri: ya sən ondan üzüşürsən, ya da sa-

bah qəzetdə məqalə dərc olunur, ardınca başqası-

məqalələr seriyası. (Saata baxır.) Sənin sərənca-

mında tam bir saat var. Bir saatdan sonra qəzet 

çap olunacaq. 

 

Bu arada Yun gizləndiyi yerdən baxır və dər-

hal da gözdən itir. Şəklin axırına kimi bir də gö-

rünmür. 

 

E v y e (narahatçılıqla). Mənim şəxsi həyatım 

kaş ki sənə veriləydi! Mən hamıdan kənarda qal-

maq istəyirəm. 

R e d a k t o r. Əla. Elədirsə, ondan da kənar-

da dayan. 

E v y e. Mən onunla tanış olanda, o hələ siya-

sətlə məşğul deyildi.  

R e d a k  t o r. Amma o, siyasətlə məşğul ol-

mağa başlarkən sən gərək onu öz evindən 

qovaydın. 

E v y e. Sən redaktor olanda mən də gərək sə-

ni qovaydım? 

R e d a k  t o r (yenə dayanır). Bir də son dəfə 

təkrar edirəm; bu saat söhbət məndən getmir. 

E v y e. T-s-s! Sakit. Görürsən necə adamsan? 

Sənə toxunan kimi hiddətlənirsən. Hər kəsin üstü-

nə atılmağa hazırsan. 

R e d a k t o r.  Sən fikirləşmirsən ki, mən elə 

mənəm? 

E v y e. Onda bəs sən kimsən görəsən?  

R e d a k t o r (təzədən gəzişməyə başlayır). 

Mən cəmiyyətin iradəsinin icraedicisiyəm. 

E v y e. Demək cəllad? 

R e d a k t o r. Əgər belə istəyirsənsə, - hə! 

(Dayanır və birdən özünə gəlirmiş kimi). Sən bu 

sözə görə mənə cavab verməli olacaqsan! 

E v y e. Görürsən, sən necə adamsan? Səndən 

elə bu sözləri eşidirəm: Cavab verəcəksən, inti-

qam alacağam! 

R e d a k t o r (özündən çıxaraq). Bax, elə bu-

na görə də sən mənə cavab verəcəksən! (Yenə gə-

zişməyə başlayır.)  

E v y e. Sən sadəcə dəli olmusan. Səninlə da-

nışarkən tərlədim. Sanki hamamdayam... 

Uf! (incəliklə). Məktəbdə bir yerdə oxuduğu-

muz illəri bir az yada sal. Sən mənə "gecən xeyrə 

qalsın" deməsəydin yatmazdın.  

R e d a k t o r. Cəfəngiyat danışma! (dayana-

raq). Hamı mənə nifrət edir, söyür, rüsvay edir, 

açıq-aydın qamçılayır. Kim mənə xoş söz desə də 

inanmaram...(İrəli gedir). 

E v y e. Amma sən mənə inana bilərsən! 

R e d a k t o r. Yox! Bu gün mənə tamam ay-

dın oldu ki, sən mənimlə ona görə dostluq müna-

sibətləri qururdun ki, hər hansı bədbəxt hadisə baş 

verən zaman mənim xidmətimdən istifadə edəsən. 

E v y e. Amma dost məhz bəd ayaqda bilinər. 

Məgər bir kimsə öz həyat tarazlığını dostsuz qura 

bilirmi? 

R e d a k t o r. Mən! Çünki mənim heç kimim 

yoxdur.  

E v y e. Məgər mən sənin dostun deyiləm? 

Doğrudanmı sən elə fikirləşirsən ki, mən bəd 

ayaqda sənə dayaq durmaram? 

R e d a k t o r. İkiüzlülük. Sən istədiyin kö-

məyi mənə göstərməzsən, dünyasında göstərməz-

sən! 

E v y e. Məgər mən sənə heç vaxt kömək et-

məmişəm? 

R e d a k t o r. Bax, budur sənin riyakarlı-

ğın...Sən hər şeyi pulla köməklikdə görürsən. Hər 

dəfə iş mənim hörmət-izzətimə çatanda, məni gö-

züm çıxdıya salıb üstümə böhtan yağdıranda sən 

mənim «məktəb yoldaşım, dostum» və "qonşum" 

- irəli çıxmağa və mənim xeyrimə şəhadət vermə-

yə cürət etməmisən. 

E v y e. Mən heç vaxt siyasi işlərə qarışmamı-

şam. 

R e d a k t o r (özündən çıxaraq). Yenə riya-

karlıq! Yenə yaramaz hiylə! 

E v y e. Sakit! Sakit! Sakit!  

R e d a k t o r. Sizin hamınız yalan danışmaq-

da ustasınız. Əgər iş o yerə gəlib çatsa, məni iki-

qat satarsınız. Mənim sizə hələ bir rəhmim də gəl-

məlidir? 

E  v y e. Heç vaxt. Hətta sənin ağır vaxtların-

da belə, səndən üz döndərməmişəm. Bu, hazırda 

sənin hüzurunda durduğum kimi həqiqətdir. 

R e d a k t o r. Və sən bunları öz xidmətin he-

sab edirsən? Burada bir niyyət var, bircə açıq niy-

yət! Sən belə güman edirdin ki, mən sənin sadiqli-

yini xatırlayaraq haçansa bu sadiqliyin əvəzini 

qat-qat çıxaram! 

E v y e. Yox, bu sadəcə dəhşətdir! 

R e d a k t o r. Köhnə tülüngü. Sən ikinci nə-

sildə kommersantsan. Amma hələ də xatırlayırlar 

ki, sizin topladığınız böyük əmlak heç də atan tə-

rəfindən halal yolla əldə edilməyib. 

E v y e. Yenə başlayırsan? 

R e d a k t o r. Sən izi itirmək istəyirsən, ona 

görə də ali cəmiyyətdə fırlanırsan. Layiqli seçki 

postuna namizədliyini irəli sürə biləcək qəzetin 

nüfuzunu qazanmaq istəyirsən.. Doğrudanmı sən 

bundan boyun qaçırmağa cəhd edəcəksən? 

E v y e. Bəzən ən xeyirxah işlərə bir neçə niy-

yət qarışa bilər. Amma sənin bədbəxtliyin ondan 

ibarətdir ki, başqaları ilə müqayisədə cüzi görü-

nən bir niyyəti görürsən. 

R e d a k t o r. Oh, sizin hamınızı sınaqdan 

keçirmişəm! 

E v y e. Deməli, sənin üzvü olduğun partiyaya 

sadiqliyimizi də sınamısan? 

R e d a k t o r. Mənim partiyama sadiqliyi? 

E v y e. Bütün bunlara baxmayaraq partiya 

hələ indi də səni müdafiə edir. 

R e d a k t o r. Partiya məni müdafiə edir? 

E v y e. Əlbəttə, bu partiyanın üzvlərinin tim-

salında sənin dostların var, o cümlədən mənim 

timsalımda. Düzdür, onlar siyasətdən kənarda qal-

maq istəyirlər, amma sənə dəyərli məsləhət ver-

məyə və hər bir çətin işdə dayaq durmağa daim 

hazırdırlar. Bunu ki dana bilməzsən? 

R e d a k t o r (dayanaraq). Mənim partiyada 

dostlarım varmı! Bəli! Amma xırda bir uğursuzlu-

ğa düçar olan kimi onların hamısı, həmin o xeyir-

xah məsləhətçilər birinci üz döndərəcəklər. Onlar 

həmişə məni cəsarətli fəaliyyətə səsləndirirlər, 

amma ictimai fikrin əqrəbi azca başqa tərəfə çev-

rilən kimi onların hər biri göz qırpımında məni 

kənara tullayar… Belə satqınlığa görə, onların 

partiya gəmisinin yelkəni təzə küləklə dolacaq. 

Amma mən batsam da, heç kim məni sudan çıxar-

mayacaq. Bax, mən belə "dostlara" görə həyat uğ-

runda yox, ölüm uğrunda vuruşmuşm! 

Düşmənlərimə nifrət edirəm: istər əclaf və 

quldur olsunlar, istər axmaq və lovğa. Axı heç 

mənim müttəfiqlərim də yaxşı adam deyillər: ha-

kimiyyətdə olanlar qarşısında əbləh və yaltaqdır-

lar. Mən bir nəfər kimi onlara da nifrət edirəm. 

Kim mənim dünyanın o başına gedib orada rahat 

yaşamağıma zamin dursa, bir daha ələ qələm al-

mamağa və sağ əlimin kəsilməsinə söz verməyə 

hazıram.  Bəli, mən tərəddüd etmədən buna and 

içərdim! Mən onların hamısına bir nəfər kimi 

nifrət edirəm! Onlara yaman nifrət edirəm! (İrəli-

yə gedir.) 

E v y e. Amma bu dəhşətdir. Sənin ki dinin 

var, özü də hər ehtimala qarşı qəzetin var... 

R e d a k t  o r (dayanaraq). Düzdür, qəzetim 

var, ancaq o mənim nəyimə məsrəfdir? Bura dinin 

nə dəxli, mən məgər Allaha inanan adam təsiri 

bağışlayırammı? 

E v y e. Onda bəs sən nəyin xatirinə öz müba-

rizəni aparırsan? 

R e d a k t o r (dayanaraq). Məgər başa düş-

mürsənmi nəyin xatirinə? Mülkiyyətin, qayda-qa-

nunun, yaxud siz onu necə adlandırırsınız, öz qor-

xaqlığınız və xudbinliyinizi qoruyub-saxlamaq 

naminə? Yox, bütün insan tayfası internosianalın 

sizin alnınıza tuşlanmağa hazırladığı gülləyə dəy-

məz. (İrəli gedir.) 

E v y e. Madam ki bütün bunlar sənin üçün 

zərrə qədər də olsa, əziz deyilsə, onda bəs niyə 

qorxulu bir işə girişirsən və məni ölümə bərabər 

olan ən dəhşətli cəza ilə qorxudursan? 

R e d a k t o r (dayanaraq). Sən doğrudanmı 

elə düşünürsən ki, mən sən və sənin kimi başqa 

alverçiyə aman vermək xatirinə qələbədən imtina 

etməyə razılıq verəcəyəm? Sonra da siz bir ağız-

dan qışqırasınız: "Ona bir baxın, axıracan gedə 

bilmədi, bütün vasitələri işə sala bilmədi!". Ya-

xud, qoy dəf olsun, axır nəfəsidir. Oy, kaş mən 

bütün bunların altına tornedo qoyub hamını, o 

cümlədən sizin hamınızı cəhənnəmə vasil edə bil-

əydim!.. 

E v y e. Təkcə ona görə ki, məqsədsiz və 

inamsız apardığın mübarizədə uduzmaq istəmir-

sən və mənim və ailəmin səadətini məhv etməyə 

hazırsan? Bu fikirdən damarımda qanım donur. 

R e d a k t o r (dayanaraq). Ha-ha-ha-ha-ha! 

Nə yaxşı ki sən yenidən özünə çevrildin və bu-

nunla belə, mənə xatırlatdın ki, təmtəraqlı cəfən-

giyata son qoymağın vaxtı çoxdan çatıb. (Saata 

baxır.) Sənin sərəncamında 45 dəqiqə var. Qərar 

verməyə tələs! 

E v y e. Bu nədir, doğru sözündür? 

R e d a k t o r. Doğru sözə nə deyəsən? Sə-

ninlə yüngülcə zarafat edirəm. Maraqlıdır, görə-

sən mənim sabahkı zarafatım səni güldürməz ki? 

E v y e. Nə etməli, madam ki ciddi deyirsən, 

onda mən də sənə təntənəli şəkildə "yox", deyi-

rəm. Mən partiyadan kənarda dururam. Qəzetində 

mənim barəmdə nə istəyirsən yaz! Mən sərbəst 

adamam! 

R e d a k t o r. Səhv edirsən, əzizim! Bizim 

heç birimiz sərbəst deyil. Beləliklə, sən mənim 

təklifimi təkzib edirsən? Nə olsun, əlvida! (Dönüb 

iki paraleli kəsən küçəyə tərəf gedir.) 

E v y e. Yox, yox, yox! Hara getdin? 

R e d a k t o r (dayanaraq). Heç yerə, yaxud 

daha dəqiqi evə. 

E v y e. Söylə ki, sən dediyini eləməyəcək-

sən? Eləməyəcəksən? 

R e d a k t o r. Ha-ha-ha-ha! (İrəli gedir.) 

E v y e (Ardınca getməyə səy göstərir). Yox, 

qulaq as... Məni dinləyəcəksən, nəhayət, ya yox! 

R e d a k t o r (geri dönərək). Görünür, sən fi-

kirləşirsən ki, öz həyat yolunda şöhrətpərəstlik və 

qorxunun təsiri altında etdiyin bütün dayanacaq-

larda mənim ləngiməyə vaxtım var? (İrəli gedir.) 

E v y e. Sən sadəcə dəlisən. Dinlə dedikləri-

mi… 

 

Redaktor dayanır. 

 

De görüm, axı nə istəyirsən? 

R e d a k t o r. Ağ cöngə haqqında nağıl baş-

lanır. (İrəli gedir.) 

E v y e (ardınca qaçır). Sən qəzetə yazmaq is-

təyirsən ki, mən onun partiyasına keçmişəm? 

R e d a k t o r (dayanır). Yox, mən başqa cür 

fikirləşirəm. Mən bu barədə hər tərəfdə bərkdən 

qışqırıb xəbər yayacağam. Əmin ol ki, hansısa bir 

cızmaqaraçı tapılacaq və o xəbərləri toplayıb lazı-

mınca ifadə edəcək. 

E v y e. Mənə heç olmasa bir neçə günlüyə fi-

kirləşməyə vaxt ver. 

R e d a k t o r. Ha-ha-ha-ha! Amma yox. Mə-

ni aldada bilməzsən… Seçkilər yaxınlaşır, ona 

görə də şəhər mənim vasitəmlə hiss etməlidir ki, 

bütün ləyaqətli adamlar bu tipdən üz döndəriblər. 

E v y e. Bu ki yalandır! 

R e d a k t o r. Yalan nədir? Həqiqət nədir? 

Odur ki, sən birja komitəsindən çıxıb getməlisən, 

sonra da qalan mötəbər vəzifələri itirmək hər hal-

da yalan deyil, mənə inana bilərsən. (Əllərini 

yellədir.) İctimai fikirlə zarafat yaman olur. 

E v y e. Bunu sən mənə deyirsən! 

R e d a k t o r. Əfsus ki, ictimai fikir heç də 

sadiq dost deyil! 

E v y e. Sən ictimai fikir deyəndə, nəyi nəzər-

də tutursan? 

R e d a k t o r. Artıq yetər, daha məni aldada 

bilməzsən! Bundan əlavə, ictimai fikrin nə demək 

olduğunu söyləmək asan deyil. (Saata baxır.) Sə-

nin öhdəndə otuz beş dəqiqə qalır. 

E v y e. Doğrudan? Deməli, danışdıq: sən mə-

nim haqqımda qəzetə yazmayacaqsan? 

R e d a k t o r. Nişanın pozulması haqqında 

xəbər ildırım sürətilə yayılır.  Ha-ha-ha-ha! (Ös-

kürür və ciddi tərzdə söhbəti davam etdirir.) Yax-

şı, vicdanla söylə, hansı əsasla sənin bütün həmfi-

kirlilərin nifrət etdiyi bir adamla ünsiyyət saxla-

yırsan... Axı bu münasibətlər tamamilə yolveril-

məzdir! 

E v y e. Əgər bu, təkcə məndən asılı olsaydı, 

onda bu barədə söhbət gedə bilməzdi..Axı onun 

şöhrəti artıq nöqsansızdır. Amma mənim qızım… 

Bunu sən başa düşməzsən...Bu vəziyyət hər şeyi 

dəyişir..Qulaq as, gəl qalxaq arvadımın yanına və 

onunla söhbət edək? 

R e d a k t o r. He-he-he! Axı bu gün səhər 

sən mənə qapını göstərmişdin! 

E v y e. Bunu yada salmaq lazım deyil! 

R e d a k t o r (saata baxır). Yarım saat qa-

lır.Gəlin açıq danışaq! Hə, ya yox? 

E v y e (ürək parçalayan mübarizə ilə). Yox, 

bir daha yox. 

 

Redaktor gedir. 

Hə, hə! Sən ki məni ölümlə hədələyirsən! 

R e d a k t o r. "Başqalarına baxmayaraq 

inamla öz yolu ilə gedə bilən azad kommersant" - 

deyəsən sizdə, qüsuruz şöhrəti olan adamlarda be-

lə demək qəbul olunub, hə E v y e?  He-he-he! 

Xudahafiz! Evə gedirəm - Çaparı mətbəəyə gön-

dərmək lazımdır. Onsuz da məni çoxdan gözləyir. 

(Evə tərəf yollanır) 

E v y e (ardınca gedir). Sən ən qəddar, ən in-

safsız, ən abırsız adamsan... 

R e d a k t o r. (çevrilərək gülür, lakin tez də 

ciddi görkəm alır). Yavaş...görürsən? 

E v y e  (o da üzünü çevirir). Hə? Harada? 

R e d a k t o r. Budur, düz qabağında! 

E v y e. Bu cütlük? 

R e d a k t o r. Hə də. Bu ki sənin qızın və cə-

nab Harald Reyndir. 

E v y e. Amma bu gün səhər o and içdi ki, 

ayağı bir daha mənim evimə dəyməyəcək!... 

R e d a k t o r. Gördüyün kimi, o sənin evinin 

arxasında gəzişməyə üstünlük verir. O, 

müxalifətdə olan bu cənablar həmişə əlyeri 

qoyurlar. Onlara bel bağla! Gəl küncdə gizlənək. 

 

Evin küncünə girirlər. 

 

E  v y e. Belə dumanda küçədə görüş! Mənim 

qızım da buna razı olub! 

R e d a k t o r. Məlum bir məsəl var. «Atı atın 

yanında bağlayanda, həmrəng olmasa da, 

həmxasiyyət olar!» 

Sən nəzakətli məsələlərdə güclü deyilsən, Ev-

ye! Sən adaxlı seçməkdə tamamilə səhv etmisən! 

E v y e. Axı o vaxt o hələ.. 

R e d a k t o r. Hə, hə, mən bilirəm..Amma 

əsl centlmen onsuz da onu dişinə vura bilərdi. Sən 

bilirdin ki, onun qardaşı kimdir. 

 

DÖRDÜNCÜ ŞƏKİL 

 

Evin tinindəki həmin ev, G e r t r u d və H a r a l 

d əl-ələ verərək astaca gedirlər. 

G e r t r u d. Sənin qardaşın xəstə olan vaxt-

larda dəfələrlə əmin ola bilərdin ki, bizim şəhərdə 

hamı ona son dərəcə ürəkdən və səmimi yanaşır-

dı, düzdürmü? 

H a r a l d. Bu, doğrudur. Məncə burada ona 

heç kim kin bəsləmir. Əksinə, yeri gəlmişkən bir 

nəfər istisna olmaqla hamı ona səmimi hisslər 

bəsləyir. 

G e r t r u d. Axı onun da ürəyi var! Amma 

mən şübhə etmirəm ki, o tez-tez, sadəcə olaraq 

qüssə və peşmançılıq ucbatından ulaya bilər. Özü 

də məhz daha çox gərginlik keçirən dəqiqələrdə. 

H a r a l d. Bəli, xüsusi fərasət lazım deyil an-

layasan ki, neçə adamı bədbəxt edən redaktorun 

özü də özünü başqalarından daha çox bədbəxt he-

sab edir. 

R e d a k t o r. Allah bilir, onlar orada nə da-

nışırlar. 

E v y e. Buradan eşitmək mümkün deyil, du-

man da səsi batırır. 

R e d a k t o r. Gedək onların yanına. 

E v y e. Yox, qoy əvvəlcə onlar xudahafizləş-

sinlər. Qızım ordan gedəndən sonra mən ona ya-

xınlaşaram, başa düşürsən? 

H a r a l d (Gertruda). Sən nə edirsən? 

G e r t r u d (əlindən əlcəyi, sonra da barma-

ğından üzüyü çıxarır). Bu üzüyü mənə konfirma-

siya günü bağışladılar. Barmağını ver görüm. 

Yox, əvvəlcə əlcəyi çıxar! 

H a r a l d. Sən istəyirsən ki, mən sənin bril-

yant üzüyünü yoxlayım? Bax, o mənim barmağı-

ma kiçikdir. 

G e r t r u d.  Bəs sol əlin çeçələ barmağına? 

Yox, kiçik deyil. 

H a r a l d (üzüyü taxaraq). Doğrudan da, bar-

mağıma girir. Yaxşı, bəs sonra? 

G e r t r u d. Ancaq, xahiş edirəm, mənə gül-

mə. Bütün yol boyu səninlə gəldiyim zaman bö-

yük həvəslə səninlə danışmaq istəmişəm. Ona gö-

rə də səndən xahiş etdim ki, mənimlə şəhərə ge-

dəsən. 

 Bilirsən, Harald, mən həmişə fikirləşirəm ki, 

sənin xoşbəxtliyin - elə mənim xoşbəxtliyimdir, 

bu xoşbəxtlik isə yalnız sənin adamlara olan mə-

həbbətini qoruyub saxlaya bilib-bilməməyindən 

asılıdır. Bu gün axşam seçkiqabağı yığıncaq keçi-

riləcək. Sənin üçün bu, həlledici andır. Bütün 

dəhşətli təqiblərə baxmayaraq əgər gücünü 

amansız olmağa toplasan,  bütün ürəkləri fəth et-

miş olacaqsan… 

 

Ətrafa baxır və Haraldın surtukunun düymələ-

rini fırladır. 

 

Mən istərdim ki, mənim üzüyüm bunu sənə 

xatırlatsın. Görürsənmi, bu üzük mənim göz yaş-

larım kimi bərq vurur. Yadında saxla, Harald. 

Mən hər dəfə hiss edəndə ki, qəddarlaşıb özünlə 

məni unudursan, onda ağlayıram. Bütün bunların 

hamısı axmaqlıqdır, deyilmi? (Xəlvəti göz yaşla-

rını silir.) İndi, nəhayət, cəsarət edib sənə ...daha 

sözüm yoxdur... bildirim..nə qədər...Al, barma-

ğında gəzdir! 

H a r a l d (onu öpür). Mən heç vaxt bu 

üzükdən ayrılmayacağam. Bu üzük mənim həya-

tımı sənin saf rənginlə işıqlandıracaq. 

G e r t r u d. Təşəkkür edirəm. (Haraldı öpüb 

qucaqlayır.) 

R e d a k t o r. Onların indi etdikləri artıq heç 

bir şübhə doğurmur. He-he-he! 

E v y e. Mən buna dözə bilmərəm. 

 

Redaktor bərkdən öskürür. 

 

Yaxşı, sən nə istəyirsən? 

R e d a k t o r (qonşu evə gedir. Zəng çalır. 

Zəng səsi eşidilir. Qapı açılır. O içəri girir). Kxe-

kxe-kxe! 

G e r t r u d (öskürək səsi eşidib Haralddan 

aralanır). Bu... 

H a r a l d. Eyni deyilmi! (Çevrilib redaktoru 

və Evyeni görür.) 

G e r t r u d (Haraldla eyni vaxtda). Ata! 

(Qaçmaq istəyir, amma dərhal da dayanır). Yox, 

qaçmaq qorxaqlıq olardı! (Qayıdıb Haraldın ya-

nında dayanır.) 

 

Evye ona yaxınlaşır. Harald baş əyir. 

 

E v y e. Mən heç vaxt gözləməzdim ki, mə-

nim tərbiyəli qızım görüş təşkil edə bilər, özü də 

küçədə... ilə… 

G e r t r u d. Öz nişanlımla… 

E v y e… atası və anasını ələ salan, evimizdən 

üz döndərən adamla... 

H a r a l d. Bəli, sizin evinizdən üz döndər-

dim. Öz nişanlımdan yox. 

E v y e. Özünəməxsus izahat! Doğrudanmı 

sən elə güman edirsən ki, bizə nifrətlə baxan bir 

adamın bizə kürəkən olmasına razılıq verəcəyik? 

G e r t r u d. Ata! 

E v y e. Sakit, mənim balam! Sən özün bunu 

başa düşməliydin! 

G e r t r u d. Yaxşı, ata, Haralddan sən tələb 

edə bilərsənmi bizim evdə sənin abrın alınanda, o 

isə təhqir olunanda sussun? 

E v y e. Sən artıq atana nəsihət vermək istəyir-

sən? 

G e r t r u d (Evyeni öpərək). Mən heç də sə-

nə nəsihət vermək istəmirəm, ata! Axı sən özün 

bilirsən ki, Harald bu saat buradan çıxıb gedəndən 

dəfələrlə yaxşıdır, həm də bizə daha çox əzizdir!  

 

Bu zaman redaktorun evindən bir oğlan çıxıb 

şəhərə tərəf yollanır. 

 

E v y e (onu görüb Gertrudun qucağından çıx-

mağa can atır). İndi isə, Gertrud, gəl get evə. Mə-

nim cənab Reynə deyiləsi sözüm var. 

G e r t r u d. Sənin Haraldla məndən gizli sö-

zün ola bilməz. 

E v  y e. Yox, mənə onunla təklikdə danışmaq 

lazımdır. 

H a r a l d. Niyə də Gertrud bizim söhbəti-

mizdə iştirak etməməlidir? Görünür, siz bizim ni-

şanımızı pozmaq istəyirsiniz? 

G e r t r u d. Ata! Ata! (Evyedən uzaqlaşır) 

Bu, doğrudur? 

E v y e. Görürsənmi...Madam bunu başqa cür 

yoluna qoymaq olmur...onda...lazım gələcək. yə-

ni...bir müddətə...(Astaca.) İlahi, bu əhvalat bir 

balaca unudulan kimi siz münasibətlərinizi yeni-

dən bərpa edə bilərsiniz.  

G e r t r u d (sanki ildırım vurmuş kimidir). 

Belə de. Əbəs yerə sizi bir yerdə görmədim. (Ata-

sına baxır, göz yaşlarını axıdır, qapıya tərəf qaçır, 

zəng vurur və dərhal da evdə yox olur.) 

E v y e. Bu nə deməkdir? Ona nə oldu? 

H  a r a l d. Deyəsən mən başa düşürəm. O, 

anladı ki, onun taleyi sazişin aləti oldu. (Baş əyir.) 

Xudahafiz! 

BEŞİNCİ ŞƏKİL. 

E v y e, sonra Y u n. 

E v y e (xeyli susub dayanır). Saziş! Elə 

adamlar var ki, ən adi şeylərə mənasız təntənə ilə 

yanaşırlar. Bu isə yalnız manevrdir, biclikdir ki, 

hər şeydən kənarda qalasan. (Qışqırır.) Bəs niyə 

mən heç cür belə hadisədən qurtula bilmirəm? 

Nədir bu dəhşətli şişirtmələr. Əvvəlcə bu dəli 

mənə əzab verdi. Sonra da Harald özünün faciəvi 

"Əlvida"sı ilə, sanki Yer kürəsi bu saat o sözün 

altında böyüyəcək. Ah, necə də tənhayam! Yaxşı-

sı budur mehriban, sevimli arvadımın yanına ge-

dim! Yalnız o, məni anlayar! Binəva, indi oturub 

yuxarıda və həyəcan keçirir (Çevrilib həyət qapı-

sına girmək istəyir. Lakin Yunla rastlaşır.) 

Y u n (hörmətə baş əyir). Bağışlayın, cənab 

konsul! 

E v y e. Ah, sənsən, Yun? Yoluna davam et. 

Bir daha mənim evimdə görünməyə cəsarət etmə. 

Bunu mən sənə artıq demişəm. 

Y u n (hörmət tərzilə). Sizin evinizin qarşısın-

da dayanmağa da icazə vermirsiniz? 

E v y e. Yox! 

Y u n (onun yolunu kəsir, tamamilə hörmət-

lə). Bəs darvazanın qarşısında? 

E v y e. Mənim yolumu kəsmək istəyirsən, ya-

ramaz? 

Y u n. İcazə verin, cənab konsul, köməyə ça-

ğırmağa yardım edim. (Qışqırır.) Qaraul! 

E v y e. Kəs səsini, sərxoş qanmaz.!Təki qal-

maqal salmayasan! Sənə nə lazımdır? Tez de! 

Y u n. Cənab konsul, acizanə surətdə sizdən 

xahiş edib soruşuram; niyə məni qovdunuz? 

E v y e. Ona görə ki sən donuzsan, hər gün 

içib ağzına gələni danışırsan! Özün də təsəvvür 

etmirsən ki, məni hansısa vəziyyətdə qoydun! Hə, 

indi şəhərə yola düş, özü də artıq hay-küy də sal-

ma! 

Y u n. Siz səhv edirsiniz, cənab konsul! Mən 

gözəl bilirəm ki, hansı vəziyyətdəsiniz. Mən axı 

bir az əvvəl sizin arxanızca addım-addım gəlirdim 

və sizin redaktorla söhbətinizin hamısını eşitdim. 

E v y e (bir addım geri çəkilərək). Nə? 

Y u n. Artıq o çap olunmayacaq məqaləyə 

gəldikdə..mətbəə dayanıb-redaktorun sərəncamını 

gözləyir. 

E v y e. Yavaş, yavaş! Yun! Sən də bunu başa 

düşdün? Sən çox ağıllısan- səni evdə saxlamaq 

qorxuludur..Hə, indi get. Al bunu, dostum, araq 

üçün bir neçə daler. Xudahafiz! 

Y u n. Son dərəcə təşəkkür edirəm, cənab 

konsul! Görürsünüzmü, mən belə bir fikir yürüdü-

rəm: Çox vaxt elə olurdu ki, cənab redaktor ax-

şamlar cənab konsulun qonağı olurdu, mən isə 

onun tapşırıqları ilə mətbəəyə qaçardım… Odur 

ki, mən bu dəfə də mətbəəyə yüyürməyi qərara al-

dım. 

E v y e (Yun yaxın gəlib qorxa-qorxa). Nə? 

Sən nə etdin? 

Y u n. Cənab konsul, sizə xidmət göstərmək 

üçün mən  mətbəəyə götürüldüm deyəm ki, məqa-

lələri çap etmək lazımdır. 

E v y e. Hansı məqalələri? 

Y u n. Sizin haqqınızda yazılan məqalələri, 

cənab konsul. "Çap edin"- dedim onlara və onlar 

da elə cəld çap eləməyə başladılar və sonra da ki, 

bir göz qırpımında qəzetləri poçta yola saldılar. 

E v y e. Sən buna necə cürət etdin? Bütün 

bunları yalan danışırsan! Mən öz gözlərimlə gör-

düm ki, kuryer mətbəəyə qaçaraq həmin məqalə-

nin çap olunmasının qadağan edilməsini xəbər 

versin. 

Y u n. Düzdür, amma mən onu bax, orada tin-

də pusdum və dedim ki, mən cənab Evyenin gös-

tərişi ilə artıq hər şeyi eləmişəm. Bəli, bəli, ona 

elə beləcə də dedim. Sonra mən ona iki şillinq 

verdim ki, teatra getsin, ona tələsdirdim ki, binəva 

gecikə bilər- axı saat yeddidən keçib, düz deyil-

mi? 

E v y e. Ah, sən necə də alçaq adamsan! Necə 

də kinli alçaqsan! 

Y u n. Cənab konsul, təzə qəzetə baxmaq istə-

məzdinizmi?  

E v y e. Necə? Səndə o qəzet var? 

Y u n. Əlbəttə! Axı cənab redaktora həmişə 

qəzetin çap olunmuş ilk nömrəsini göndərirlər. 

Bax budur, mən də həmin qəzeti geri dönən baş 

ona verməyi öhdəmə götürmüşəm. Buyurun, gö-

rünür, səbirsizliklə qəzeti oxumaq istəyirsiniz! 

E v y e (qəzeti onun əlindən alır). Ver bura! 

Mən bu saat..(Evinin qapısına tərəf istiqamət gö-

türür, amma dayanır). Yox, arvad onu oxu...Bax, 

burada fənərin altında...Ah, bu lənətə gəlmiş du-

man da ki...Mən...Hə...(Eynək axtarıb gözünə ta-

xır). Bax, belə...(Qəzeti əlindən buraxır.) Sən işə 

bir bax! Necə böyük bir alçaqlıq! Bəs məqalələr 

hanı? Ah! Hə, budur onlar...(Qəzeti əlindən bura-

xır.) Yox, mən dözə bilmərəm. Ürəyim elə döyü-

nür ki, elə bil...Ah!  

Y u n. Əmr edirsinizmi gedim həkimin ardın-

ca, cənab konsul? 

E v y e. İtil cəhənnəmə! (Qəzeti təzədən gözü-

nə yaxınlaşdırır, sonra yenidən əlindən buraxır və 

bir də baxmağa başlayır). Budur məqalə. "Birja 

komissiyası"...Oy-oy-oy! (Qəzeti əlindən bura-

xır.)  

Y u n. Oy-oy-oy!  

E v y e (Yenidən oxumağa cəhd göstərir). Ah, 

axmaqlığa bir bax! 

Y u n. Hələ bu nədir ki! Siz ardını, ardını oxu-

yun bir! 

E v y e (oxumaqda davam edir) Yox, bu hər 

şeyi üstələyir..Ah! 

Y u n. O qəzəbindən partlayır! 

 E v y e (Alnını silir). Başqaları barəsində na-

layiq sözləri oxumaq sənin haqqında yazılanları 

oxumaq kimi deyil. (Oxuyur.) Ah! Ah! Yox, bu ə-

caib eşidilməmiş alçaqlıqdır! Başa düşmürəm o, 

bununla nə demək istəyir?... Bu yeri təzədən oxu-

yuram!... Ah! Ah! 

Y u n. Çox vaxt səhərlər sən qəzeti açaraq elə 

qəh-qəhə çəkib gülərdin ki, çarpayı əsim-əsim 

əsərdi. 

E v y e. Bəzən elə olurdu ki, mən başqaları 

haqqında yazılanları oxuyanda belə gülərdim! 

(Oxuyur.) Yox, bu artıq bütün sərhədləri aşır! Ar-

dını oxuya bilmirəm. Mən bizim cəmiyyətin qar-

şısında həmişəlik biabır oldum. Mənə elə gəlir ki, 

bu saat bütün dünya məni məsxərəyə qoyur. Axı 

redaktor mənim zəif cəhətlərimi yaxşı bilir və hə-

min cəhətləri insafsızcasına ümumi rişxənd hədə-

finə çevirir. (Təzədən qəzeti oxumağa çalışır.) 

Budur, daha bir məqalə! İlahi, bu məqalə daha pis 

başlayır. (Oxumağı saxlayır.) Yox, oxuya bilmi-

rəm... Oxumağı qurtarmaq lazımdır! Başım hərlə-

nir..Ürək döyüntülərim də! Hiss edirəm ki, tutma-

larım başlayır! Ah, əsl şeytanı  dostum adlandır-

dım süfrəmin yuxarı başında oturan qara qəlbli in-

sanı, vicdansız yaramazı oturtdum. Nə böyük rüs-

vayçılıq! Nə böyük rüsvayçılıq!  Nə böyük rüs-

vayçılıq! Yox, mən bir daha adamların arasına çı-

xa, küçədə görünə bilmərəm, hər halda yaxın gün-

lərdə. Adamlarsa əlbəttə, deyəcəklər ki, özümü 

xəstəliyə vurmuşam! Mənim üçün hər şey bitdi. 

Ah-ah-ah! 

Y u n (nəzakətlə). İcazə verin sizə kömək 

edim, cənab konsul! 

E v y e. Məni heç olmasa rahat burax. Yox, 

mən bu saat ondan intiqam almalıyam. Qapısına 

zəng vuracam, evinə girib onu yaramaz adlandı-

racaq, üzünə tüpürəcəyəm. Hanı mənim əl ağa-

cım? Məgər əlağacsız çıxmışam? Qapıçını bu saat 

göndərərəm, əl ağacını gətirsin ki, gedib elə öz 

evindəcə onu lazımınca kötəkləyim! 

Y u n (hazır vəziyətdə). İcazə verin, sizin əl 

ağacınızı gətiRim, cənab konsul! 

E v y e. (eşitməyərək). Yox, bu, od üstünə yağ 

tökmək olar. 

Yaxşı, bəs ondan necə qisas alım? Nəyin ba-

hasına olursa-olsun, ona nəsə dəhşətli bir pislik 

ödəməliyəm ki, yuxusu ərşə çəkilsin, iştahası küs-

sün! Belə tiplər rahat yatmamalıdırlar. Elə bir cə-

za fikirləşməliyəm ki, onun ailəsi də mənimki ki-

mi bədbəxt olsun. Mənim arvadım və qızım o 

dəhşətli qəzeti necə oxuyacaqlar? Yox, onu muma 

döndərmək üçün üsul taparam və evdəkilərinin 

ürəyinə vəlvələ salacağam və qapı ağzında qala-

cağım, hər bir zəng səsi qoy onları lərzəyə salsın. 

Hətta öz xidmətçilərindən də utansın! Fu! Mən in-

di redaktor kimi bədxah olmuşam! 

Necə də alçaq peşə! O şər əkir, lənət biçir! 

Ah, mən yalnız indi başa düşürəm ki, Harald 

Reyn: belə işlərə göz yummaq lazım deyil, deyən-

də nəyi nəzərdə tuturmuş...İlahi, and olsun sənə 

ki, bir daha heç vaxt belə işlərə göz yummaram! 

Arvadıma nə deyəcəyəm? Mənim əziz, mehri-

ban gözəl arvadım, mənim necə biabır olduğumu 

güman etməz. Gertrud, mənim gözəl Gertrudum! 

Barı onu öz qərarımla sevindirim. Onsuz da bunu 

öz yaxınlarımdan gizlədə bilməyəcəyəm. Yaxşı 

olar ki, özüm bütün bunlar barədə danışım, təki 

onlar lənətə gəlmiş qəzeti oxumasınlar. 

Y u n. Mən sizə daha hansı xidməti göstərə 

bilərəm, cənab konsul? 

E v y e (qışqırır). Əl çək məndən nəhayət, eşi-

dirsən! 

F r u E v y e (pəncərəni açaraq). Deyəsən bu 

səs küçədən gəlir...Evye! Evye! 

E v y e (uzaqlaşaraq qorxmuş halda). Bu odur. 

Cavab verib ya yox! 

F r u E v y e. Evye! 

E v y e. Hə, əzizim, buradayam. 

F r u E v y e. Səsini eşitdim və bütün ev boyu 

səni axtardım. Nə olub, əzizim? 

E v y e. Ah, necə də bədbəxtəm! 

F u E v y e. Cən bədbəxtsən? İlahi, tez bura 

gəl, yoxsa özüm aşağı düşərəm. 

E v y e.  Yox, yox, mən yanına qalxıram. Pən-

cərəni bağla, yoxsa soyuqlayarsan. 

F r u E v y e. Bilirsən, Gertrud otaqda yanım-

da oturub ağlayır! 

E v y e. İlahi, Gertrud ağlayır! Gəlirəm! Gəli-

rəm! 

Y u n. Bu saat mən onu yanınıza gətirərəm, 

fru Evye!  (Evyeyə tərəf hərəkət edir ki, guya ona 

kömək edəcək.) 

F r u E v y e. Bu sənsən, Yun? 

E v y e (özünü saxlayır). İtil buradan! 

Y u n. Bəli, mənəm Fru Evye! Cənab konsu-

lun halı çox pisdir. 

F r u E v y e. Sən nə danışırsan? İlahi, onun 

ürəyi gedir! Ona kömək elə, Yun, kömək elə. 

Y u n. Baş üstə. Bu saat kömək edərəm. 

E v y e (əvvəlki kimi). Rədd ol! 

Y u n (qapının zəngini bərkdən çalır). Sizə 

cansağlığı arzulayıram, cənab konsul! (Qışqırır.) 

İndi halı bir balaca yaxşıdır, fru Evye! (Gedərək.) 

Mənimki gətirdi, bu hadisəyə təsadüfən rast gəl-

dim. Amma gözlə, bəlkə bir də baş verdi! 

 

Uzaq paralel küçədə iki nəfər görünür. Onla-

rın fiquru dumanda tutqun görünür. 

 

 

Birinci adam. Dumanlar vətəni...Qədim 

adamlar belə hesab edirdilər ki, o vətən şimalda 

yerləşir. Onların təsəvvürünə görə vətən təkcə du-

manlar yox, həm də naməlum hisslərdir... 

İkinci adam (Daim sözləri diqqətlə bir-birinə 

qoşur). Qulaq as, məgər zəka... 

 

Pərdə 

 

ÜÇÜNCÜ PƏRDƏ 

 

BİRİNCİ ŞƏKİL 

 

H a l v d a n Reynin mənzilində. Böyük otaq. 

Sol tərəfdə üstündə yorğan-döşək yığılmış taxt. 

Halvdan paltarlı halda taxtın üstündə oturub. Səh-

nənin ortasında stol var, başqa stol ön planda sol 

tərəfdə. Tavandan asılmış lampa bərq vurur. Səh-

nənin ortasında stolun üstündə yekə stolüstü lam-

pa. Taxtın yanındakı stulda Reynlərin böyük 

qardaşları Hokon əyləşib. Varlı kəndlilər kimi ge-

yinib. 

H a l v d a n. Deməli, o heç cür gələ bilmədi? 

H o k o n. Necə gəlsin? İki balaca körpəsi. 

Hər gün evdən çıxa bilmir... 

H a l v d a n (bir dəqiqəlik sükutdan sonra). 

Mənə etdiyi hər cür yaxşılığa görə ona təşəkkürü-

mü çatdırmağı unutma. Həyatımın ən yaxşı vaxt-

larına görə ona borcluyam... Xatırlayırsan, sizin 

evinizdə üçümüz oturardıq- o, sən, bir də mən - 

axşamlar, ya da bazar günləri… 

 

Pauza. 

 

H o k o n. Ey, görürsənmi, bilmək istəyirəm, 

sən son mənzilə getməyə hazırsanmı! Sən həmişə 

həddən artıq narahat adam olmusan… İndi sakit-

ləşmisənmi? 

H a l v d a n. Sakitləşmişəm? Kim ki öz işini 

ömrü boyu axıra qədər davam etdirmədən gedirsə, 

ondan ürəkdən ayrıla bilmir. 

H o k o n. Ümidini bizim o gözəl Allaha bağ-

la. 

H a l v d a n. Bu daxili mübarizəyə keçir gü-

nüm mənim. 

 

Pauza 

Hokon. Mənim baldızım, zavallı dul qadın, 

ölərək özündən sonra bir-birindən körpə üç uşaq 

qoydu getdi. Amma o heç vaxt qəm yemədi. Hə-

mişə deyərdi: "Mən öləndən sonra Allah onların 

qayğısına məndən də yaxşı qalar. - Görünür, mən 

Yer üzündə çox yer tuturam - deyə əlavə edərdi 

və uşaqlarımı bəd gözdən qoruyuram». 

 

Pauza 

 

Halvdan. Mən bu dəqiqə elə bil sənin arvadı-

nın səsini eşitdim. Sanki o mənə bu əhvalatı nəql 

etdi. 

Hokon. Hə, arvadım tapşırdı sənə deyim ki, 

sənin işinə yalnız kömək edə bilər. Arvadım bu 

niyyətdədir ki, sən ölüm ayağında olarkən camaat 

sənin nəyə can atdığını yaxşı anlayar. 

Halvdan. Mənə o fikir təsəlli verir ki, ölüm 

mənim sevimli övladımı möhkəmlədir. Onun xa-

tirinə mən öz rahatlığımı, şərəfimi, gələcəyimi 

qurban verdim. Böyük həvəslə onun yolunda hə-

yatımı da verərəm! 

 

Pauza 

 

H o k o n. Səni amansızcasına təqib edənlərə 

kin bəsləmirsən? 

H a l v d a n. Yox, heç kimə kin bəsləmirəm. 

H o k o n. Hətta sənin xəstəliyinə səbəb olan-

lara qarşı da? 

H a l v d a n. Yox, heç kimə qarşı. 

 

Pauza 

 

H o k o n. Sən, məsələn özün barədə pis bir 

şeyi rahatca oxuya bilərsən? 

H a l v d a n. Bilmirəm. 

H o k o n. Bax, buradan belə çıxır ki, sən hələ 

həyatla tamam haqq-hesabı çürütməmisən. 

H a l v d a n. Düzdür, haqq-hesabı çürütmə-

mişəm. Amma bəzən ətrafımdakı hay-küylü həyat 

doğrudan ayrılıb şiddətli küləyin qovduğu yelkə-

nə bənzəyir. Lakin tez-tez mən hiss edirəm ki, bü-

tün planlarımla, arzularımla, dualarımla bu hay-

küylü həyatın əti, qanıyam. Axı mən hələ gən-

cəm. Çox əzab çəkmişəm! Hələ nə qədər iş gör-

mək istəyirəm. (Dəsmalı alnına aparır.) 

 

Hokon üzünün tərini silməkdə ona kömək 

edir. 

 

Pauza 

 

H o k o n. Onda təsəlli tap ki, Harald sənin 

işini davam etdirməyə başlayıb. Onda güc çoxdur. 

H a l v d a n. Bəli. 

H o k o n. Həm də o lazımınca çıxış edir, - 

əbəs yerə danışmır. Onun sözləri kəndlilərə yaxşı 

çatar. 

H a l v d a n. Ümidvaram ki, bu, belə də ola-

caq. Amma o burada mənimlə olanda sanki hava 

da elektriklənmədən doyur və məndə də mübarizə 

aparmaq üçün qeyri-müəyyən istək baş qaldırır. 

Mən işləmək, yorulana qədər işləmək istəyirəm! 

Oh, qarşında dayanmış böyük məqsədlərə nail 

olmaq üçün heç nə edə bilmədən ölmək çox ağır-

dır. 

H o k o n. Harald ki -  sənin əlindədir, həm də 

təkcə o yox. 

H a l v d a n. Sənin əlindədir- mən mübarizə-

nin doğulması hesab edirəm- yalnız bu çox yox, 

mübarizənin təzəcə başladığı bir zamanda həyat-

dan köç etmək asan deyil. Amma yəqin Allah mə-

ni başa düşər və təəccüblənməz ki, Yer kürəsinin 

qayğıları ilə onun hüzurunda dayanmışam. 

 

Qapının zəngi basılır. 

 

H o k o n. Yəqin Harald gəldi. 

H a l v d a n. Yox, o heç vaxt zəngi basmır… 

Ola bilsin ki, küçələrdə veyllənir və özünün ax-

şam edəcəyi çıxışını fikirləşir. 

H o k o n. Hə, bu axşam çox adam yığışacaq. 

 

İKİNCİ ŞƏKİL 

Həmin təsərrüfat müdiri, sonra da konsul Evye. 

 

T ə sə r r ü f a t m ü d i r i. Cənab konsul Ev-

ye təşrif buyurub və sizin qardaşınızı soruşur. 

Mən ona dedim ki, biz dəqiqəbədəqiqə cənab Ha-

rald Reyni gözləyirik. Cənab konsulun sizin yanı-

nıza gəlməsini xahiş edə bilərəm? 

H a l v d a n. Xahiş edin gəlsin. 

Hokon ayağa qalxır. 

 

E v y e (palto və şlyapasız.) Axşamınız xeyir  

(Hokonu görüb). Axşamınız xeyir. Deməli, siz 

gəldiniz? Çox pakizə. Arvadınız da sizinlə birgə 

gəlib?  

H a l v d a n. Yox, uşaqları bir kimsənin ya-

nında qoya bilmədi. 

E v y e. Özüm də təsəvvür edirəm. (Halvda-

na.) Siz özünüzü necə hiss edirsiniz? Əvvəlki ki-

mi? Hə, əlbəttə...Bəs qardaşınız haradadır? 

H a l v d a n. Axı bu axşam o, iclas keçirəcək. 

E v y e. Hə, hə, seçkiqabağı böyük iclas. Mən 

özüm də ora hazırlaşıram.  

H a l v d a n (Evyeyə tərəf çevrilir). Siz? 

E v y e. Elə bu saat mən istəyirdim Haraldı si-

zə aparım, oradan isə hamımız birlikdə iclasa yol-

lanaq. Biz Haraldla birlikdə tribunaya qalxarıq ki, 

qoy hamı bilsin ki, biz onunla bir yerdəyik. 

H a l v d a n (başını döndərir). Belə de.  

E v y e (Hokona). Siz mənim məktubuma ca-

vab vermədiniz. 

H o k o n. Mən hazırlaşırdım ki, özüm bura 

gələm. 

E v y e. Hə, necədir, mənə kartof satacaqsı-

nız? 

H o k o n. Yox! 

E v y e. Qulaq as, əzizim. Cənab...Cənab 

Reyn, budur, artıq beş ildir ki, siz mənim spirt za-

voduma bir kartof dənəsi satmamısınız. Halbuki 

sizin xutor şəhərə çox yaxındır. Həm də bu il bü-

tün dairədə sizdə yaxşı məhsul götürülüb! 

H o k o n. Şikayət etmək günah olar, məhsul 

pis deyil. 

E v y e. Pis deyil. Deyirlər sadəcə olaraq gö-

rünməmiş dərəcədə məhsul olub! 

H o  k o n. Düzdür, amma bəzən pis də olur. 

E v y e (gülərək). Bəs necə? Yaxşı, bəs nəyə 

görə mənə kartof satmaq istəmirsiniz? (Halvdana 

tərəf çevrilir.) Məni bağışlayın, cənab Reyn, biz 

xəstənin yataq otağında iş barədə söhbət edirik. 

Siz bilirsiniz ki, əsl kommersant sazişi bağlamaq 

üçün fürsəti əldən verməz. (Hokona.) Başa düşün 

ki sizə məndən yaxşı heç kim  pul verməz. 

H o k o n. Siz bu barədə artıq danışmısınız. 

Amma mənim sizə etiraz etməyimə səbəb var. 

E v y e. Səbəb? Nə səbəb? 

H o k o n. Beş il əvvəl mənim işçilərim ara-

sında yaxşı ağıllı bir oğlan vardı. O hər gün sizin 

zavoda kartof aparar və oradan sərxoş halda qayı-

dardı.  

Mən onu məzəmmət eləməyə başladım. O isə 

cavabında: "Sən, yaxud şərab zavodunun sahibi 

necə varlana bilər ki, əgər mən, yaxud mənim ki-

mi biri içməsə", - söylədi. 

Siz oğlanı tanıyırsınız - sonra o sizə işə girdi. 

Elə həmin vaxtdan mən qərara gəldim ki, bir 

də spirt zavoduna kartof satmayım. 

E v y e. Qulaq asın, hörmətli cənab...Cənab 

Reyn, biz ki sizinlə birgə Allahın verdiyi nemət-

lərlə belə əbləhcəsinə davrananLara görə məsuliy-

yət daşımamalıyıq. 

H o k o n. Düz sözə nə deyəsən. Madam ki 

belə alınır, onda mən bu işə qarışmaq istəmirəm. 

E v y e (Halvdana). Bəlkə sizin qardaşınız ic-

lasdan qabaq evə gəlməyəcək? 

H a l v d a n. Mən belə düşünürəm. Axı hələ 

vaxta var. 

E v y e. Hə, hə, əlbəttə...Mən istərdim ki, ic-

lasdan qabaq onu evə aparam...Məsələ ondadır 

ki... (gülür)… Mən evdəkilərə söz vermişəm ki, 

Haraldsız evə qayıtmayım. Qadınları özünüz tanı-

yırsınız da! Yeri gəlmişkən, mən sizin evinizin 

qabağında küçədə gəzişərək onu gözləyə bilərəm. 

Siz yəqin çox şey barədə danışmaq istəyirsiniz. 

H a l v d a n. Elə bil küçədə soyuqdur. 

E v y e. Hə, əlbəttə! Eybi yoxdur. Ancaq icazə 

versəniz, mən burada oturub qəzet oxuyardım. 

Elə özümlə qəzet götürmüşəm. Siz isə mənə heç 

bir diqqət yetirməyin. Qardaşınızla elə danışın ki, 

guya mən heç burada yoxam. Əlimə maraqlı bir 

şey keçəndə, onu dərinliyinə qədər elə oxuyuram 

ki, başqa heç nə hiss etmirəm. (Stulu sol tərəfə 

stola elə yaxınlaşdırır ki, stulun söykənəcəyi Ha-

ralda tərəf çevrilir) 

 

Hokon səhnənin dərinliyindən başqa stolun 

üstündə olan lampanı gətirir. 

 

O, təşəkkür edirəm, təşəkkür edirəm! Siz elə 

danışırsınız ki, elə bil mən burada yoxam. (Cibin-

dən qəzeti çıxarır və oxumağa başlayır.) 

H o k o n (qardaşına yaxın oturur). Mənim də 

o iclasa getməyə həvəsim var. 

H a l v d a n. Mütləq get. Orada sən Harald-

dan eşidərsən ki, hər bir xalqın qarşısında özünə 

aid vəzifələri dayanır. Məhz həmin vəzifələrin ye-

rinə yetirilməsi xalqı xalq edir. Nə qədər ki xalq 

öz vəzifələrini başa düşmür, onun siyasi həyatı 

yalnız müxtəlif silki maraqların toqquşması ilə, 

hakimiyyət uğrunda mübarizəsi ilə müəyyən edi-

ləcək, əfsuslar olsun ki, biz bundan o yana hələ 

gedə bilməmişik. Mən əldən düşənə qədər haray 

çəkib qışqırdım ki,hazırkı vəziyyət dözülməzdir, 

amma səsim bazarın hay-küyüundə itib-batdı… 

Bax, budur, mən artıq ölürəm. 

E v y e (öz-özünə əlini stula çırpır). O, məni 

təhqir etməklə, bütün tacirlər silkini təhqir etdi. 

Mən öz təşkilatımızın yığıncağını çağıracağam. 

Redaktora ümumi nifrətimi yağdıracağam.  

 Ho k o n. Mən belə hesab edirəm. Nə qədər 

ki bizim hamımız qatı xristian olmasaq, ölkədə bu 

vəziyyəti heç cür düzəldə bilməyəcəyik. Bu gün 

hər kəs yalnız özü haqqında düşünür, o kənardan 

necə görünür.  

E v y e. Yox, yox. Bundan heç nə çıxmaz. 

Adamlar nə deyər? Onlar deyər ki, mən özümü 

incimiş kimi hiss edirəm-  vəssalam! 

H a l v d a n (öz-özünə). Xristian milləti də öz 

şəxsi mənafeyini, yəni gücünü hamıdan üstün tu-

tur. Azadlıq, bərabərlik isə onun üçün ümumiy-

yətlə mövcud deyil!... 

Bilirsən, qardaş, parçalanmış ürək ətraf aləm-

dən, necə deyərlər, xristian cəmiyyətindən kənar-

laşmaq istəyir, yüksəliyə buxarlanmaq, əbədi mə-

həbbətdə ərimək istəyir. Mən də qəlbən üzgü-

nəm... 

E v y e (öz-özünə). Guya mənim ona öldürücü 

zərbə vurmaq imkanım yoxdur. 

H a l v d a n. Bağışla, hamını bağışla. Mən-

dən soruşdun ki, mən özüm haqqında nəsə bir pis 

şey oxuya bilirəmmi? Mənə elə gəlir ki, indi oxu-

ya bilərəm.. 

H o k o n. Madam ki, belədir, mən arvadımın 

tapşırdığı sualı sənə vermək istəyirəm. Heç cür 

qərara gələ bilmirdim, amma indi soruşuram: Xa-

tırlayırsanmı, öz düşmənlərini nəinki bağışlamaq, 

həm də onlar üçün dua etmək lazımdır. 

 

Pauza. 

 

H a l v d a n (əlləri ilə gözlərini qapayaraq). 

Mən dua edirəm. 

 

Pauza 

E v y e (qəzeti əzib stolun üstünə tullayır). 

Yox, bu münasibətə mən artıq dözə bilmirəm. 

Görüm lənətə gəlsin o yaramazı… (Stuldan sıçra-

yır, öz hərəkətindən qorxuya düşərək əyilib qəzeti 

qaldırır, dərhal da ayağa qalxır). Yox, mən bir də 

belə qəzetə toxunmaram..Ömrümdə heç vaxt! 

(Başqalarına müraciət edərək.) Məni bağışlayın, 

mən burada məni son dərəcədə həyəcanlandıran 

məqaləni oxudum. Harald sabah işin nə yerdə ol-

duğu barədə məlumat verər. Uf! Bura necə də isti-

dir! Əlbəttə, xəstənin otağında belə də olmalı-

dır...Görünür sizin qardaşınız artıq evə getməz… 

Belə, mən icazənizlə gedim ki, iclasa gecikmə-

yim. Gedib yer tutmaq lazımdır. Çox güman ki, 

çoxlu adam olacaq.  

Haraldı isə iclasdan sonra bizə evə apararam. 

Belə yaxşı olar. 

H o k o n. Mənim də iclasa getməyə həvəsim 

var. İcazə verin, mən də sizinlə yola düşüm, yox-

sa tək yolu tapa bilmərəm.  

E v y e. Siz mənimlə getmək istəyirsiniz, cə-

nab… cənab Reyn? (öz-özünə.) Mənim kəndlilər-

lə birgə zala girməyim maraqlı olar (Bərkdən.) 

Əlbəttə, bir yerdə gedərik. Bu, mənim üçün bö-

yük şərəf olar, çünki, həmişə dediyim kimi, bizim 

kəndlilər xalqımızın ən böyük şərəfidir. Beləliklə, 

cənab Reyn, salamat olun. Yəni bağışlayın, de-

mək istəyirəm. Allah sizə yar olsun! 

H a l v d a n (dirsəklənərək təbəssümlə ona 

baxır). Bu gün görünür sizə nəsə olub? 

E v y e. Siz niyə belə fikirləşirsiniz? 

H a l v d a n. Ona görə ki siz adətən həmişə 

dözümlü olursunuz və çalışırsınız ki, hamıdan kə-

narda dayanasınız. 

E v y e (həyəcanlı halda). Hər ehtimala qarşı 

əfsus ki, mən artıq kənarda dayana bilmirəm. 

Baxmayaraq ki, mən yalnız bunu arzu edirəm. 

Ümumiyyətlə, sizin hörmətli qardaşınız, mənim 

gələcək kürəkənim, inanın ki, mən bunu qürur 

hissi ilə deyirəm. Sizə hər şeyi danışar. Beləliklə 

salamat qalın, cənab Reyn. Yəni demək istəyirəm 

ki, Allah sizə yar olsun! 

H o k o n. Bəlkə təsərrüfat müdirini çağıraq? 

H a l v d a n. Lazım deyil. Ancaq ona çatdırın 

ki, bir saatdan sonra mənə dəysin. 

H o k o n. Yaxşı, hələlik, xudahafiz! 

H a l v d a n. Xudahafiz. Sağ ol ki, gəldin və 

mən səni görə bildim. (Yastığa söykənir.) 

 

Qapıya tərəf gedən Hokon bir də geriyə çəki-

lir. 

 

ÜÇÜNCÜ ŞƏKİL 

 

H a l v d a n təkdir. 

 

H a l v d a n. Görünür, qəzetdə nəsə yazılıb 

ki, onu özündən çıxarıb. Görəsən bu, nə ola bilər? 

Bəlkə bu qəzetə görədir ki, Harald da  bu gün qa-

nıqara idi? (Dirsəkləri üstə dayanır.) Qəzet isə 

bax, budur, döşəmənin üstündədir.. Yox, nəyimə 

lazım belə xırda zir-zibillərlə məşğul olam? (Ye-

nidən başını yastığa qoyur.) «Özün haqqında nəsə 

pis bir şey oxuya bilərsən» -deyə Hokon məndən 

soruşmuşdu.  Görünür, bugünkü qəzetdə mənim 

barəmdə nəsə var. (Əlini döşünə qoyur.) Yox, 

ürəyim bu mənada bərkdən döyünmür. (Təzədən 

ayağa qalxır.) Budur, qəzet yerdədir. (Başını yas-

tığa qoyur.) Niyə özümü aldadım? 

Yeri gəlmişkən bilmək istəyirəm ki,mən artıq  

rəhmətliklərə nə qədər yaxınlaşmışam? Ola 

bilərmi ki, onların ruhları gəlib məni haqlasın? Bu 

fikirdəyəm ki, həmin təhlükə məndən uzaqlaşıb. 

Bircə özümü sınaya bilsəydim... Budur qəzet! 

(Taxtın yanındakı əsanı qaldırır). Mən özüm qə-

zeti əlimə götürmək gücünə malik olmalıyam? 

(Qalxır, əsaya söykənir, gülümsəyir). Hə-ə, mən-

də hələ az-maz güc qalıb? (Bir neçə addım atır.) 

Zorla ayaqüstə dayanır. (Daha bir neçə addım 

atır.) Nə qədər hələ məndə davam edəcək bu zəif 

qürur! (Töyşüyür, bir təhər stula yaxınlaşıb otu-

rur.) Nəfəs candan çıxana kimi belə ağır vəziyyə-

tə gəlib çıxmalısan. (Əlindəki əsa ilə qəzeti özünə 

tərəf çəkməyə cəhd göstərir.) Mənsə burada otu-

rub, yenidən...Qoy qəzet yerindəcə qalsın! Əlini o 

zibilə batırmağa dəyməz. 

Zavallı qardaşım! İndi o hər şeyi öz üzərinə 

götürməlidir. Necə böyük cəfəngiyat! Sanki biz 

bir-birimizə pislik etmək üçün doğuluruq. (Qətiy-

yətlə). Hər halda öyrənmək istəyirəm ki, qardaşı-

ma hansı mirası qoyub gedirəm, mən tərk edib 

getdiyim dünyadakı bütün mənasızlığı ölçmək is-

təyirəm. (Əyilib qəzeti qaldırır, nəfəs alır, sonra 

da qəzeti vərəqləyir.) Bu ki bugünkü yox, sabahkı 

nömrədir. Bazar günü nömrəsi! Yaxşı, bəs hansı 

yolla Evyenin əlinə düşə bilər? Hə, elədir ki, var. 

Bazar günü nömrəsi. "Yadda saxla, şənbə günü 

onu müqəddəsləşdirin". Belə gündə ürək Allaha 

bağlanmalıdır. Onlar isə ürəyə hər cür alçaqlıq əta 

edirlər. Belə vərəqləri oxuyan kimi adamlar kilsə-

yə yollanırlar. Cəmiyyətimizin rəngi olan kilsəyə! 

(Qəzeti özündən kənarlaşdırır.) Maraqlıdır, əgər 

bu "xristianlar" dəhşətli məhkəməyə xəbərdarlıq 

olunmadan çağırılsalar, nə baş verər? Yeri gəl-

mişkən, bu saat mənə başqaları barədə yox, özüm 

haqqında düşünmək lazımdır. (Xəlvəti qəzetə nə-

zər yetirir.) "Azadlığın sonuncu əzabkeşi"- bu, 

mənim barəmdə olmasın? (Oxuyur.) "...öz qəlbini 

Allaha tapşırmağa imkan tapmamış, tələsən qar-

daşı onu müqəddəs böyük əzabkeş kimi qələmə 

verir".(Oxumağı dayandırır.) Allah ona yar ol-

sun!..(Ardını oxuyur). "...Şübhəsiz, elə onun təli-

mi də şöhrət tapacaq, amma hansısa həbsxanada, 

yaxud katorqada (bir anlıq dayanır)...amma şübhə 

yoxdur ki, ora məhz əvvəl-axır mütləq onun ardı-

cılları düşəcək".  Ya Həzrəti İsa, belə şeyləri necə 

yazmaq olar? Sükut! (Oxuyur.) "Əlbəttə, o guya 

sosializm əleyhinə çıxış edir, hətta xristianlığa 

naz-qoz atır. (Təzədən bir anlığa dayanır.)...Elə 

məhz buna görə də o ən məşhur adam aldadan-

dır...Bütün bunlar isə gözdən pərdə asmaq üçün-

dür". (Əli ilə üzünü örtür). Yox, mən qəzeti oxu-

mamalıydım! Bağışla məni, Allahım! Mən belə 

sınaqlar üçün artıq çox zəifəm...O! Mən hiss edi-

rəm ki...! Mənə nə olub? (Təlaş içərisində əlini 

döşünə sıxır, qəzeeti əlindən buraxmır, amma bu-

nu hiss etmir.) Mənə uzanmaq lazımdır! Yatağa! 

(Əsaya söykənərək qalxır.) Kaş yatağa yetişə bi-

ləydim! Başlanır! Mən gərək...(Yataq otağına tə-

rəf tələsik bir neçə addım atır. Lakin yarıyolda 

səndələyir, sinəsinə sıxdığı qəzeti özündən uzaq-

laşdırır, özünə dayaq axtarır, amma tapa bilmir, 

bir neçə addım atmaq istəyərək səndələyib üzü-

qoylu döşəməyə yıxılır. Beləcə hərəkətsiz halda 

yataq otağının astanasında açıq qapının ortasında 

uzanıb qalır). 

 

DÖRDÜNCÜ ŞƏKİL 

 

H a l v d a n R e y n, az sonra xəzinadar, tə-

sərrüfat müdiri, sonra da xidmətçi. 

 

T ə s  ə r r ü f a t m ü d i r i. Lütfən yatağa 

uzaqmaq istəmirsiniz? Belə özünüzü yormayın. 

(Taxta yaxınlaşır.) Bəs o hanı? Doğrudanmı o özü 

yataq otağına getməyə qərar verdi? (Tələsik yataq 

otağının qapısına tərəf gedir və Halvdanın geniş 

açmış ayaqlarına toxunur və qışqırıb tullanır). Bəs 

hanı? (Stolun üstündən lampanı götürüb Halvdana 

tərəf yürüyür, qarşısında baş əyir, yenidən 

qışqıraraq adamları köməyə səsləyir.) kömək 

edin! Kömək edin! (Bütün gücü ilə səs salır.) 

Xidmətçi qadın gəlir. 

 

Halvdan Reyn yıxılıb! O huşsuz uzanıb! Kim 

bilir ölüb, yoxsa hələ sağdır. Tez həkimin ardınca 

yüyürür! Ara qapını açıq saxla və ilk qarşına 

çıxanı kömək üçün yanıma göndər. Ona tapşırır 

ki, tez yanıma qalxsın. Söylə ki, burada adam 

ölür! 

X i d m ə t çi  q a d ı n. Yaxşı, yaxşı! 

T ə s ə r r ü f a t m ü d i r i. Tez! 

X i d m ə t çi  q a d ı n (qapının arxasından). 

Qaçdım! Qaçdım! 

T ə s ə r r ü f a t m ü d i r i (Halvdana 

yaxınlaşır). O sağdır, ya ölüb? Mənim ona 

baxmağa ürəyim gəlməz. Lazımdırmı ki, məhz 

indi qardaşları evdə olmasın! (Ağlayır.) İlahi, kaş 

bir kimsə gəlib çıxaydı. Zavalı, həyatda olduğu 

kimi, öləndə də tənha öldü… Yaxşı, bəs niyə 

burada, yataq otağının astanasında uzanıb? Niyə 

belə olub? (Qəzetə gözü sataşır.) Buna görə deyil 

ki? (Lampanı döşəməyə qoyur və qəzeti 

vərəqləyir.) Hə, bu qəzetdir! Bəs bu qəzeti ona 

kim verib? Mən eynəksiz görmürəm, əgər bu 

qəzet mənim bir neçə gün əvəl oxuduğum 

qəzetdirsə (qəzeti tullayır, döşəmədən lampanı 

götürüb qalxır), onda hər şey bəllidir… Qoy 

Allah belə şeyləri yazanların cəzasını versin! 

 

BEŞİNCİ ŞƏKİL 

 

T ə s ə r r ü f a t m ü d i r i, r e d a k t o r 

 

R e d a k t o r (cəld daxil olur). Bura? 

T ə s ə r r ü f a t m ü d i r i (lampanı qaldırır, 

redaktoru tanıyan kimi sifəti dəhşətdən dəyişir). 

Sizə burada nə lazımdır? 

R e d a k t o r. Mən oramı gəlib çıxmışam? 

Küçədə bir qız qaçırdı, o gedə-gedə mənə qışqırtı 

ilə dedi ki, mən cəld yuxarıya, orada can üstə 

olanın yanına qalxım. Nə kömək göstərə bilərəm? 

Bəlkə də heç ora gəlməmişəm? 

T ə s ə r r ü f a t m ü d i r i. Həmin qızla 

rastlaşan sənsən? Başqa cür yox, Allahın qisməti 

kimi. 

R e d a k t o r. Nə hədyan danışırsınız? Əgər 

düz gəlməmişəmsə, onu söyləyin… 

T ə s ə r r ü f a t m ü d i r i. Yox, sən lazım 

olan yerə gəlib çıxmısan. Odur, yerdə uzanıb. 

R e d a k t o r. Bəlkə onu yatağa aparmaq 

lazımdır? 

T ə s ə r r ü f a t m ü d i r i. Bəli, amma sən 

bilirsənmi ki, kimə kömək göstərirsən? 

R e d a k t o r (özü-özünə). Biz sən demə 

«sən»ik? (Bərkdən.) Başa düşmürəm, mənim 

üçün nə fərqi? 

T ə s ə r r ü f a t m ü d i r i. Səhv edirsən, 

fərq var. Sən onu öldürmüsən! 

R e d a k t o r. Sizin başınıza hava gəlib! 

T ə s ə r r ü f a t  m ü d i r i. Bu adamın adı  

Halvdan Reyndir. O, sənin qəzetində, özü 

haqqında yazını oxuyub öldü… İndi isə yaxın gəl 

və onu yatağa aparmaqda mənə kömək et 

(Lampanı özü ilə apararaq, yataq otağına gedir). 

Hə, onu qaldır da! Xəyallara sonra dalarsan! 

R e d a k t o r (Əyilib Halvdanın ayağından 

yapışmaq istərkən, cəld ayağa qalxıb kənara 

çəkilir). O, hələ sağdır! 

T ə s ə r r ü f a t  m ü d i r i. Xüsusən indi 

onu çarpayıya qoymaq lazımdır, cəld! 

R e d a k t o r (təzədən Halvdan tərəf əyilir və 

təzədən cəld ondan uzaqlaşır). Gəlin yerimizi 

dəyişək. 

T ə s ə r r ü f a t  m ü d i r i. Belə niyə? 

R e d a k t o r. Ona görə ki… Axı o, gözünü 

aça bilər…  

T ə s ə r r ü f a t  m ü d i r i. A-a! deməli, sən 

qorxursan ki, o səni görər? (Artıq lampasız yataq 

otağından çıxır). Ora keç və onun çiynindən 

qaldır. 

 

Redaktor yataq otağına gedir. 

 

Hə, orada nə baş verib? 

R e d a k t o r (Yataq otağındaq). Mən 

sürüşdüm. Burda nəsə gölməçə var… 

T ə s ə r r ü f a t  m ü d i r i. Bu, onun 

boğazından axan qandır. Hə, niyə dayandın? 

 

Halvdanı yataq otağına aparırlar.  Səhnə 

bir dəqiqəlik boş qalır. 

 

R e d a k t o r (Yataq otağından çıxaraq alnını 

silir, sonra otaq boyu o tərəf-bu tərəfə var-gəl 

edərək, ayağının altında qəzetin qaldığını hiss et-

mir). Uğursuz təsadüf! Qəzeti ölənlər üçün çap et-

mirlər ki! Burada mənim günahım yoxdur! 

Bu nədir? Əllərim qan içindədir? Hə, hə, qan 

içindədir əllərim...(Əllərini burun dəsmalı ilə si-

lir.) İndi də dəsmalım qana batacaq? (Dəsmalı dö-

şəməyə tullayır.) Belə eləmək olmaz, axı bu dəs-

mala mənim inisialım yazılıb! (Dəsmalı döşəmə-

dən qaldırır.) Heç kim deyə bilməz ki, mənim 

hansısa bir qəbahətim var. (Stulda əyləşir, yerin-

dən qalxır, alnını burun dəsmalı ilə silir, həmin 

anda da aylır.) Alnımı qana bulamadım ki? 

Deyəsən bulamadım! (Bir neçə dəfəəlini alnında 

gəzdirir.) Elə bil qan yoxdur. (O, oturur və yeni-

dən qalxır.) 

Buradan gedib uzaqlaşım! (Dayanır.) Nəyimə 

lazım idi bu evin yanından keçim! Niyə bəs məhz 

bu gün mətbəədən mənə qəzeti göndərmədilər və 

mən çıxdım ki...Qəribə təsadüfdür, başqa cür ola 

bilməz!.. 

Mənə dəfələrlə elə gəlirdi ki, başıma belə bir 

şey gələcək. Hə, yaxşısı budur gedim..( Yataq 

otağının qapısı ağzında dayanır.) 

 Bəlkə o hələ heç ölməyib? Gedib bir həkim 

çağırım...Yox, qulluqçu yəqin ki, çağırıb... Hald-

van Reyn hələ ölməsə də, daha çox yaşamaz. Bu 

mənə aydındır...(Tamaşaçılara tərəf üzünü tutur, 

özünü barmaqla göstərir, səhnənin önünə tərəf is-

tiqamət götürür.) «Budur, Halvdan Reynin qatili 

gəlir... O, hələ öz qurbanına da kömək edə bil-

di…» Hamı ona baxan kimi mənə baxacaq...(Otu-

rur.)  

Yox, yaxşı olar ki, mən buradan gedəm! (Bir 

neçə addım atır və dəhşətli halda ayaq saxlayır.) 

Sabahkı məqalə! O bu gündəkindən də betər ola-

caq! (Tələsik saatını çıxarıb baxır.) Gecdir! Tiraj 

artıq poçta göndərilib. Mən...verərdim. (Pauza.) 

Əslinə qalsa, mənim verməyə belə bir şeyim də 

yoxdur. 

Sabah Halvdan Reynin ölüm xəbəri bütün şə-

həri dolaşacaq. Bununla bərabər mənim təzə mə-

qaləmi də oxuyacaqlar. Evimin qabağına yığışa-

caqlar, məni vəhşi heyvan kimi zəhərləyəcəklər... 

Bəs mən nə edim? Gizlicə şəhərdən çıxımmı? 

Belə halda düşmənlərim həzz alacaqlar, mənsə 

onlara bu zövqü verməyəcəyəm. Yox, mən döyüş 

meydanını məğlub kimi tərk etmək istəmirəm. 

Öz lənətə gəlmiş fəaliyyətimə son qoymaq 

üçün hər cür münasib vaxt tapa bilmirəm. (Səmi-

mi danışır, amma ehtiyatla.) Bütün bunları sona 

yetirmək, hər şeyə son qoymaq lazımdır! Son 

qoymaq! Son qoymaq! Son qoymaq! Heç olmasa 

bir gün yaşamaq, tamam zövq almaq! Belə bir 

gün mənə nəsib olacaqmı? (Oturur.) Yox, yox, 

yaxşı olar ki, gedim! (Yerindən sıçrayır.) Qoy nə 

olur olsun! (Dayanır.) Budur, onun oxuduğu qəzet 

yerdədir. (Qəzetə yaxınlaşır) Qəzeti buradan gö-

türüb...yandırım.(Qəzeti yerdən götürür). Ancaq 

qəzeti burada yandırmaq olmaz, bir kimsə gəlib 

çıxa bilər. (Qəzeti bürmələyərək cibində gizlət-

mək istəyir, amma buna nail ola bilmir, ona görə 

də qəzeti düzəldir ki, səliqə ilə onu bükə bilsin).  

Bazar günü nömrəsi? Ah, deməli bu qəzet 

bugünkü deyil, köhnədir. Hünərləri var məni nə-

dəsə günahlandırsınlar. (Həyəcandan susur.) Yox, 

mən bir daha əmin olmalıyam. (Titrək əlləri ilə 

qəzeti açır.) Buna görə də tam əmin ola bilmədim, 

amma...(Oxumağa başlayır.) Bazar günü, belə... 

Bəs bu nədir? Bu ki sabahkı qəzetdir! Bu qəzet 

necə gəlib bura çıxdı? Hansı şeytan onu bura gə-

tirib? (Dəhşət içində.) Evye barəsində  məqalələr! 

Nə? Onlar çap olunub? Məgər mən oğlanı mətbə-

əyə göndərmədim?..Məgər həmin məqalələrin yı-

ğışdırılması əmrini vermədim? 

Bircə elə bu çatmırdı! Mətbəənin fəhlələri də 

mənim qəsdimə durublar. Deməli, bu da sonu. İn-

di növbə mənə çatır! Şeytana lənət, əgər bu diva-

nə ölürsə, mətbəənin fəhlələri içkiyə qurşanırsa, 

qasidlər çərənləyirsə, mənim günahım nədir? Mən 

heç bir təsadüfə məhəl qoymadan, heç bir fitnə-

fəsada baxmayaraq qəti addımlarla məqsədimə 

doğru getməliyəm. Mən hamını məhv edəcəyəm! 

Hamını...(Qəzəblə qışqırır.)  

 

ALTINCI ŞƏKİL 

 

F e l d ş e r, q u l l u q ç u, r e d a k t o r 

 

R e d a k t o r (titrək səslə). Kimdir? Sizə nə 

lazımdır? 

 

Qulluqçu tələsik yataq otağına keçir. 

 

F e l d ş e r (dayanır, soyuqqanlıqla). Mən siz-

dən soruşmalıyam ki, sizə burada nə lazımdır? 

R e d a k t o r. Mənə? Məni bura çağırıblar 

ki, xəstəni yatağına uzatmağa kömək edim. 

F e l d ş e r (həmin ahənglə). A, qulluqçu elə 

məhz sizə rast gəldi! 

Pauza 

 

R e d a k t o r. Məgər siz məni haçansa gör-

müsünüz?  

F e l d  ş e r. Bircə bu qalmışdı. Mən sizin 

dişlərinizin necə hirslə qıcırtmanızın səsini eşit-

dim. (Yataq otağına keçir.) 

R e d a k t o r (bir dəqiqəlik sükuta dalır və 

onun ardınca baxır). Onun baxışlarından necə də 

soyuqluq yağır. Sabah hamı mənə belə baxacaq. 

Hamı bir nəfərə qarşı və bir nəfər hamıya qarşı- 

qabaqcadan həll olunmuşların sonu!.. 

Bu gün axşam seçkiqabağı yığıncaq keçirəcək. 

Harald Reyn, şübhəsiz auditoriyanın rəğbətini qa-

zanacaq, sabah isə hamı onun qardaşının ölüm xə-

bərini eşidəcək və mənim onun haqqında 

yazdığım məqaləmi oxuyacaq! Bununla yanaşı, 

Evye haqqında məqalə də od üstünə yağ tökəcək! 

İki gündən sonra isə seçkidir. Bəli, indi artıq ay-

dındır ki, Harald Reyn seçiləcək. 

Mənə isə hər cür fəaliyyətimə son qoymaqdan 

başqa çarə qalmır. Mən düşmənlərdən qorunmaq 



www.kitabxana.net – Milli Virtual-Elektron Kitabxana 2017 

 

Byörnstyerne Byornson       ―Redaktor‖ 

üçün öz kahasına girən canavara həsəd aparmağa 

hazıram. Ah, bu soyuq baxış! (səksənir.) Sabah 

hamı mənə feldşer kimi baxacaq! Hər şey bitdi! 

Mənim zirehim deşildi! 

F e l d ş e r (o görünən kimi, redaktor sərbəst 

görkəm almağa çalışır). Sevinin - o öldü!  

R e d a k t o r (dodaqaltı nəsə öz-özünə mızıl-

danır.) Yaramaz! 

F e l d ş e r. Təsərrüfat müdiri qoca qarı bura 

gəlib onun son sözlərini sizə çatdıra bilmədi: 

"Onu əfv et..". O ölərkən yalnız bunları deyə bil-

di. (Gedir.) 

R e d a k t o r (Stula oturur.) Yox! Mən daha 

burada qala bilmərəm. (Ayağa qalxır, sanki kimi-

sə oyatamamaq üçün barmaqları üstündə gəzir, 

yataq otağının qapısına yaxınlaşır, dayanır, qapıya 

tərəf dönür, əlini ona uzadır, nəhayət, deyir.) Sən 

də məni bağışla... 

 

Pərdə 

 

DÖRDÜNCÜ PƏRDƏ 

Evyenin evinin zalı. Qəndlilər bərq vurur və 

zalın kənarındakı soba yanır. Yaraşıqlı mebel 

simmetrik şəkildə zalı bəzəyir, səhnənin hər iki 

tərəfində divanlar yerləşir. Onların qarşısında 

kreslolarla əhatə olunmuş alçaq stollar düzülmüş-

dür. Hamısı örtüyə salınmışdır. İki qapı var. Biri 

artırmaya, ikincisi daha geniş yeməkxanaya açılır. 

BİRİNCİ ŞƏKİL 

 

İnqeborq mebellərin örtüyünü çıxarır və onları 

səliqə ilə yığır. Sonrakı bütün səhnə ərzində o bəl-

kə bu işlə məşğul olur. Pərdə açılandan bir qədər 

sonra zəng vurulur. İngeborq qapını açmağa ge-

dir, sonra o doktorun müşayiəti ilə geri qayıdır. 

Doktor kürkdə və şlyapadadır.  

D o k t o r. Oho! Deməli bu gecəni burada ke-

çirəcəyik? 

İ n q e b o r q (yenə də mebellərdən örtükləri 

çıxarır). Bəli. 

D o k t o r. Bəs sahibə haradadır? 

İ n q e b o r q. İclasa gediblər. 

D o k t o r. Necə? Hamısı? 

İ n q e b o r q. Hamısı. Birinci freken getdi. 

D o k t o r. Hə, hə, orada onu gördüm. 

İ n q e b o r q. Sonra da cənab konsul kəndli-

yə oxşayan bir nəfərləsə evə gəldi. Onlar özləri ilə 

birlikdə fru Evyeni götürüb birlikdə ora yola düş-

dülər. 

D o k t o r (öz-özünə). Nəsə baş verib! Başqa 

cür ola bilməz. (Bərkdən.) De görüm, İnqeborq, 

həmin o cənab bir daha bura gəlmədi. O nədir? 

(Redaktorun yerişini yamsılayaraq.) 

İ n q e b o r q. A redaktor! Yox! 

D o k t o r (öz-özünə). Hər halda görəsən nə 

baş verdi? (Bərkdən.) Beləliklə, hər şeydən görü-

nür ki, bu gün burada bayramdır. Madam ki, me-

bellərdən örtükləri çıxarırlar, mənə də üstümü so-

yunmaq lazım olacaq. (Kürkünü və şlyapasını çı-

xarıb İnqeborqa verir ki, o da onları artırmaya 

aparır.) Mən də Evyenin yerində olsaydım, kürə-

kəninin seçkiqabağı yığıncağında qazandığı bö-

yük uğuru bayram edərdim. Düzdür, Harald Reyn 

sözün həqiqi mənasında bəlağətlə danışa bilmir. 

Onun niqtində, məsələn, müqayisə yoxdur. Danı-

şığının yerini bilmir, səsinin modulyasiyasından 

və başqa natiqlik məharətindən istifadə etmir. 

Amma o şəxsiyyətdir, bu şübhəsizdir! Amma öz 

sözlərinə kim cavabdehlik daşıyr ki! Bununla be-

lə, o, nə istəyirsə, onu da danışır! 

Bəs bizim sevimli Gertrudumuz? O Haraldla 

iclasa gələndə, zalda iynə atsaydın, yerə düşməz-

di. Sonra bilirsiniz nə oldu? Gertrud səhnəyə qal-

xır, komitə üzvləri ilə yanaşı rəyasət heyətində 

oturur, incəlik və sədaqətlə dolu mavi gözlərini 

adaxlısından kənara çəkə bilmir, sanki ətrafların-

da bir ins-cins yoxdur. Biz isə yalnız ona tamaşa 

edirdik. Bilirsiniz nə oldu? Gertrud öz sədaqəti ilə 

bütün zaldakılara təsir göstərdi və bununla da o, 

Harald Reynə onlarla bəlağətli natiqin etdiyindən 

çox kömək göstərdi. O vəfalılığına görə özünü 

oda atmağa hazrdır. Bəli, bəli, bəli! Ona yalnız 

qibtə etmək olar!  

 

İnqeborq zala qayıdır. 

Belə-ə! (Əlini silir.) Qulaq asın, İnqeborq! ( 

Təntənəli şəkildə.) Siz insan kimi öz hüquqlarını-

zın nədən ibarət olduğunu bilirsinizmi? 

İ n q e b o r q (mebelin örtüyünü çıxararaq). 

Yox, amma ola bilsin ki, mənə çatası hər şeyi al-

mağa ixtiyarım var. 

D o k t o r. Bəli, bəli, həm də Allahın ver 

günü. 

İ n q e b o r q. Onda bu, yəqin ki, qidadır? 

D o k t o r (gülümsəyir). Yox, siz öz insani 

hüquqlarınızı yeyə bilməzsiniz. (Təntənəli şəkil-

də.) İnqeborq, siz heç vaxt qəzet oxumursunuz? 

İ n q e b o r q. Qəzet? A, məmulatın üstündə 

yazılmış o vərəqəni deyirsiniz? Bəs necə, onu 

mətbəxə gətirirlər və mən də həmişə bazara get-

məmişdən əvvəl onu oxuyuram. 

D o k t o r. Yox, mən bu qəzeti nəzərdə  tutu-

ram…  

İ n q e b o r q… hər səhər cənab konsul üçün 

gətiriləni deyirsiniz? Yox, o qəzeti oxumuram. 

Deyirlər o qəzet kobudluqla doludur. 

D o k t o r. Siz kobudluqları sevmirsiniz ki? 

İ n q e b o r q. Biz sadə adamlar hər gün o qə-

dər hər cür kobud sözlər eşitməli oluruq ki, həmin 

sözləri qəzetdə də oxumaq istəmirik. Amma sa-

vadlı cənablar üçün elə bil bu, maraqlıdır. 

D o k t o r. İnqeborq, siz heç də axmaq adam 

deyilsiniz. Amma siz bilməlisiniz ki, indi bizim 

şəhərdə o...şey uğrunda mübarizə gedir. Ümumiy-

yətlə, nə uğrunda vacib deyil..Qısası, hər gün bu-

rada olan redaktorla Reyn bu mübarizənin düş-

mənləridir. Beləliklə, doğrudanmı siz bilmək istə-

mirsiniz ki, onlar nəyə görə mübarizə aparırlar? 

İ n q e b o r q (əvvəlki kimi örtükləri üst-üstə 

yığır). Bax, belə... Deməli, onlar bir-biri ilə müba-

rizə aparırlar..Yox, bilirsinizmi, bunlar məni zərrə 

qədər də maraqlandırmır.  

D o k t o r (öz-özünə). Ha-ha-ha! Mənimlə İn-

qeborq arasında fərq ondan ibarətdir ki, mən bu 

mübarizədə təmiz psixoloji, yaxud tutaq ki, este-

tik maraq güdürəm, o isə, ümumilikdə, heç bir 

şey. Bilmək istəyirəm. Bizim ikimizdən hansı biri 

siyasətlə daha çox maraqlanır. Onların dediyi ki-

mi öz vətəndaşlıq borcu ilə. (Təntənəli şəkildə.) 

İnqeborq, bilirsinizmi, sizin vətəndaşlıq bor-

clarınız nədən ibarətdir? 

İ n q e b o r q. Vətəndaşlıq borcu? Əlbəttə, 

bilirəm. Bu cərimələr! 

D o k t o r. Belədir, özü də çox ağır cərimələr. 

İ n q e b o r q. Bu yaxınlarda cənab konsulu 

ona görə cərimələdilər ki, onun evi qarşısındakı 

küçə süpürülməmişdi. Dalandar həmin gün xəstə-

lənmişdi. 

D o k t o r. Düzdür də, bu onun vətəndaşlıq 

borclarından birinə səhlənkar yaraşmadır! Qulaq 

asın, İnqeborq, məgər bu axşam burada çoxlu qo-

naq gözlənilir? 

İ n q e b o r q. Yox, Yalnız bir neçə nüfuzlu 

adam üçün süfrə açmaq tapşırılmışdı. 

D o k t o r. Yaxşı, nə oldu, süfrə açıldı? 

İ n q e b o r q. Stolun üstündə çoxlu müxtəlif 

qəlyanaltı və bir batareya butulka var idi. 

D o k t o r. Belə, belə! 

 

Zəng çalınır, İnqeborq qapını açmağa ge-

dir. 

Budur onlar! Budur onlar! Tra-la-la-la! Çox 

gözəl olacaq! 

İ n q e b o r q. Sizə məktub var, cənab dok-

tor! 

D o k  t o r. Mənə? Ay-ay-ay! 

İ n q e b o r q. Qasid bilmirdi siz haradasınız 

- orada, iclasda, yoxsa artıq burada? 

D o k t o r. O, haradan bilə bilərdi ki...(Eynə-

yini çıxarır.) A mənim feldşerimdəndir. Bu, başqa 

məsələ. Yəqin ona mənim köməyim, yaxud məs-

ləhətim lazımdır. Yox bir, əl çəkin! Onsuz da bu 

gün it kimi ora -bura qaçmışam. Qasidə deyin ki, 

mən məşğulam. Budur vətəndaşlıq borcu! (İnqe-

borqun ardınca qışqırır.) Bununla belə, bir də in-

sanın hüququ!(Zərfi açır.) 

Yox, mən bu məktubu oxumaram. Birdən mən 

bütün gecə ərzində mənə verilən  sualdan çətinlik 

çəkdim. Axı mən özümü yaxşı tanıyıram. (Məktu-

bu cibində gizlədir.) Mən bu gün şənlənmək istə-

yirəm. (Gözlənilmədən başqa səslə). Bilmək istə-

yirəm, bu axşam redaktor özünü necə hiss edə-

cək? İclasda olmuşdumu? Qəribə şəxsiyyətdir! 

Kinindən kükrəyir. Amma şir kimi cəsurdur. Son 

damla qanına qədər vuruşmağa hazırdır. 

Əslinə baxanda, nəyə görə savaşa girişir? Bu 

sual həmişə fikrimdə dolaşır, çünki cavab tapmaq 

çox da asan deyil. 

İnqeborq daxil olur. 

 

Nə oldu? 

İ n q e b o r q. Qasid gedib. Amma mən sizin 

dediyiniz o müdrik sözləri ona söyləyə bilmədim. 

D o k t o r. Bu, vacib deyil. Allah bilir, mə-

nim dediyim sözlər kimə maraqlı görünə bilər.  

 

Qapının zəngi vurulur. 

 

Budur, nəhayət! Bu onlardır! İndi biz ürəka-

çan, rahat gecəmizi keçirə bilərik. 

 

İKİNCİ ŞƏKİL 

 

E v y e, f r u E v y e, D o k t o r, İ n q e b o r q. 

İnqeborq daxil olanlara soyunmqda kömək edir 

və şeylərini zaldan çıxarıb aparır. 

 

D o k t o r. O, şəhərdə birinci adamdır! 

E v y e və f r u E v y e (birlikdə). Deməli, sən 

də iclasda idin? 

D o k t o r. Orada olmasam, başqa harada ola 

bilərdim? 

E v y e. Sən məni gördün? 

F r u  E v y e. Orada o qədər adamın arasın-

da! 

E v y e. Mən ki skamyanın üstündə durmuş-

dum.   

F r u E v y e. Gör bir, Evye skamyanın 

üstündə  durmuşdu! 

D o k t o r. Çox adam skamyaların üstündə 

dayanmışdı, çox adam… 

E v y e. Mən istəyirdim ki, hamı məni görsün. 

Ah, bugünkü iclasda nə qədər hadisə baş verdi! 

F r u E v  y e. Sən heç təsəvvür edə bilməz-

sən! 

D o k t o r. Orada nəsə qəribə bir hadisə baş 

verib- mən bunu hiss edirəm. 

E v y e və f r u E v y e (birlikdə). O! 

D o k t  o r. Hə, məhz nə? 

E v  y e. Sabah qəzetlərdə elə həmin məqalə-

lər dərc olunacaq. 

D o k t o r.(qışqırır). Məqalələr dərc oluna-

caq!... Mən  isə redaktoru heç cür tapa bilmə-

dim… 

E v y e. Amma mən tapdım. 

D o k t o r (tələsik). Bəs nə oldu? 

E v y e. Bunu sənə gələn dəfə deyərəm. An-

caq mən qəzeti oxuyan kimi... 

F r u E v y e. Dərhal da mənə danışdın.. 

D o k t o r. Həmin məqalələr çox kəskindir? 

E v y e. Oy-oy-oy! 

D o k t o r (bədxahcasına). Doğrudanmı bu 

dərəcədə kəskin? 

E v y e və f r u E v y e (birlikdə). Oy-oy-oy. 

D o k t o r. Ona görə də siz iclasa getməyə 

qərar verdiniz? 

E v y e. Əlbəttə. Şaha şah. Bunu arvadım mə-

nə təklif etdi. Mən də razılıq verdim. 

F r u E v y e. Amma, əzizim, belə qərar öz-

özünə çıxarılmışdı.  

E v y e. Bütün ailə gəlmişdi. Şəhərdə elə bilir-

lər ki, bütün bunlar qəzet hücumudur. Siyasi tə-

qibdən başqa bir şey deyil. Yeznəmin tərəfinə 

keçdiyim üçün intiqamdır. 

F r u E v y e. Biz bu gün açıq şəkildə nüma-

yiş etdirdik ki, onun partiyasına yaxınlaşırıq. 

E v y e. Bilirsən, belə yığıncaqda iştirak et-

məkdə...Nəsə, nəsə həyəcanlandırıcı… mən de-

yərdim ki, bir yeniləşmə, nəsə belə bir şey var... 

D o k t o r (geri çəkilərək). Sən də? 

E v y e. Bəli! Madam ki mənə kənarda qalmaq 

olmaz, mən açıq şəkildə onun partiyasına daxil 

oluram. 

D o k t o r (həyəcanlı halda). Siz Gertrudu 

gördünüz? 

E v y e və f r u E v y e (nəvazişlə). İlahi, əl-

bəttə! Gertrud orada idi. 

D o k t o r. Siz Gertrudun onunla birlikdə yı-

ğıncağa gəldiyini gördünüz? 

E v y e və f r u E v y e (əvvəlki kimi). Hə, 

Gertrud onunla gəlmişdi. 

D o k t o r. Sizin üçün bu gözlənilməz idi, 

düzdü? 

E v ye və f r u E v y e. Yox, biz bilirdik. 

F r u E v y e. Gertrud mənə yığıncağa getmək 

istədiyini söyləmişdi. 

E v y e. Biz isə onun ardınca gedəndə gördük 

ki, quş öz yuvasından artıq uçub gedib. 

D o k t o r. O, misilsiz idi! Siz hiss edirdiniz 

ki, hamı necə ona baxırdı? Gertrud isə ondan gö-

zünü çəkmirdi. 

F r u E v y e. Mən Gertruda baxanda gözlə-

rim yaşardı. Özümü ağlamaqdan güclə saxlayır-

dım. 

E v y e. Əbəs yerə göz yaşı axıdırdın! Ulu 

Tanrı bizə böyük sevinc bəxş edib. Gertrudun 

gözləri sədaqət və məhəbbətdən alışıb-yanırdı və 

bu parıltı mənim qəlbimə işıq saçırdı. Etiraf edim 

ki, mən kövrəlmişdim. (Gözlərini silir.) 

D o k t o r. Bəs o, necə idi? Onu fikrindən da-

şındırmaq üçün düşünməyə dəyməz. Ona qarşı  

münasibətdə biz özümüzü əbləh kimi aparmışıq. 

E v y e. Bəli, bu doğrudur. 

D o k t o r. Amma onu natiq adlandıra bil-

məzsən. 

E v y e. Məhz bunu mən arvadıma dedim, 

düzdürmü, əzizim? Onu natiq adlandırmaq olmaz, 

amma o... 

D o k t o r. Əsl insandır, şəxsiyyətdir! 

E v y e. Məhz şəxsiyyətdir! Mən də arvadıma 

eyni özləri dedim. Düzdürmü, əzizim? 

F r u  E v y e. Bəli, bir də bilirsinizmi, onda 

elə bir daxili qüvvə var ki, səni xeyirxah, qəlbəya-

tan edə bilər, bir sözlə,  yığıncaqda olduğu kimi. 

E v y e. Bəli, bu doğrudur! 

D o k t o r (gülərək). Baxmayaraq ki, o kifa-

yət qədər sərt danışdı. 

E v y e. Amma onların hamısının payını ver-

di..he-he! 

 

Qapının zəngi bərk çalınır. 

Hamı birlikdə. Bu, onlardır! 

F r u  E v y e. Xahiş edirəm, gedib onları qar-

şılayaq. 

 

Hamı tələsik qapıya tələsir. 

 

D o k t o r ( hamı dəhlizin astanasında olar-

kən). Yox! Gəlin, əksinə, orada qapıdan aralı du-

rub dayanaq ki, Haraldla Gertrud bizə tərəf gələr-

kən zala təntənəli şəkildə daxil olsunlar. 

E v y e və f  r u E v y e. Gözəl fikirdir. 

Hamı geri qayıdır. 

ÜÇÜNCÜ ŞƏKİL 

 

Doktor, Evye, Fru Evye, Harald Reyn (iri addım-

larla daxil olurlar). Gertrud özünə gəlib, Haraldın 

qoluna söykənərək, onunla yanaşı gedir). 

 

D o k t o r, E v y e, f r u E v y e (eyni zaman-

da Harald və Gertrud da onlara yaxınlaşır). Əh-

sən, əhsən, əhsən! (AlqışlayırLar.) 

G e r t r u d (Haraldın əlini buraxmadan). Bu, 

mənim ərimdir. Bu mənim ərimdir. (Ehtirasla Ha-

raldı qucaqlayır, ağlayır, onu öpür, sonra da ana-

sını və atasını eyni ehtirasla öpür və pıçıltı ilə). 

Sağ olun! 

D o k t o r. Bəs məni? Məni də! 

G e r t r u d (bir dəqiqə tərəddüddən sonra). 

Hə, səni də! 

D o k t o r Gertruda paltosunu soyunmaqda 

kömək edir, gülümsəyərək nəsə qulağına pıçılda-

yır. 

H a r a l d  (Evyenin əlini sıxır). Axşamınız 

xeyir! 

E v y e. Bağışla məni! 

H a r a l d. Səmimi qəlbdən! 

F r u E v y e. (Haraldla salamlaşaraq). İndi 

hər şey yaxşıdır, doğrudurmu? 

H a r a l d. Həmişəlik! 

E v y e və f r u E v y e (birlikdə). Həmişəlik! 

H a r a l d. Sağ olun ki, yığıncağa gəldiniz. 

E v y e. Bu, bizim birbaşa borcumuzdur. De 

görüm, sən məni gördünmü? 

H a r a l d. Hər zaman! Bəlkə bu, hansısa bir 

ilğım idi, amma mənə elə gəlirdi ki, sizinlə yana-

şıyam, ancaq skameykada yox, döşəmədə, gölgə-

də isə qardaşım Hokon dayanıb. 

E v y e və f r u E v y e (bir yerdə). Hə, o, Ho-

kon idi! 

E v y e. Biz onunla Halvdangildə görüşdük və 

mən onu özümlə gətirdim. 

H a r a l d. Allaha çox şükür! Onun gəlişi 

Halvdan üçün böyük bayram idi. Biz Gertrud ilə 

bura gəlməmişdən əvvəl Halvdanın görüşünə get-

məyə hazırlaşırdıq, amma evimiz qaranlıq idi, bu-

na görə də biz belə qərara gəldik ki, o yəqin artıq 

yatıb! 

E v y e. Mən sənə ondan salam yetirə bilərəm. 

O, özünü pis hiss etmir. 

H a r a l d. Bəs Hokon? 

E v y e. Çox gözəl. Bax, budur o kəndli! Onu 

evimizə dəvət etdim, amma o cavab verdi ki, yol-

dan gəlib yorulub. 

F r u E v y e (bu vaxt İnqeborq aşxanadan çı-

xır). Hər şey hazırdır? 

İ n q e b o r q. Bəli. 

F r u E v y e. Elədirsə, stol başına.  

 

İnqeborq qapının hər ikilayını taybatay açır. İşıqlı 

aşxana aydın görünür. 

 

D o k t o r və Evye (birlikdə). Stol başına! 

Stol başına! 

D o k t o r. Təntənəli surətdə, cənablar. Gəlin 

bu şən gecəni bütövlükdə səmərəli keçirək! Evye. 

Sən də şənliyi aç, sonra da qoy gənclər gəlsin… 

G e r t r u d (Haraldla astaca söhbət edir). 

Hə! (Əlini ona verir.) 

D o k t o r. Fru Evye ilə mən şənliyi bağlaya-

cağıq. (Fru Evyenin əlini təklif edir). 

E v y e. Beləliklə, irəli!(Zəngin səsini eşidib 

dayanır). Bu kim ola bilər? Belə vaxtsız? 

D o k t o r. Görünür, dostlardan biridir, iclas-

dan qayıdaraq gəlib. 

F r u E v y e. Onda onları gözləmək lazım gə-

ləcək. (İnqeborq qapını açmaq üçün artırmaya ya-

xınlaşır.) Bir az stolu o yana çəkin zəhmət olma-

sa, əlavə  qab-qacaq gətirin! 

İ n q e b o r q. Baş üstə! 

 

O, qapıya çatmamış ikinci dəfə zəng çalınır. 

 

D o k t o r. Amma sizin dostlarınız dözüm-

süzdü! Bununla belə, bu gün onlar nə qədər çox 

olsalar, bir o qədər yaxşıdır! Görünür, iclas onları 

daha çox həyəcanlandırıb. 

 

Qapı döyülür. 

Hamı (birlikdə). Gəlin! 

 

DÖRDÜNCÜ ŞƏKİL 

 

Həmin redaktor. O, paltosuzdur, amma şlyapada-

dır, onu başından çıxarır, hələlik orta zala keçmir; 

Evyeyə tərəf istiqamət götürür, bu zaman o, bir 

qədər sol tərəfə çəkilmişdi. 

 

Hamı (onu qapıda görərək). Odur! 

Gertrud o sağ kulisdə dayanmış Haralda möhkəm 

sıxılıb 

 

R e d a k t o r (Evyenin bərabərliyində daya-

nır). Mən əvvəlki illərdə olduğu kimi, yatağa 

uzanmamışdan qabaq sənə bir neçə kəlmə söz de-

mək istəyirəm. Amma bu dəfə birlikdə keçirdiyi-

miz yaxşı gün üçün sənə təşəkkür etmək yox, sən-

dən üzr istəmək istəyirəm.(Sakitcə danışır, amma 

həyəcanını gizlətməyə çalışsa da, həyəcanlıdır). 

Qəribə anlaşılmazlıq baş verdi. Məqalələr mənim 

birbaşa qadağanımın əksinə olaraq çap edildi. Ba-

şa düşə bilmirəm ki, bu, necə baş verə bilər... 

E v y e. Mən o məqalələri oxudum! 

R e d a k t o r. Sən o məqalələri oxudun? 

E v y e. Bəli, sənin üçün nəzərdə tutulan qəzet 

mənim əlimə keçdi. 

R e d a k t o r. Belə de! Bağışla məni, köhnə 

dostum! Əlini mənə ver! 

F r u E v y e (irəli çıxaraq). Evye heç vəchlə 

bunu etməməli idi! 

Evye, redaktor, fru Evye, doktor sağda stolun 

qarşısında dayanıblar. Harald və Gertrudsa səhnə-

nin dərinliyindədirlər. 

 

R e d a k t o r (çiyni üstündən Gertruda ani 

nəzər yetirir). Bu dəqiqələrdə heç kim, eşidirsiniz, 

heç kim mənimlə onun arasında dayanmamalıdır. 

Sən bilmirsən! Mən bilsəydim ki, adamlar mənim 

tərəfimdən bunu riyakarlıq hesab edəcək və mən-

dən uzaqlaşacaqlar, mən indi etdiyimdən yüz dəfə 

çox edərdim. Sən..sən belə hərəkət etməməli-

ydin...  Ələlxüsus da indi. Evye əlini mənə ver. 

Hamının yanında, hamının eşidəcəyi halda bu ba-

rədə səndən xahiş edirəm.. 

 

Görünür, Evye tərəddüd etməyə başlayır. 

 

F r u E v y e. Yox, Əlini ona vermə! Hər hal-

da qəti şəkildə öz qəzet fəaliyyətini dayandırma-

yınca, onunla barışma. Əks halda, hər şey təzədən 

başlayacaq. 

R e d a k t o r (əvvəlki kimi). Son qoyaram. 

F r u E v y e. O, o neçə dəfə belə söz verib, 

artıq heç kim ona inanmır. Siyasi nifrət onda gör 

nə qədər güclüdür ki, öz uşaqlıq dostu, hər gün 

evində olduğu adam barədə cinayətkar kimi yazır. 

Yalnız ona görə yazır ki, kürəkəni və bu dostunun 

nökəri onun ürəyincə alınmayıb. Yox, belə adama 

əl verməzdilər. Hələ bu biabırçı məqalələrin dərc 

olunduğu gün. 

R e d a k t o r (bütün vaxtı arxası ona tərəf və 

üzünə baxmadan). Evye, bilirəm ki, sən xeyirxah 

adamsan. Heç kimin məsləhətinə qulaq asma. 

Mən bu saat ən çətin dəqiqələri yaşayıram. Sən 

yaxşı bir hərəkət edə bilərsən. Ver əlini!  Ya da 

bir söz de! Mən bu saat elə vəziyyətdəyəm 

ki..mənə lazımdır əyani surətdə əmin olum ki, ba-

rı bir nəfər məni bağışladı..Əks təqdirdə mən... 

F r u E v y e (güclə). Tövbə edin! Tövbə et-

məyə yeriniz var! Amma siz belə tezliklə bağışla-

na bilməzsiniz- siz bu bağışlanmaya layiq deyilsi-

niz. İndi siz anlayarsınız ki, insan qəlbini yarala-

maq nə deməkdir. Bu çağa kimi siz yalnız miskin 

adamlarla ünsiyyətdə olmusunuz- bu gün siz on-

ları açıq-aydın qamçıladınız, sabah isə onlar qor-

xaqlıqlarına, yaxud lovğalıqlarına görə sizin 

ayaqlarınıza pəyandaz olacaqlar. Niyə uzağa ge-

dək, elə bizim özümüz...Bağışla bizi, Ulu Tanrı! 

Məgər biz sizə qarşı özümüzü layiqli aparmadıq-

mı? Biz sizin fəaliyyətinizlə təmasda olmayana 

qədər sizin fəaliyyətinizin xarakierini anlaya 

bilmirdik. Məhz buna görə də siz Evye ilə necə 

rəftar etmisinizsə, biz də gərək sizinlə o cür rəftar 

edək. Nə tökərsən aşına, o da çıxar qaşığına.  

D o k t o r (Gertrud və Harald arxada daya-

nıblar). İş gəlib fru Evyeyə çatanda, dərhal görü-

nür ki, o kimin qızıdır! 

R e d a k t o r (cəld ona tərəf çevrilir, ovucu-

nu sıxır, amma özünü saxlayır). Niyə əlini mənə 

vermirsən, Evye, bağışlama barədə bir söz demir-

sən?.. 

E v y e. Mən o fikirlə razıyam ki, arvadım 

haqlıdır. 

R e d a k t o r (özünü güclə ələ alır). Sən zəif 

adamsan. Evye, mən bunu bilirəm.  

E v y e. Bununla nə demək istəyirsən? 

R e d a k t o r (özünü ələ alır). … bu dəfə 

zəiflik göstərmərəm.  Əgər sən hər şeyi bilsəydin, 

onda mənim bağışlanmaq barədə xahişimi rədd 

etməzdin..Ancaq biz burada tək deyilik, ona görə 

də... 

D o k t o r. Biz sizi tək qoya bilərik. 

 

Harald və Gertrud da çıxmaq üçün hərəkət 

edirlər. 

 

F r u E v y e. Yox, yox, xahiş edirəm, getmə-

yin! O, bu dəfə öz istədiyinə nail olmamalıdır! 

R e d a k t o r. Nə olar..Deməli, doğrudur ki, 

heç vaxt aldanmayanlar daha çox qəddar olurlar 

və təhqir olunmuş qadınlara mərhəmət gözlənil-

mir. 

F r u E v y e. Bax, budur, o yenə əsl simasını 

göstərdi. 

D o k t o r (kinli şəkildə). Bəli, biz onu məhz 

belə tanıyırıq... 

R e d a k t o r (bir daha özünə qayıtmağa 

cəhd göstərir). Evye, biz səninlə çoxdan tanışıq və 

sən gərək başa düşəsən, mənim üçün necə 

çətindir...Mənim xahişim üçün qulağını kar elə-

mə...Mən heç vaxt... 

E v y e. Sənə inanıram… Lakin mən əmin ola 

bilmərəm ki, bir dəqiqədən sonra..axı sənin ovqa-

tın tez-tez dəyişir. 

R e d a k t o r. Canına and olsun, mən öz fəa-

liyyətimi dayandıracağam. 

F r u E v y e. And içməyin! Səhər öz dostları-

nı təhqir edib, axşam onlardan bağışlanmasını xa-

hiş edən adam heç nəyə söz verə bilməz…və ba-

ğışlanmaya layiq deyil. 

R e d a k t o r. Yaxşı, madam ki belədir, qoy 

xilas olmaq istədiyim bütün ehtiraslar mənimlə 

olsun! Yox, daha nə səndən, nə də başqalarından 

xoş söz xahiş etməyəcəyəm. Siz bu saat sübut 

mənə etdiniz ki, mən bunsuz da keçinə bilərəm! 

Mən özümü sizin qorxaq amansızlığınızdan yük-

səkdə hiss edirəm. (Evyeyə) Sən miskin bir şey-

sən! Ağıl və xeyirxahlığın olsa da, həmişə iradə-

siz olmusan. (Fru Evyeyə.) Siz isə daim, necə de-

yərlər, mənim qəzəbli hücumlarıma ürəkdən qəh--

qəhə çəkib gülmüsünüz, indi isə birdən-birə nə 

qeyri-adi səxavət sahibi olmusunuz! (Hər ikisinə.) 

Siz başa düşürsünüzmü ki, lazım olanda, mənim 

qəzetimin sahibi kimi məndən istifadə edirdiniz. 

Bu gün mənim gözlərim açıldı. Mənə haçansa öz-

lərinin dostluq rəğbətini göstərənlər də sizdən 

yaxşı olmayıb. Sizin hamınız mənim gizli auksio-

nerlərimsiniz… Mən də böz növbəmdə sizin şöh-

rətinizi qorumalı və düşmənlərinizi izləməliyəm. 

Siz hər halda,  məndən çox qəddarsınız, amma 

məndən çox-çox ehtiyatlısınız, hiyləgərsiniz, qor-

xaqsınız! 

E v y e. Rədd ol burdan! Dərhal. Sən yenidən 

nifaq salırsan? 

F r u E v y e. Sən necə cürət edib evimizin 

kandarına ayaq basırsan? 

R e d a k t o r. Yox, içərimdə yığılıb qalmış-

ları açıb tökməyincə buradan getməyəcəyəm. Da-

ha fəaliyyətimə xitam verəcəyəm! Onun ölümün-

dən sonra mənə hörmət yalnız artacaq! Ətrafmda 

süngü sipəri yaranacaq. Adamlar məni görüb pı-

çıldayacaqlar. "İnsanı sözlə öldürə bilən adam gə-

lir". Bu, hörmətə təsir edir. 

H a r a l d R e y n, d o k t o r, f r u  E v y e 

(birlikdə). O, nə deyir? 

R e d a k t o r (Haraldın səsini eşidib geri 

çevrilir). Ah, bu sizsiniz, səhnədə əzidib-büzülən 

və tamşaçıların alqışlarını kəsən, eyni zamanda 

qardaşınızın bədəni hələ soyumayan miskin hoq-

qabaz! Mənə qanadlı ifadələr söyləməyin! Siz 

məndən də betərsiniz! Mən belə bir şeyə qadir de-

yiləm ki, burada rahatca dayanıb şampanlar və 

stolətrafı nitqlərlə təntənəli şam yeməyinin baş-

lanmasını gözləyim. Oy, bütün bu yalanlara, bu 

cümlə pərdazlıqlara nifrət edirəm! 

 

İştirakçılar sual dolu nəzərlərlə redaktora və bir-

birilərinə baxırlar. 

 

H a r a l d. Qardaşım öldü? 

F r u E v y e. Sənin qardaşın öldü? 

G e r t r u d. Ya Həzrəti İsa, Halvdan öldü? 

E v y e. O, vəfat etdi? Bu ola bilməz! 

D o k t o r. Reyn öldü..Bəs mən?.. 

E v y e. Mən axı cəmi bir neçə saat əvvəl onu 

gördüm- çox gümrah idi!.. 

R e d a k t o r (səndələyərək qışqırır). Məgər 

siz bunu bilmirdiniz? 

D o k t o r. Məktub! Məktub! (Əlini cibinə sa-

lıb qeydləri və eynəyi çıxarır.) 

R e d a k t o r. Bədbəxtlik, görünür mənim 

nəslimin alnına belə yazılıb.(Stula oturur.) 

D o k t o r. Mən öz feldşerimdən məktəb al-

dım, ancaq hələ oxumamışam! 

F r u E v y e. Oxu görək, oxu! 

D o k t o r  (oxuyur). "Əlüstü yazıram. Belə ki 

iclasdan sonra siz yəqin ki, köhnə dostlarınızın 

yanına gedib orada Harald Reynlə görüşəcəksiniz, 

sizin payınıza ona məlumat vermək düşür ki... 

 

Redaktor stuldan sıçrayır, sanki getmək istə-

yir, amma durub gözləyir. 

...Halvdan Reyn axşam saat səkkiz radələrində 

güclü boğaz qanaxmasından öldü". 

 

Harald qışqırır və Gertrudun əlini buraxır. Re-

daktor stola söykənir. 

 

(Oxumağa başlayır). "Otaqda tənha olub. Onu 

yataq otağının astanasında yerdə uzanmış halda 

tapıblar. Yanında qəzet olub". 

 

Harald möhkəm bağırtı ilə redaktorun üstünə 

atılır. 

 

Gertrud. Üzük! Üzüyə bax! 

 

Harald dayanır, özünü ələ alır, sonra əlləri ilə 

üzünü örtür və ağlayır. Gertrud onu qucaqlayır. 

Nəhayət, Harald onu görür və onu qucaqlayır və 

başını ona söykəyir. 

 

D o k t o r (bir əlində məktub tutaraq Haralda 

yaxınlaşır, o biri əlini isə onun çiyninə qoyur, gö-

rəndə ki, Harald artqı dinləyə biləcək vəziyyətdə-

dir, oxumağa başlayır). "...Qoca təsərrüfat müdiri 

mənə məlumat verdi ki, Harald Reyn ölümündən 

əvvəl yalnız ikicə deyə bildi: "Onu bağışla". 

 

Harald təzədən ağlamağa başlayır 

 

(Bir dəqiqə gözləyir və yenidən oxuyur). "Tə-

sadüf nəticəsində, ya da hikməti-ilahi, köməyə 

qaçıb-gələn xidmətçi bu hadisədə kimin günahkar 

olmasına diqqət yetirir. Elə həmin adam təsərrüfat 

müdiri ilə birlikdə xəstəni yatağına gətirir və o da 

orada da ölür". 

 

Hamısı redaktora baxır 

 

E v y e. Məlum oldu o niyə gəlib! 

Pauza. 

G e r t r u d. Harald! 

 

Harald bütünlükdə daxili mübarizə və həyəca-

nın girdabındadır, durub Gertruda baxır. 

Əgər o bacarsaydı.. 

R e d a k t o r (əlini yellədir). Yox! 

G e r t r u d (redaktora sakitcə). Hə, onda sü-

but edin ki, siz buna layiqsiniz- keçmişinizlə əla-

qənizi üzün! 

R e d a k t o r. Mən artıq birdəfəlik keçmi-

şimlə əlaqəni kəsdim! (Fru Evyeyə.) Siz haqlısı-

nız, mən özüm sizin sözlərinizin həqiqiliyini sü-

but etdim...Artıq mənim zirehim zərrələrə bölü-

nüb… İndi uşaq da mənə qalib gələ bilər. Və uşaq 

bunu etdi: Gertrud mənə qəhmər çıxdı. Mən heç 

vaxt eşitməmişəm ki, bir kimsə mənim barəmdə 

belə danışsın... (Əlləri ilə üzünü örtür, çevrilib çı-

xışa tərəf gedir: Qapıya gedib çatanda isə zəng 

çalınır.)  

 

BEŞİNCİ ŞƏKİL 

 

H a r a l d, G e r t r u d, E v y e, f r u E v y e, d o k  

t o r H o k o n R e y n, İ n q e b o r q (gec çıxır). 

G e r t r u d. Bu kimdir? (Haraldı qucaqlaya-

raq, ondan pıçıltı ilə soruŞur.)  

H a r a l d. Bu, mənim qardaşımdır (Hokona 

yaxınlaşır, əlindən tutub, sinəsinə sıxlır.) 

 

Pauza 

 

(Qardaşını sinəsindən ayırır). Sən bu axşam 

onunla danışdınmı? 

H o k o n. Bəli. 

F r u E v y e. Təklif edirəm hamı ora getsin. 

E v y e və G e r t r u d (birlikdə). Bəli, bəli! 

F r u E v ye (bu zaman İnqeborq geri dönərək 

qapının ağzında dayanıb). Kürkümü bura gətirin, 

sonra da stolları yığışdırın. 

 

Sonrakı səhnələrdə İnqeborq bütün vaxt ərzin-

də girib-çıxır, paltar gətirir. Hamı geyinir. 

 

H a r a l d (öz həyəcanını azalda bilmir). Ho-

kon, mənim adaxlım budur. (Dərhal da Hokon və 

Gertruddan kənarlaşır.) 

H o k o n. Sizin qovuşmanız ciddi dəqiqələrdə 

başa çatır. Bu qovuşma qoy daim belə ciddi ol-

sun. 

D o k t o r (Gertruda geyinməkdə kömək 

edir). Bunu Gertruda deməyə bilərsiniz: çünki o, 

həyata yüngül münasibət bəsləyənlərdən deyil. 

H o k o n. Elədir! Yalnız Tanrının iradəsinə 

güvənməklə öz ömrünü asan yaşaya bilərsən. 

F r u E v y e. Bax budur, biz həyata yüngül 

münasibət bəslədiyimizə görə cəzalandıq. 

E v y e. Bəli, biz bu həyat tərzini yadda saxla-

yacağıq.  

G e r t r u d. Mən sizin arvadınızla tanış 

olmaq istəyirəm. 

H o k o n. Əminəm ki, siz yaxınlaşacaq və 

dostlaşacaqsınız, çünki hər ikiniz həyata eyni cür 

baxırsınız. 

F r u E v y e. Gedəkmi, uşaqlar? 

H a r a l d (Hokona sakitcə). Sən Gertrudla 

get, Hokon. Mən tək gedərəm.(Çıxır.) 

 

Hamı onun ardınca çıxır. 

Pərdə. 

 

 

 

 

Mənim bioqrafiyam 

 

Qızılı payızda doğulmuşam. 5 sentyabr 1937-ci ildə. 

Qız bürcündənəm. Masallı rayonunun Boradigah 

qəsəbəsindəki orta məktəbin VII sinfini əla qiymətlə 

bitirərək Bakı Neft Texnikumuna imtahansız qəbul 

olunmuşam. Bir müddət Sabunçu neft mədənində operator 

işləmişəm. Sonra da Sovet Ordusunda hərbi xidmətdə 

olmuşam. Jurnalistikaya olan sonsuz həvəsim məni o 

vaxtkı S.M.Kirov adına ADU-nun (hazırda BDU) 

jurnalistika şöbəsinə gətirdi. 1963-1967-ci illərdə həmin 

şöbədə ali təhsil almışam. Elə o vaxtdan da jurnalist kimi 

Azərbaycan mətbuatında çalışıram. 50 ilə yaxındır ki, 

respublikamızda nəşr olunan müxtəlif qəzet və jurnallarda 

fəaliyyət göstərirəm. Uzun illər «Kino yenilikləri», 

«İmpuls», «Məşəl», «Yeni era» qəzetlərində baş redaktor, 

«And», «Gələcək gün», «Naxçıvan», «Faktlar» və s. 

qəzetlərində,  eləcə də «Zəriflik» jurnalında redaktor 

işləmişəm. Bir neçə qəzetdə müxtəlif mövzularda 

yazılarla çıxış etmişəm. Çap olunan yazıları mizan 

tərəziyə qoysan, öz çəkimdən ağır gələr. Hazırda 

Respublika Təhsil Nazirliyinin orqanı olan «Təhsil» 

jurnalında şöbə redaktoru vəzifəsini icra edirəm. 

Bədii yaradıcılıqla da məşğulam. Çoxlu mənsur şeir, 

lirik şeirlərim, uşaqlar üçün qələmə aldığım şeir 

nümunələrim müxtəlif mətbu orqanlarında işıq üzü görüb. 

«İşıqlı ömür» kitabı (müştərək) tanınmış neftçi alim Nuru 

Nuriyevin həyat və yaradıcılığına həsr olunub. Hazırda 3 

kitabım çapını gözləyir. «Dünyanın bəzəyi insanlar», 

«Qayıt, əzizim!», «…Ürək deyir yaşa hələ». Bütövlükdə 

çoxlu sayda tərcümə kitabları da çap mərhələsindədir. 

Bura tanınmış isveç dramaturqu B.Byörsonun «Redaktor» 

pyesini aid edə bilərəm. Həmin tərcümə üzərində 6 aydan 

çox əmək sərf etmişəm.  

Hələ ki qələmim işləyir, gözlərim görür. Ürəkdə təpər var. 

Hələ ki insanlara, dünyaya, həyata, əsası isə, yaşamağa 

həvəs var, qələmi yerə qoymayacağam. Çünki həyat 

―şirindir, qardaşım!‖ 2 övlad atası, 3 nəvə babasıyam. 


